
MAJKIS KO MAJKSYKUYOMOPA ANHKIMKUY

Manuel Velasco Coello, Kowina kyo’anhkimpapa’is Tzyiyapas najs, tyajk mujsyajpa
te’ kyo’anhkimyajpapa: ke te’ tukis ko tujtapya anhkimkutyajkis, kyawejayu te’
ko’anhkimpapa ya’ toto jaye:

MAJKIS KO MAJKSYKUYOMOPA ANHKIMKUY

Te’' tukis ko tujtapya anhkimkutyajkis ijtupa Tzyiyapasis ‘yanhkimkutyoto’omo,
tzyajmapya anhka te’ anhkimkutyoto'is; y

KYOKIPSYAJUSE

Ke te’ i'ps ko majkpa articulo’'omo, wi'napa fraccion, kyojampapa te’ Tyiyapas
najsis ‘yanhkimkutyoto’is, tyzajmapya te’ tujkpama anhkimkutyam tzyajkya’a
anhkimkutyam ji’ kyejya’epa tyojsykuyomoram, te'serike kejpama@ mujspapa
tzyajkya’d@ mumu koroyaram, jujtzye tzyapyajpase te’ anhkimkuyistam ijtyajupa
mexiconajsomo.

Te’ wapa yojsykuy y mujspapa kyo’'sa anhke i’is, wapa tiyare ne pyamipajkupa te’
pa’nis ‘yijtkuyomoram, tyajk yojsyajpa anhka ya’serampa tiram, jurd mujspama
tzaptumya’a te’ pantam nye’kd’'omoram y te’ anhkimyajpap3jinh, ya'isante tyajk
tukpajkpapad warampa yojsykutyam nta ijtkojame’omoram, jurd kejpama sa’sa
jujtzye ne tyajyaju te’ tumin tzi’'yarajpapa te’ tumtumapa anhkimkutyajktam.

Te’koroya, te’ kuyay jama’omo febrero poya’isnye kyojampapa te’ ame’is 2014,
tzyapmujsyaju tuma totojaye te’ mejiko najsomo, jurda jyawyatzajkyajpa te’
anhkimkutyam ijtyajupa nta najsomoram, waka te’'se mujsa mumupd’is
tzyamanhwaka jura y t’'omo ne tyayaju te’ tumin te’ kejpama sa’sa te’ totoram vy
anhke’is’is mujspama kyo’sa.

Te'se, te’ ne nta ntzapta’'upa anhkimkuy wyatzajkayajupa te’ articuloram 6, 73, 76,
89, 105, 108, 110, 111, 116 y 122, tuma articulo'omo, nyamapya te’ tzyajkyajpama
te’ anhkimkutyam ijtupa ntd mexico najsomoram wa’ka tzyaka tuma anhkimkuy
makapd’is kyene jujtzye ne tyaju tumin te’ anhkimpapad’is, te’serike jujtzye te’
panistam kyamusaya’'a ka te’se syutyajpa y jujtzye kyejnaya’a te’ panis nyayiram
ijtyajupa te’ anhkimpapd’is kyd’omoram, anhkimkutydjkomoram 'y te’



anhkimkutyajkomoram kyojamyajpapa mumu te’ kowina’istam, jura tzyapyajpama
jujtzye maka tzyajkya’e, maka tyajk yojsya’e y

jujtzye maka wyatzajkya’e te’ anhkimkutyam ijtyajujse te’ mexico najsomo, y te’
tumtumapa maja kupkuyomoram, makapd’is kyetya'e jujtzye yajk yojsya’a te’
anhkimkutyam mujspapd’is tyajk ijsya’a te’ pantam su’tpapa kyetya’a y te’serike
kyejnaya’a te’ nyayiram.

Ne myakuyjk majksyku jama mayu poya’'omo te’ 2015 ame’is kyojampapa,
tzyapmujsyaju tuma totojaye’omo, te’ anhkimkuy kejpama mumu juztye ne tyajyaju
te’ tumin y jujtzye ne tyojsyaju tumtumapa anhkimkutyajktam y te’serike mumu
pa’nis mujsa kyetya’a te’ yojsykutyam ne tzyajkyajupa, ya’ anhkimkujyinh wa’kare
sunyi tyuka te’ yojsykutyam, te’ tajk tujkpama te’ anhkimkutyam, tzyajkupare jujtzye
tzyampase te’ anhkimkutyoto’is ijtupa ntd najsomoram jujtzye tzyampase te’p
kajsmapa jaye’is, wyatzajkpapa ya’ toto jaye'is, tyajk tuma ajpama te’ yojsykutyam
y jujtzye mujsa ntd nhkametza te’ jujtzye ne tyojsyaju tumtumapa
anhkimkutyajktam ijtyajupa ntd najsomoram, wa'ka te’se te’ pa’nistam myujsya’a
sa’sa tipa yojsykuy ne tyujku y jujtzye ne myaku, te’se, kye’'a sa'sa t’'omo ne
tyaraju te’ tumin.

Te’koroya, yati ne ‘yanhkimup@’is, kyetpapanhte ke te’ yojsykuy ne tzyajkupa te’
anhkimpapa’is nta najskojame’omoram, wakte te’ pa’nistam myujsya’a sa’sa jujtzye
ne tzyajkyaju tyojsykutyam mumu te’ anhkimyajpapad’is, te’'se wa'ka kyanukya’a
wapa tiya, y te’ panistam kyetya’a tirampa yojsykuy ne tzyajkyaju, ka wa o ji’ wya
ne tyojsyajujse, jurda makama tzyajmaya’'e te’ anhkimkutyajktam tzyajkya’a sunyi
tyojskutyam jujtzye tzyajmayajpase te’ anhkimkuyistam y mujspa anhkas tzyajkya’a
nye’karam jana kyatkokatya’a.

Te’'se ne makuse tyuki te’ yojsykuy, wapare ntd najktya te’ yojsykuy sunyi
tzajktajpapa, wapa tiyase syuni ta yajk tukpajktampapa’is, te’kasinte, te’
anhkimpapd’is makapa tzyame ti'omo ne tyaju te’ tumin y myujsya’a mumu
pa’nistam, kejpama sa'sa jujtzyeram vyaju y t'omoram y te’serike mumu te’
anhkimkutyajkijstam, makama ke’e wakd mumupd’is tzyajkya’'a te'se te’
anhkimktyajkistam, makama tyajk mujsya’e te’ pantam, tirampa yojsyktyam ne
tzyajkyajupa y jujtzyem tzydjkyaju te’ kupkukyoroyaram, pyajkpase te’
anhkimkuyistam nya ijtyajupa.

Te'serike, jene wa nta ntzama ke te’ anhkimkuy tyajk mujspap@’is te’ pantam
tirampa yojsykuy ne tzyajkyaju te’ anhkimkutyajkistam myetzpapanhte, kyametzpa,
kye’panh, pyajkintzyokpanh, y tzyapmujspanh te’ yojsykutyam, te’serike
kyametzpanh te’ toto’omoram, tikoroya te’se ijtu jayupa y tiram nya ijtupa,
kye’japyanh te’ totojayeram y ka ti'omopa tanhkujyaye’omoram wya’nyaju
mujspapa nta nhketya’a, te’koroya sunyinhte wapa wyad'nya’a tzyampase te’
anhkimkuyistam nye’ka’omoram jura mumupa’is mujsa kyetya'’a.

Ne tzyapuse te’ kajsmapa jaye’is, te’ tu’ktyampa anhkimyajpapa ijtyajupa wapanhte
tzyajkmetzya’a wapa tiya te’ patkoroyaram, kyamanajaya’a te’ wa’kokyutyam y
tyajk mujsya’a sa’sa ke makapare kyotzokya'e, te’koroyamanhte tzyajkyajupa te’



anhkimkuy kejpama mumu juztye ne tyajyaju te’ tumin y jujtzye ne tyojsyaju
tumtumapa anhkimkutydjktam y te’serike mumu pa’nis mujsa kyetya’a te’
yojsykutyam ne tzyajkyajupa Tzyiyapasnajsomo, syutpa anhka wa’kd mumu péanis
myujsa sa’sa tiya ne tyujku y te’se kyena ti'omo maka kotzonhoya'e te’ pantam,
jujtzye maka tzyajkya’e, myujsya’a te’ anhkimkutyam y eyarampa yojsykutyam
ijtyajupa te’ anhkimkutyajkomoram, te’'se sa’sa wa’'ka tyukpaka y wyiyunhse’aja te’
anhkimpapajinh y te’ pantamjinh.

Ta nampase, ka wiyunhsere ntd najsomoram te’ ne myakuk majkujstajkay jama
octubre poya’omo te’ 2006 ame’isnye, tzyapmujsyajupanhte tuma totojaye metza
ko'mapa, pujtupa totojaye’omo nyajmayajpapa Periodico Oficial jurd
tzya’'manhwajkpama sa’sa jujtzye wa’ka tyojsya’a sunyi te’ anhkimkutyajktam vy
te’serike tyajk mujsya’a te’ pantam mumu ne tzyajkyajupa te’ Tzyiyapasnajsomo,
te’isamanhte yati anhkas ne kyetupa te’ yojsykutyam y kotzonhokyutyam ijtayjupa
te’ anhkimkutyoto’omo kyojampapé@’is ntd México najstam, te’serinh kejketa, ke te’
anhkimkutyam nikatyarajupante tzyajkwatzajkyajpa anhka te’ anhkimkutyam vy jura
jyapyujtyajuma te’ anhkimkuy kejpama mumu juztye ne tyajyaju te’ tumin y jujtzye
ne tyojsyaju tumtumapa anhkimkutydjktam y te’serike mumu pa’nis mujsa kyetya’a
te’ yojsykutyam ne tzyajkyajupa, te’kamanhte tyajyajupa y tzyajkya’a eyapa jomepa
jujtzye jyometzajkyajujse te’ anhkimkutyam katyajupa ame’omoram tzampase te’
anhkimkutyoto’is td kojamtampapd@’is, nampase te’ majapa anhkimkuy,
nyadjmayajpanh te’ tujkpama anhkimkutyam ijtyajupéd tumtumapa maja
kupkuyomoram, wyatzajkya’a te’ ‘yanhkimkutyam jujtzye pyajkpase.

Te’semanhte, ya’ anhkimkutyoto, maka tyajk yojsya’e mumu Tzyiyapasnajsomo,
pyajkintzyokyajpanh mumu jujtzye tzyampase wi'napa anhkikutyam’is tirampa
yojsykuy ne tzyajkyaju te’ anhkimkutyajkistam y te’serike mujsa kyojsya’a mumu
pa’nistam makama tzyajkya’e jujtzye tzyajmaya’ase te’ anhkimpap@’is, te’se wa’'ka
sunyi tyukpaka tzyapyajse te’ anhkimkuyistam ijtyajupa nta México najsomoram.

Te'serike, ya' anhkimkutyotojinh, eyapa t'omo wakanhte, mumu panis mujsa
kyametza tiyd syuna nijuripa anhkimpapd’is tzyajma nitiya, jura makama
tzyajmaya’'e jujtzye maka tzyaki pyajkpase; makama tzaptumya’e eyarampa
panjinhtam kyetyajpap@’is yaserampa yojsykutyam; tzyapkopujksa sunyi te’ wapa
yojsykuy ne tzyajkupa te’ anhkimkutydjkis kyetpapa’is jujtzye ne myaku te’
anhkimkutyajkis tyojsykutyam vy te’serike t’'omo ne tyajyaju te’ tumin kupkuyisnye,
te’se wa'’ka mumupa@’istam tzyapya’a sunyi juraram nye tyajyaju te’ tumin; y te’se
mumu panis tzyaka sunyi te’ tyojskutyam ji’ nyu’'mya’ema nitiyd y makama tyajk
kejya’e tirampa yojsykutyam ne tzyajkyaju, makama tzyapmujsya’e te’ pa’nomoram
jujtzye mujspa yojstumya’e wa’ka te’istam kyetyajkerari y te’se sunyi tyuka te’
yojskutyam.

Te’koroya, wa’'ka nta nhkanuka ne nta sutupa, tzyampase ya’ Anhkimkutyoto'is, ya’
anhkimkuyis nya ijtu sone ko'mapa jayeram kejpama ya’ram:

e ljtu jurd nampama sa’sa tiramte maka tzyajkya'e mumu t’'omo y mumu
juitzye maka pyaki wakda mujsa kyametzya’a ne syutyajupa, ya@’



pyajkpapanhte wa’ka tzyajkya’a mumu te’ panistam kyetyajpapd’is jujtzye ne
myaku te’ yojsykutyam te’ anhkimkutygjkomoram kejpase y&’
anhkimkutyoto’omo, jurd makama kyotzowe te’ pantam ka sutpase
myujsya’a jujtze ne tyujku te’ anhkimkutyajkis tyojskutyam.

Tzyampanh tirampa totoram maka tzyajkya’e ka ne sutuse kyametzya’a te’
yojsykutyam ne tyujkupa jura myujsyajpa anhkas te’ pa’nistam, te’'serike
jujtzye mujsa nta na menak yojsya’a te’ jayeram.

Te’serike, makapanhte tzyapya’'e irampa pantam maka kyojtya’e makapéa'is
kyetya’'e te’ yojsykutyam vy juréd ne tyajyaju te’ tumin y jujtzye ne tyojsyaju
tumtumapa anhkimkutyajktam y te’serike mumu pa’nis mujsa kyetya’a te’
yojsykutyam ne tzydjkyajupa ya’ Tzyiyapasnajsomo.

Te’serike, makanh tzyajkyajkere tuma tumkuy panisnye’ram, makapd'’is
kyetya’'e jujtzye ne myaku te’ yojsykutyam ame ko ameram y t’'omo ne
tyajyaju te’ tumin; makarinh kyetyajkere jujtzyeram tzyiyaju tumin te’
ankimkutydjktam y t’omo ne tyajyaju, te’serike tzyajmaya’a ka pyajtyajpa
tijuripa ji’ wyapa tiya; tzyajmaya’a jujtzye waka tumtum jama wyatzajkya’a te’
tyojsykutyam te’ anhkimkutyajkis.

Te’ pa@’nistam makapé@’is tzyapmujsya’e te’ tyojsykutyam, tzajmayarapante
te’ anhkimyajpapd’is, anhkimkutydjkistam kyetyajpad’is yaserampa
yojsykutyam y mumu te’ pantam wapa’is tyajk kejya’a tirampa yojsukutyam
ne tzyajkyaju jujtzye kejpase te’ jaye’omo fraccion | tujtapya articulo'omo
ijtupa te’ anhkimkutyoto’omo kyo’anhkimpap@’is ya’ México najs y te’ i'ps ko
tu’kapya’omo anhkimkuyomo kyetpapd’is te’ yojsykutyam jura ne tyajyaju te’
tumin y jujtzye ne tyojsyaju tumtumapa anhkimkutyajktam y te’serike mumu
pa’nis mujsa kyetya’a te’ yojsykutyam ne tzyajkyajupa.

Tzyampapanhte sa’sa jujtzye ijtuse te’ Titulo Quinto’omo ya’ anhkimkuyis
kyojampapa, jujtzye wa’ka tzyajkya’a sunyi te’ tyojsykutyam, jujtzye pyajkpa,
tirampa jama’omoram maka ‘yaktzokya'e tumtumapa totojayeram, te’serike
te’ makapa kye’jaya’e te’ anhkimyajpapa’is ijtyajupa ta najskojame’omoram
te’ nyajmayajpapa Kowina’ajpapa, tujkpama te’ anhkimkutyam vy jura
kyametzyajpama mumu tiram México najsomo, muja kupkuyomoram y nté
nhkojame’omoram.

Jujtzye ijtuse ya anhkimkutyoto’'omo, kejpapanhte jujtzye maka ijtya’e
tumtumapa yojsykutyam mujspapa kyena mumu pa’nis y te’serike ji’ mujsipa
kyena mumu panis, makama tzyapya’e tikoroya ji’ mujsi tzyapmujsya’a te’
yojsykutyam, makama tyajk kejya’e tikoroya te’se ne tzyajkyaju y jurarampa



pa’nistam mujspa kyetya’e, makama tzyamanhwajkya'e sa’sa te’ totojinh
tikoroya ne syutyaju te’ yojsykuy.

e Tzyampanh sa’sa jujtzye y tirampa jama’omoram maka mujsi kyametzya’a
te’ yojsykutyam mumu te’ panistam tzyapmujsyajpap@’is tyojsykutyam
tzyajmayajuse te’ anhkimyajpapa’is, te’ serike ka tajkapya tumin jujtzye ne
tzyajkyajujse te’ tyojskutyam.

e Tzyampapanhte sa’sa jujtzyektam maka kyetya’e te’ totoram makapa
‘vaktzokya’e te’ anhkimkutydajkomo kyetpap@’is mumu te’ yojskutyam ne
tyujkupa y kyetya’a ya’ Tzyiyapasnajsomo.

e Tzyapketarinh tiya maka tzi'yard’i ka wa ne tyojsya’a y te’serinh maka
kyowatziyajkere, ya makapanhte tzyame te’ anhkimkutyajkis tyajk
mujspapd’is te’ pantam tirampa yojsykuy ne tzyajkyaju te’
anhkimkutyajkistam Tzyiyapasnajsomo.

Jujtzye ne tzyapujse te’ kdjsmarampa jaye’istam, ya’ anhkimkutyoto’is sunyinhte
pyajkintzyokpapa mumu te’ anhkimkutyam wa’ka sa’sa tyuka te’ yojsykutyam vy
te’'se mumu panis kyametza ne sutupa myujsd jujtzye kejpase te’
anhkimkutyoto’'omo kyo’anhkimpap@’is nta México najstam y te’ anhkimkuyis tyajk
mujspapd’is te’ pantam tirampa yojsykuy ne tzyajkyaju te’ anhkimkutyajkistam y
te’serike iistam mujspa kyametzya’a, makama kyetya’e jujtzye tzyampase
tutmtumapa anhkimkuyistam ijtyajupa ya toto’'omo.

Tzyapyajpase te’ kajsmarampa jaye'is te’ Honorable Congreso’is ijtupa nta
Ntzyiyapasnajsomoram, ne tzyapmujsu ya’ anhkimkutyam:



Anhkimkuy kejpama jujztye ne tyojsyaju te’ anhkimkutyajktam y te’serike
i'istam mujspa kyetya’a te’ yojsykutyam ne tzyajkyajupa Tzyiyapasnajsomo

Wi’napa titulo
Nta mpatpama myumu te’ anhkimkutyam

Tuméapa capitulo
Syutpapa kyanu’ka te’ anhkimkuyis

Wi’'napa articulo.- Y& anhkimkuy mumu patkoroyare, mumu pa’nis makapa
pyajkintzyokya’e Tzyiyapasnajsomo, ya' anhkimkuy Tzyiyapasnajsomorire makapa
tyajk yojsya’e tzyampase te’ tujtayomopa articulo, apartado “A” ijtupa te’
anhkimkutyoto’omo kyojampapé@’is te’ mexico najs, te’serike te’ anhkimkutyoto’is
kyojampap@’is te’ Tzyiyapasnajs, kejpama jujtzye wa tzyakya’a sunyi tyojskutyam
te’ anhkimkutyajkistam y te’serike mumu pa@’nis mujsa kyetya’a.

Syutpapanhte kyena sunyi te’ anhkimkutyajkis tyojsykutyam y te’serike mumu
pa’nis myujsu tiyd ne tzyajkyaju te’ anhkimkutyajkistam jurda ijtyajuma
anhkimyajpapa, maja kupkutyam, ijtumd& kowina’is ‘yanhkimkutyajktam
nyajmayajpapa Legislativo, Ejecutivo y Judicial, tyumnhkayi yojsyajpapa, pantam
mye’tzyajpapd’is anhkimkutyam, nya yojsyajpap@’is eyarumin y anhkimpapa’is
tyumin, te’serike anhke ipa pat pyajkpapd’is y nya yojspapd’is anhkimpapd’is
tyumin uka anhkimpapare ya’ Tzyiyapasnajsomo.

Metza’omopa articulo.- Tire syutpa kyanu’ka ya’ anhkimkuyis:

l. Wakte mumu pa’nis myujsa mumu te’ yojsykutyam ne tzyajkyajupa te’
anhkimkutyajkistam jujtzye kejpase te’ anhkimkutyoto’istam kyojampapa’is nta
mexico najstam jura kejpama ke te’ pantam kotzokyarajpapare sunyi.

. tyajk tuka sa’sa te’ yojsykuy tzyajkyajpapa te’ anhkimyajpapad’is y te’serike
tzyapya’a tiomo ne tyajyaju te’ tumin, maka tzyapmujsya’e sa’sa jujtzye te’
panistam mujspa kyametzya’a te’ tumtumapa yojsykutyam, jujtzye tzyampase ya’
anhkimkutyoto'is.

Il. makapanhte kyene wa’ka mumu te’ pantam tyajkaya’a ya’ yojsykuyomo y
te’se kyetya’a jujtzye maka tuma yojsya’e wa’ka sunyi tyukpajkya’a te’ wapa tiya.

IV.  waka sunyi tyukpaka y tzyajmaya’a te’ pantam ti'omo nye tyajyaju te’ tumin,
jurd makama tzyajkya’e, tzyapya’e, y wyatzajkya’e tumtum jama, sa’sa, wiyunhse y
nta najktyapyama, tirampa yojsykutye maka tzyajkya’e tumtumapa
anhkimyajpap@’is te’ yojsyajpama.

V. maka tzyapmujsi te’ anhkimkutyam y jujtzye maka tzyajkya’e wa'’kd mumu
panis myujsya’a te’ yojsykuy ne tzyajkyajupa te’ anhkimkutyajkistam, wiyunhsepa,
nta najktydpyapa, jome tzajkupa, tanpd’'upa y mumu pa’nis mujspapa kyena y



maka tzyajkya’e jujtzye ne syutyajujse te’ p@’nistam, ijtuse te te’ tumin y
tumtumapa ijtkutyamse ijtyajupa te’ kupkuyomoram.

V1. maka tzyame tirampa yojsykuy maka tzyaki y jujtzye te’ anhkimkutyajkis
tzyapmujspap@’is tirampa yojskuy ne tyujku te’ Tzyiyapasnajsomo.

VIl. maka tzyame jujtzye maka tujkya’e sa’sa y wiyunhse te’ yojsykutyam
makama kyotzokya'e te’ anhkimyajpapd y te’serike maka kyowatziya'e, jujtzye
tzyampase te’ anhkimkuyis kyetpapd’is jujtzye ne tyojsyaju te’ anhkimkutyajktam y
te’ tzyapmujspapad’is ne tyujkuse te’ yojsykutyam Tzyiyapasnajsomo vy jujtzye tyajk
yojsya’a ya’ anhkimkuy.

VIIl. maka kyene te’ wa'kokyutyam vy jujtzye wa tzyajkya’a te’ yojsykutyam ka
pydjkpa wyatzaka te’ anhkimkutydjkis kyetpapd’is jujtzye ne tyojsyaju te’
anhkimkutyajktam y tzyapmujspapd’is ne tyujkuse te’ yojsykutyam
Tzyiyapasnajsomo.

Tu’kayomopa articulo.- Wa&ka mujsa nya yojsya’a ya Anhkimkuy maka
nyajktyaya’e ya’se:

l. kokipsupa jawyatzajkuy: jawyatzajkuy y kojtanhakyuy watzajkupa sunyi
makapa jyaya’e ji’ tyotzyakima ni'iya, makak tyajk yojse tumpanis, wa’'ka te’se te’
yajksyurampa panistam mujsari tyajk yojsyajkera ya’ anhkimkuy, mumu p&’nis
tzyajkpase y pyajkpase te’ anhkimkuyis.

.- Anhkimkutydjktam: anhkimkutyajktamte nya ijtyajupd@’is o mujspapd’is ta
tzajmaya’a tirampa yojsykuy ne tzyajkyaju te’ anhkimkutyajkistam, ijtyajujse te’
‘yanhkimkuyomoram o eyarampa jaye'istam tzyajmayajpap@’is jujtzye tyojsya’a.

[l Kawejoyajupad pantam: te're te’ pantam, pat o yomo, yojspapa te’
anhkimkutyajkomo kyetpap@’is jujtzye ne tyojsyaju te’ anhkimkutyajktam
Tzyiyapasnajsomo.

IV. Kowina kya’'weyajupa: te’ kowinasanhte makapad kyene mumu, maka
tzyaki tyojsykuy kowinase, te’serinh maka manhkere tumkuyomoram ka te'se
pyajkpa ne syutyajuk myawa te’ kowina anhkimkutyajkisnye kyetpapa’is jujtzye ne
tyojsyaju te’ anhkimkutyajktam Tzyiyapasnajsomo.

V. Tumkuy kyetpapd’is waka tyuka sa’sa te’ yojsykuy: tumkutye tzyampapa
te’ metzapa capitulo’is mojsapya titulo’isnye ijtupa ya anhkimkuyomo.

VI.  Anhkimopyapé: te’re te’ pantam, pat o yomo, kyetyajpapd@’is jujtzye ne
tyojsyaju te’ anhkimkutyajktam tzyapmujspapd’is jujtzye ne tyojsyaju te’
anhkimkutyajktam Tzyiyapasnajsomo.



VIl. Kyetpap@’is jujtzye ne tyojsyaju te’ anhkimkutyajktam: te’re te’
makapa’is kyene jujtzye ne tzydjku te’ tyojsykuy te’ anhkimkutyajkis
tzyapmujspap@’is jujtzye ne tyojsyaju te’ anhkimkutyajktam Tzyiyapasnajsomo;
VIIl.  Aku’ajkyajupa jayeram: te’ yojsykutyam kejyajpapa te
tanhkujyatyajkomoram mujspapa tyajk yojsya’a y myenak we’'nya’a ka i’is syutpa o
kye’pa, ya’'serampare:

a) Mujspapa nta nhketya’a: Te' jayeram makapanhte mujsi kyetya’a anhke
i'is, tikoroya syutya’a.

b) Nya ijtup@’is myumu tiya: Te' tumtumapa jaye’is nya ijtpa’upéanhte mumu
tiya sa’sa kejpama te’ yojskutyam.

c) Ji’ nta nhkoyo’epa: ka i'is syutpa te’ totojayeram yojsykuyisnye jinte mapa
kyoyo’e nitiya;

d) Ni’is ji’ mujsi nyajintyuka: te’ totojayeram yojsykuyisnye makapare tzyiya'e
anhke iya makap@’is kye’e y jinte pyena jyatzyayaya’a nyayi.

e) Tumtum jama wyéatzajkyajpapé: te’ totojayeram makapanhte wyatzajkya’e
jujtzye ne tyujkuse tumtum jama.

f) Makapa ijtuki: mumu jamanhte makapa nya ijtujkya’e, te’koroya te’
wi'narampa totojayeram yojsykuyisnye mujspapa kyetya’a te’ pa’nistam
makapanhte nya kyotaya’e tijuripd wa’ka nta mujsa jurarampare.

g) Wi'narampa: te’'manhte te’ wi'na tujkyajupd totojayeram ji’ mujsipa nta
we’nya’a nijujtzye.

h) Mujspapa tyu’nya’a tanhkuy jaye’istam: sunyinhte maka tzyajkya'e te’
totojayeram yojsykuyisnyeram wé’ka mujsa tyu’'nya’a te’ tanhkuy jaye’istam.

i) Mujspapa nta na yojsya’a jujtzye nta sutpase: te’ totojayeram
yojsykuyisnyeram makapanhte mujsi nya yojsa anhke i’is y te’serinhte wa’ka
sunyi nya ijtya’a y kyetya’a wa'ka te’se mujsa nta wana te’ tanhkuy
jaye’omoram, makapa mujsi kyetya’a te’ pa’nistam syutyajpapa’is y ka nya
yojsyajpase ji' ma kyoyojya’e nijujtzye.

j) Mujspapa nya yojsya’a syutyajpase: makapanhte jyaya’e ka tikoroya nya
yojsyaju te’ totojayeram yojsykuyisnyeram, te’rinhte ma kyeya'e ka nya
yojsyajpase.

IX. Pa’nis nyayiram: ya’' pa’niste nydyiram mujspapa nta nhkejnaya’a y nta
ijspajkaya’a o ‘yijspajkya’a.

X. Nayiram ji’ mujsipa kyena anhke i’is: yd'is maka kyene wa’ka jana anhke
I'is mujsa kyametza te’ ndyiram o ka sutpase nya yojsya’a eyapa tikoroya
wa’ka tyajksyutzajkya’a o ka ya’is tyajk tokopya te’ pat. Nampase ni'is ji’
mujsi kyena te’ nayiram ka yad'is maka tyotzyaki ore pan anhka, eyapa
kipsokyuy nya ijtu anhka, mumu tiyd wya’ajpa anhka, wanhjamopya o
pyajkinhtzyokpa yomtzéjkpapa péat o pantzajkpapad yomo, kyipspase o ka
tumapa wanhjamokyuy nya ijtu; wapa ijtkuy nya ijtu anhka, ko’ka’e ji’ kyipsi
anhka sunyi; ka kejpa jujtzyena ‘yanhkuram, tipa na’pin nya ijtu y eyarampa
tiram nya ijtupa te’sem mitu anhka iri najsakpajkajsi.

XI.  Totojaye: te’ totojayeram, tzyamanhwajkyajpama, ‘yanhmayajpama,
jyatzyayajpama te’ nye tyujkupa, jujtzye ne kyopuijtu, totoram, totoka’'wejkuy,
tzaptumkuy, tukpékutyam, jujtzye ta tukpadka, totomujskuy, yojstumkuy,
tzaptumpajkuy, jujtzye ta yojsa, totojayeram o anhke tipa totoram makapa’is



XII.

XIII.

XIV.

XV.

XVI.

XVII.

XVIII.

XIX.

XX.

XXI.

tyajk ke’e tire maka mujsi ntzaka, jujtzye ma nyojse y tiram maka muijsi
ntzyajkya’a te’ anhkimyajpapa’is makapaad’is tzyapmujsya’e tyojsykutyam,
koyosyajpap@’is y te’serike te’ kowina’is pyantam, ji’ ma mama kyetya’e jura
tzunhu te’ toto y ni tipa jama tujku. Te’ totojaye mujspapanhte nu’ka jayupa,
ntd nhkdamana, nta a’'ma o jujtzyente ntzyiya’a.

Tujkyajupa totojayeram: sone ko’mapa totojayeramte, sunyi nya ijtyajupa,
wa'nupa y tuma tzapyajpapa, tipa yojsykuy ne tzyajkyajupa te’ pa’nis
tzya’'manhwajkyajpapd’is te’ tyojsykutyam.

Totojayeram mujspapa ntd nhkametzya’a: totoramte mujspapa nta
nhkametzya’a ijtyajupa tanpayajuma mumu te’ yojsykutyam y mujspama
jyawyatzajkya’a, ka jujtzye syutyajpase y te’'se mujsa kyo'sya’a te’
pa’nistam.

Totojayeram anhke fiis mujspapa tyu'nya’a: ya jayeram te'ramte te’
mujspapari kyetyajkera te’ pa’nistam kye'yajpap@’is myujsya’a jujtzye ne
tyojsyaju te’ anhkimyajpapa, jujtzye kejpase te’ anhkimkuyomoram vy
te’serike te’ ji’ tyajksyurampa p@’nistam mujsa tyu'nya’a y nya ijtya’a
kya’omo o eyapa t’'omoram mujspama tyu’'nya’a o kyety’a te’ totojayeram.
Totojayeram ji’ mumu pa’nis mujsipa kyetya’a te’ totojayeram: totoramte nya
ijtyajup@’is ndyiram te’ pa’nisnyeram ‘yijspajkyajpapa o ijspajkyajrajpapa.

Totojayeram mumu pa@’nis mujspapa kyena: te’re te’ totojayeram warampa
mujspapa tyajk yojsya’a te’ pa’nistam, waka te’se myujsya’a tirampa
yojsykutyam ne tzyajkyaju te’ anhkimyajpap@’is syutpapad anhkimpap@’is
tzya’manhwajkya’a.

Totojayeram wenerampari mujspapa ketyard’a: te're mumu te
tzapmujskutyam ji’ mujsipa kyetya’a anhke ipa pa’nis.

Anhkimkutyajk: Te're te’ anhkimkutyajk tzyapmujspapd’is te’ yojsykutyam
ne tzyajkyajupa te’ anhkimyajpapd’is Tzyiyapasnajsomo.

Anhkimkutyajk ijtupd ntd najskojame’omoram: te’re te anhkimkutyajk ijtupa
ntd najskojame’omoram Kkyetpapd@’is sunyi wa’ka tyuka te’ yojsykutyam,
mumu pa’nis mujspapa tyu’'na y kyejnapyapa’is te’ pa’nis nyayiram.
Anhkimkuy: te’re te’ anhkimkuy kyetpapd’is sunyi waka tyuka te’
yojsykutyam, mumu pa’nis mujspapa tyu’na ijtupa Tzyiyapasnajsomo.

Totojaye ijtpa’uma myumu anhkikutyam: te’re te totojaye ijtpa’'uma

myumu te’ anhkimkutyam kyetpap@’is sunyi wa’ka tyuka te’ yojsykutyam, mumu
pa’nis mujspapa tyu’'na

XXII.

Sunyi wa’ka tyujkya’a te’ yojsykutyam: te’ tyojsykutyam makapa

tzya’manhwajkya’e te’ anhkimyajpapé@’is wapare tyajk kejya’a mumu patkoroyaram
y jyawyatzajkya’'a jan ja’na, jururam nya ijtyaju sunyi ne tyujkyajupa tumtumapa
yojsykutyam te’ internetomo y jura ntd mpatpama myumu te’ anhkimkutyotoram,
ni’'is ji’ makama ntzyajme nitiya o ka sutpase nhke’a totojayejinh, wa’'ka te’se sunyi
tzyapmujsya’a te’ anhkimpapa’is tyojsykutyam.



XXIII. Jura nta mpatpama myumu te’ anhkimkutyotoram: te’re ntd mpatpama
myumu te’ anhkimkutyotoram kyetpapa@’is sunyi wa’'ka tyojsya’a te’ anhkimyajpapa.
XXIV. ijtpayajpama mumu te’ pantam kyetyajpapd’is te’ yojsykutyam:
Tumnhkutye jura maka ijtpaya’e te’ pantam kyetyajpapd@’is jujtzye ne myaku te’
anhkimkutyajkis tyojsykutyam jujtzye tzyajmayajpase ya’ Anhkimkuyis.

XXV. Kejpama jujtzye ne myaku te’ yojskutyam: te're te’ kejpama sa’sa
myumu te’ yojsykutyam ne tzyajkyajupa te’ anhkimyajpapd’is, jujztye tzyampase
ya’ anhkimkuyis.

XXVI. Myenak tu’nyajpama te’ totojayeram: Y& maka tuki kye'yajpak te’
pa’nistam myenak tu’'nya’a te’ totojayeram ji’ kyetya’e anhka wa jujtzye tujkuse te’
yojsykutyam makapa tzyaki jujztye tzyajmapyase te’ anhkimkuyistam y te’se mujsa
nya ira te’ totojayeram jurd kejpama jujtzye ne tyojsyaju te’ anhkimyajpapa,
wyatzajkya’a, tyajintyujkya’a y jana tyajk kejya’a te’ nayiran, ijtuse te’ wi'napa
capitulo’omo kyojampapa te’ majkujstajkapya titulo’is kejpase ya’ anhkimkuyomo.

XXVII. Anhkimkuy: Anhkimkutye ijtyajupa o jura tzaptumyajpama ijtupa te’ tumapa
capitulo’'omo kejpapa te’ majk tumapa tituloomo ijtupa ya anhkimkuyomo,
tzyajkyajupa te’ pa’nistam tzyapmujsyajpapd’is te’ tyojsykutyam jura anhkas
kyojamyajpase y makapa tyajk yojsya’e tumtumapd’is jujztye pyajkpase
te’koroyaram.

XXVIII. Kyojampapa’is mumu te’ anhkimkutyéajktam: Te'’re te’ pat makapéa’is
kyetya’e myumu te’ anhkimkutyajktam y te’ tzaptumnhkutyam makapa tujkya’e.

XXIX. Yojsyajpapd anhkimkutydjkomoram: Te’ramte te’ kejyajpapa te
anhkimkuyomo kyojampapa’is te’ Tzyiyapasnajs y te’serike te’ anhkimkuyomo jurd
kejpama jujtzye wa'ka tyojsya’a myumu te’ pantam anhkimkutyajkomoram te’
Tzyiyapasomo.

XXX. Anhkimkuy kyojampapa’is te’ México najs: Te're te anhkimkuy makapa'is
kyojame myumu te’ México najs kejpama jujtzye ne tyojsyaju te’ anhkimkutyajktam,
mujspama kyametzya’a te’ yojsykutyam y kyetyajpama te’ pa’nis nyayiram kejpase
te’ wi'napa capitulo'omo te’serike ijtuse te’ metzapa titulo'mo ijtpayajuma te’
anhkimkutyam.

XXXI. Pantam makapa@’is tzya’manhwajkya’e tyojsykutyam: jujtzye kejpase te’
wi'napa capitulo’omo ijtupa mojsyapa titulo’'omo.

XXXII. totojayeram mujspapa tyu’nya’a mumu pa’nistam: Totojayere o
yojsykutyamte mujspapa tyu’'nya’a u tyajk tzunhya’a wenerampa jayeram ka te’se
syutyajpa.



Metza’omopa titulo
Tzyamanhwajkpama jujztyerampare te’ anhkimkutyam

Wi’napa capitulo
Jujtzye ne syutuse tyojsa te’ anhkimkutyajk

)

Majksykuyomopéa articulo: te’ yojsykuyomo, ne kyametzyajuk o ne
nyajktyayajuse te’ anhkimkutyam, ya’ anhkimkuy, y te’ eyarampa ijtyajupa ne nya
yojsyajupa, te’ pa’nistam tzyapmujsyajpapd’is tyojsykutyam y te’ anhkimkutyajkis
makapanhte yojsya’e jujtzye tzyampase ya capitulo’is.

Mojsayomopa articulo: Sunyi makapa tuki yojsykuy y mumu pa’nis mujspapa’is
kyena te’ totojayeram yojsykuyisnye’ram makapanhte kyetya’'e tyuka jujztye ne
syutuse y tzyamanwajkyajpase te’ anhkimkuyistam ijtyajupa te’ anhkimkutyoto’omo
kyojampapd@’is ntd México najstam, te’serike te’ anhkimkuyomoram
nyajmayajpapa’omo Declaraciéon Universal de los Derechos Humanos, el Pacto
Internacional de Derechos Civiles y Politicos, la Convencién Americana sobre
Derechos y eyarampad anhkimkuyomoram ijtyajupd  najsakopajkomo
pyajkintzyokyajupam te’ anhkimyajpapd’is ntd najskojame’omoram, te’serinhke
nyajktyayajpase te’ anhkimyajpapa’is myujsyajpap@’is ya’'serampa yojsykutyam, y
jujztye ijtujse te’ anhkimkutyoto’omo kyojampap@’is nta Tzyiyapas najstam.

Tujtapya articulo: Te’serike jujtzye ne sutuse tyojsa sunyi y mumu pa’nis mujsa
tyu'nya’a te’ totojayeram kejpase te’ anhkimkuyomoram, y te’'se mujsa tyuka jujztye
kejpase ya  capituloomo, tzyajkya’a tyojsykutyam tzyajmapyase te’
anhkimkutyajkis ya'senhte ne sutupa tyojsa:

I. Wiyunhajkuy: Y&’isamanhte makapa tyajk wanhjamyuki te’ yojsykutyam vy
te’serike te’ anhkimkutyam ne tyajk yojsyajupa, kejpa anhka te’
anhkimkutyajkis tyojsykuy ne tzyajkupa wiyunhsere te’se ne myakupa,
jurd makama ke’e sa’sa jujztye tujkyaju tumtuma, ka wiyunhserampare y
ka mujspa nta mpajkintzyokya’a;

[I. Ja’na makapa tuki: Y&’ yojsykutye makapa kyene te’ anhkikutyajkis jujtzye
ne myakyaju tyojsykutyam te’ anhkimkutyajkisnyeram, sunyi, te’serike
mumu pa’nis kyteya’a te’ anhkimyajpapad’is tyojsykutyam nya ijtyajupa
kya’omoram.

[ll. Ni’iya ji’ ma ma kyotzokya’e: Te’ anhkimkutyajkis makapanhte kyene ni’iya
jana kyotzokya’a y te’serike sunyi tyojsa nye’ka te’se wa’ka jana ‘yira
Kijpkuy nye’kd’omoram y te’se sunyi tyuka te’ tyojsykutyam ji’ ma ma
kyotzokya’e ni’ iya ka te’se pyajkpa te’ yojsykuyistam;

IV. Tyumnhkayi makama yojse: te’ anhkimktydjk tyumnhkdyinhte makapa
tzyaki tyojskuy ni’is ji' ma ma tzyajme nitiya o ‘yanhkimi;

V. Wiyunhsepda tukpatkuy yojsykuyisnye: te’ anhkimkutyajkis makapanhte
kyene sunyi tyuka te’ tyojsykutyam, makama tyajk koke'e y



tzya'manhwake tumtuma jujtzyere tujkyajupa vy te’serike jujtzye
tzyajmapyase te’ anhkimkuyistam ne tyajk yojsyarapa ya’ jama’omo;

VI. Kejpama mumu te’ yojsykutyam: te’'re myumu te’ totojayeram ijtyajupa te’
anhkimyajpap@’is kya’omoram tzyapmujsyajpapd’is jujtzye ne tyujku te’
tyojsykutyam, makapa mujsi kyena anhke i’is, tanp@’upa y mujspapa nta
ntuna ti'ora nta suna, y mujspapanhte ntda mpa’ra sunyi ijtupa jujtzye
tzyajmapyase te’ anhkimkuyistam;

VIl.  Wiyunhajkusye: Te’ anhkimkutyajkis makapanhte tzyaki tyojsykuy
jujtzyenhomo nya ijtuse tumin, ya’a makapanhte nya yojsya’e tikoroya
kye’yaju anhka y te’se mujsa wyatzajkya’a ne syutyajupa tiya, ji ma ma
tyajk yojsya’e tumapa kipsokyuy;

VIIl. Sunyi makama yojsya’e te’ pantam: te’ pantam vyojsyajpapa te’
anhkimkutyajkomo makapare tyajk yojsya’e te’ myujsokyutyam wa’ka
te’se tyuka sunyi te’ tyojsykutyam jujtzye tzyajmayajpase te’
anhkimkuyistam, te’serike

IX. Tzyapmujsyajpamé& myumu ne tyujkupa: te’ anhkimkutyajkistam
makapanhte tzyapya’e sa’sa jujytzye ne tyujku te’ yojsykutyam y myumu
te’ tyojsykutyam tzyajkyajpapa, te’serike tyajk mujsya’@ te’ pantam
jujtzye ne myaku te’ tyojsykutyam.

Te’ anhkimkutyajkis makapanhte kyene wa’kd mumu pa’nis syutpapa kyametza te’
totojayeram mujsé tzyaka.

Ni'iyanhte ji’ mujsi ma tyajsyutzajkya’a o tyajintyujkya’a ka ne sutuse myujsa te’
ijtyajupa totojayeram jura kejpama jujtzye ne myaku te’ anhkimyajpapd’is
tyojsykutyam.

Metzapa capitulo
Jujtzye wa tyojsya’a te’ anhkimyajpapa makapa’is tzyapmujsya’e te’
tyojskutyam

Ku’yapya articulo. Te’se jujtzye ne sutuse tzyajkya’'a te’ tyojsykutyam
tzyapmujsyajpama y mumu panis mujpapa tyu'na jujtzye kejpase te’
anhkimkutyoto’omo, y te’se tyuka kejpase ya’ capitulo'omo, makama tzyajkya'e
tyojsykutyam jujtzye tzyajmayajpase te’ anhkimkuyistam y ya’senhte wa’ka
tyojsya’a:

[. Mumu pa’nis mujspapare kyametza te’ anhkimyajpapa’is tyojsykukyasiram,
ni'is ji' ma ma tzyajme nitiya, jinanhte wapa tyajksyutzajkya’a nitikoroya
ka ji’ sunise tzyi'ya’'a te’ totojayeram ne kye’upa.

[I. Mumu te’ totojayeram ijtyajupa te’ anhkimyajpapd’is kya’omo, te’'serike te’
tujkyajupam, nyapujtyajupam, pydajkintzyokyajupam, kyametzyajupa,
tzyajkwatzakyajupdm o nyéa yojsyajpapa jura anhkas tzyajmapyase te’
‘yanhkimkuyis mumu te’e makapanhte tyajk mujsya’e te’ pantam myumu
tujkuse, ji’' ma ma tyame, te’koroya wapanhte kyena myumu te’ tiram
makama tzyapmuijsi o jujztye ma tzyaki tzyajmapyase ya’ anhkimkuyis.



Ne tyujkuk, tzyapmujsyajuk y ne syajyajuk te’ totojayeram
yojsykuyisnyeram, makapare ke’'e ke mujspa tyu'nya’a te’ pa’nistam,
sunyi tujkupa, mujspapa ntd nhkena ke wiyunhsere tujkupa te’
yojsykutyam y makapare tzyajkya’e jujtzye tzyajmapyase te’ anhkimkuyis
wa’kd mumu panis mujsa kyetya’a.

Maka mye’'tzya’e, myumu jama, ke te’ totojayeram myumu panis
nyajktyaya’a, makapa jyaya'e i’ kyasmarampa tzame’omoram vy
te’serike, mujsa nya ijtya’a wa’ka tyu’'nya’a y jyaya’a mas tzyapyajpapa
ore’omo te’ Tzyiyapasnajsomo, te’serike te’ umapa pat koroyaram.

V. Makapare tzyapmujsya’e myumu te’ yojsykutyam nya ijtyajupa kyd’omoram

te’ patkoroyaram.

VI. Te’ yojsykutyam ne tzyajkyajupa myumu patkoroyare, ji pyena ‘yijsanhsaja

VII.

VIII.

XI.

XIl.

nitiyapa toto wa’ka tzyi'ya’a ne sutupa myujsa, ni nye’ka ji’ mujsi nama
ke ji’ ma tzyi'ya’e yajksyu anhka.

Ka i’is sutpa myujsa jujtzye ne tyojsyaju te’ anhkimkutyajktam jinte ma pa
kyoyowe nitiya, te’serinhte ka sutpase tyajk kopujksa y ka tzyi’'yapa
eyarampa totojayeram kye’upa.

Te'serike ka tzyajkwatzajkyajujse te’ yojsykutyam ne syutyajupa
myujsya’a te’ yajksyurampa pa’nistam makapanhte tyajk kejya’'e jujtzye
maka kyoyojyanhaya’e ka te’se pyajkpa.

Mumu te’ totojayeram yojsykuyisnyeram makapanhte kyetya’e jurarampa
mujspa ‘yijsanhsajya’a y/o ka ijtuse ndyiram o eyarampa tiram ji’ mujsi
nta isanhsaja jujtzye kejpase ya anhkimkuyomo.

Te’ anhkimyajpap@’is makapd’is tzyapmujsya’e  tyojsykutyam
makapanhte jyatzyaya’e myumu te’ tyojsykutyam tzyajmayajpse te’
‘yanhkimkuyistam.

Kejpapanhte ke te’ jayeram yojsykuyisnye'ram ijtyajupanhte te’se
tzyajmayajpa anhka te’ ‘yanhkimkuyistam nya yojsyajpapa.

Ka ja tzyajkya’a te’ tyojsykutyam tzyajmayajpase te’ ‘yanhkimkuyistam,
makapanhte tzya’manhwajkya’e tikoroya ja tzyajkya’a o tikoroya ja tyuka.
Ka ji’ sunise tzyapya’a tikoroya ja tyuka te’ yojsykutyam, te’
anhkimpap@’is makapare tyajk ke’e o tzyame te’ yojsykuy ne kyejayajupa
ka ijtu jurapa anhkimkuyomo jana tzyaka, o tzya’manhwaka ka te’
totojayeram ne kyejayajupa jinte tyojsykuy wa’ka tzyaka.

Myumu te’ totojaye makapa kye'ya’e y ne sutupa myujsya’a te’ pa’nistam
jinte wapa tyama, jujtzye tzyapyajpase te’ anhkimkuyistam ijtyajupa ya’
toto’omo.



XIll.  Ne myujsytyoyajuk jujtzye ne myaku te’ totojayeram, tzyi'yajpak y makak
tzyapmujsya’e te’ yojsykutyan ne tyujkyajupa makapare kyetya’e wa’ka
mumu pa’nis mujsa tyu’na, jujtzye kejpajse te’ wi'napa articulo’'omo te’
anhkimkutyoto’omo kyojampapa’is te’ México najs.

XIV. Mumu te’ eyarampa anhkimkutyam makapa tujkyae o y&
anhkimkutyoto’omo ijtyajupa.

Tu’kayomopa titulo
Jujtzye wa’ka tyojsya’a sunyi, sunyi wa’ka kyipsya’a tyojsykuyomo y
te’serike te’ ta ko’anhkimyajpapa’is nyajktya te’ yojsykuy

Tuméapa capitulo
Te’ pamitzi’kuy

Tu’kurujtapya articulo.- Te' anhkimkutyajk y te’ anhkimyajpapd@’is makap@’is
tzyapmujsya’e tyojsykutyam sunyi y jan ja’na wapare ‘yanhmayara’a nye’karam y
te’serike te’ yojsyajpapa te’kamaram te’ maja kupkuyomoram, jujtzye wa’ka mujsa
tzyapmujsya’a te’ yojsykutyam ne tzyajkyajupa te’ anhkimyajpapéa’is.

Te’serike, te’ anhkimkutydjk maka tuma yojsya’e te’ anhkimyajpapajinh makapa’is
tzyapmujsya’e  tyojsykutyam, maka pyamitziya’e anhmakyutyajkomoram,
tumnhkuyomoram y pantamjinh i’ tyojsya’epa anhkimyajpapajinh, makama
tzyajkya’e anhmakyutyam, tumnhkutyan, myumu te’ panjinhtam ijtyajupa te’
kupkuyomoram makapa’is pyamitzi'ya’e wa’'ka te’ anhkimyajpapé@’is tyojsykutyam
sunyi tzyajkya’a, myumu panis myujsya’a tiya ne tzyajkyaju y te’serike kyejnaya’a
sa’sa te’ pa’nis nyayiram.

Majkstujtapya articulo.- te’ anhkimkutyajk, jurd anhkas tzyajmapya te’

‘yanhkimkuyis o jujtzye maka tuma yojse eyarampajinh te’se wa’ka mujsa:

l. Maka nyajmaya’e te’ anhkimyajpapa anhmakyukajsi waka te’
toto'omoram tzya’maya’a jujtzye te’ pa’nistam mujsa kyametzya'a te’
anhkimyajkpapd’is tzyajkyajpapa yojsykutyam, te'serike jujtzye te’
isanhtzi’'oyajpapa ‘yanhmayajanhaya’a jura yojsyajpama.

Il. Maka tzyapmujsya’e te’ anhmakyutyajkomoram oyajpama te’ sokaram,
wa’ka isanhtzi'ayara’a jujtzye mujsa kyametzya'a te’ yojsykutyam
tzyajkyajpapa te’ anhkimyajpapd’is y te’serike kyametzya'a juraram
tyajyajpa te’ tumintam, te’se wa’ka te’ tyoto'omoram nya anhmayajpapa
jya’'yaya’a ya'serampa tiram, te'serike tzyadjkyajpak  yojsykuy
‘yanhmakyutyajkomoram y ema.

Il. Makanh pyamitziya’e jura tyu'nyajpama te’ totojayeram y te’ maja
kupkuyomoram kyojtya’a tajktam jura mujspama ‘yanhku’akya’a tipa
yojsykutyam ne tzyajkyaju te’ anhkimyajpapd’is y te’serike mujsa
kyametzya’a jujztye tzyampase ya’ anhkimkuyis y eyarampa’istam nya
yojsyajpapa ya'is.



VI.

VII.

VIII.

XI.

Makanh tzapmujsya’e wa’ka te’ anhmakyutyajkomoram, kyojtya’a jura
mujsadmé kyametzya’a, tzyapmujsya’a y ‘yanhmaya’a jujztye wa’ka
tyojsya’a sunyi te’ anhkimyajpapad y te’serike jujtzye mujspa nta
nhkametzya’a te’ yojsykutyam ne tyujkyajupa.

Makanh yojstumya’e te’ anhmakyutyajkinhtam, wa’ka mujsa tzyajkya’a y
tzyapmujsya’a totojayejinhtam jurda tzyapyajpama jujztye waka
tzyajkya’a sunyi tyojsykutyam te’ anhkimyajpapé@’is, tzyapya’a jura ne
tyajyaju tyumintam vy te’serike jura mujsa kyametzya’a te’ pa’nistam tire
ne tzyajkyaju te’ anhkimyajpap@’is.

Makapanhte mye’tze tyuma yojsya’a myumu te’ anhkimyajpapajinh,

panjinhtam jjtyajupa kuokuyomoram y eyarampd tumkuyjinhtam
anhmakyuyomo y te’'se wa'kd mujsa tzyapmujsya’a te’ yojsykuy ne
tzyajkyajupa te’ anhkimyajpapd’is y te’serike jujztye mujspa kyametzya’a
te’ yojsykutyam te’ p@’nistam.

Makanh tzyadjkya’e totojayeram patkoroyaram jurda, makama
tzya’manhwake sunyi y nyajktyayajpasenhomo jujztye tzyajkya’a wa’ka
mujsa kyametzya’'a te’ totojayeram te’ anhkimyajpapd’is tzyajkyajpapa
tyojskukyasiram.

Makanh tzyaki yojsukutyam jura te’ kametzoyajpapd’is mujsa
‘Yyanhmaya’'a jujztye kyametzya’a te’ yojsykutyam tzyajkyajpapa te’
anhkimkyajpapa’is wa’'ka te’se pyamipaka te’ tzapmujskuy y nya yojsya’a
myumu pa’nistam.

Makanh tzyajkmetzya’e yojsykuy wa’ka mumu pa’nis mujsa kyametza
syutpapéa jujtzye ne myaku te’ anhkimyajpapd’is tyojsykutyam, te’se
jujtzye ijtyajpase o yojsyajpase kyupkuyomoram.

Maka kyetya’e jujtzye mujspa tzyajkya’a tajktam jura makama nya ijtya’e
tanhkujayotyajktam y totojayeram, anhmayajpapakoroyaram
anhkimyajpapékoroyaram waka mujsa kyametzya'a y te’'se mumu
pa’nis mujsa nya yojsya’a sunyi te’ totojayeram.

Makapanhte tuma yojse te’ anhkimyajpapajinh tzyapmujsyajpapa’is te’
tyojsykutyam y anhkimyapapa panjinhtam kupkuyomorampa wa’ka te’se
tyuma yojsya’a te tzapmujskuyomo jujtzye syutpase te’ anhkimpapa'is
mumu péat koroya.



Majkapya articulo.- te’ anhkimyajpap@’is makapd’is tzyapmujsya’'e te’
tyojsykutyam makapanhte tuma yojsya’e te’ anhkimkutydjkinhtam jurd makama
anhmaya’e y jyomewatzajkya’e te’ totojayeram y te’se sunyi tyukpaka, te’koroya,
makanh tzyajkya’e tuma totojaye jura makama ke’e tirampa yojsykuy maka
tzyajkya’e tumtumapa’is jujztye kejpase ya’ anhkimkuyomo.

Majktumapéa articulo.- te’ anhkimkutydjk mapanhte yojse mumu te’
anhkimyajpapéjinh anhmakyutyajkomoram makama tzyajkya’e te’
anhmakyutyotoram jurd tzyampama tikoroyare wapa tyojsya’a sunyi te’
anhkimyajpapa y tokoroya wa tzyapmujsya’a te’ tyojsykutyam, jura ne tyajyaju te’
tumin, jujztye wa tyosytumya’a te’ pantam tejinhtam wa’ka te’se jana ‘yira nu’'mi y
te’serike kyetya’a te’ pa’nis nyayiram.

Majkujstajkapya articulo.- Te’ anhmakyutyajkistam, makapanhte kyojtya’e te’
‘vijsansajkuyomo  jujtzye ne  tzyapuse @ ya@’ kdjsmapa  anhkimkuy,
tzyamanhwajkyajpama sa’sa te’ anhkimkutyam, jujtzye vyojsyajpa te’
anhkimkutyajktam.

Majktu’kapya articulo.- te’ anhkimkutydjk y te’ anhkimyajpapd@’is makapd’is
tzyapmujsya’e te’ tyojsykutyam, mujspapanhte tuma yojsya’a ka te’se syutyajpa,
jurd makama tzaptumya’e nye’kd’omoram yojsyajpase mumu ya México najsomo
y eyarampa najskojame’omoram wa’ka te’se pyamipaka te’ wapa yojsykuy
anhkimyajpap@’isnyeram y jujtzye te’ panistam mujsa kyametzya’a tzyapyajpase te’
anhkimkuyistam.

Majkmajktajskupya articulo.- wa’ka mujsa tyuka te’ yojsykutyam jujztye tzyampase
ya’ anhkimkuyis, te’ anhkimyajpapd’is makapd’is tzyapmujsya’e tyojsykutyam
mujspapanhte tzyajkya’a o pyajkintzyokya’a, tyumnhkdyiram o tumyajuma
eyarampa tyawajinhtam eyarampa yojsykutyam warampa makapa’is:

I. Tyajk tuki ja’'na te’ yojsykutyam anhkimyajpapa’isnyeram jujtzye tzyampase
ya’ anhkimkuyis.

II. Tyajk tuki sunyi te’ totojayeram yojsykuyisnyeram mumu patkoroya.

[ll. Makapanhte mujsi tyajk kametzya’a te’ pantam sutpapa myujsya’a te’
anhkimpapa’is tyojsykukyasiram.

IV. Makapanhte kyetya’e mumu pa’nis ‘yijspajkya’a te’ totojayeram
tzyajkyapapa te’ anhkimyajpapa’is tyojskukyasiram.

V. Makapanhte tyajk mujsi te’ anhkimkutyajktam tirampa nahkimkutyam ne
tyajk yojsyaju kejpama wa’ka tzyapmujsya’a te’ tyojsykutyam.

Te’ anhkimkutyajkis makapanhte nyapuri anhkimkutyam jura maka tzyame jujtzye
wa’'ka tyojsya’a sunyi te’ anhkimyajpapa, jura makama nya yojsya’e te’
anhkimkutyam ijtyajupam mumupa anhkimkutyajkoroyaram ya’ mexico najsomo,
tzyajkyajupa waka te’ anhkimyajpapa pyamipajkya’a tyojsykuyomoram 'y
tzya’manhwajkanhaya’a sa’sa te’ tyojsykutyam tzyampase ya’ anhkimkuyis.



Te’ anhkimkuyjinhtam makapanhte mujsi, nya yoswiruya’a te’ totojayeram
tzyajkyajupa te’ anhkimyajpapd@’is tzyapmujsyapap@’is te’ tyojsykutyam, jujtzye ne
kye’jayajuse te’ pa’nistam, kejpama sa’sa jujztye tzyajkya’a tzajmayarajpase.

Majksykuyomopa Titulo

Te’ anhkimkutydjk jura mujspama nta nkametza te’ anhkimkutyajkis
tyojsykutyam

Wi’napa Capitulo
Nta mpatpama myumu te’ anhkimkutyam

Y&jtapya articulo.- Te’ anhkimkutyajk tyumnhkayire makapa yojse, myujspa sa’sa,
ji ma kyotzowe ni'iya y maka yojstumi tyawajinhtam, kejpase te’ fraccion VIII ijtupa
mojsis ko majk tujtapya articulo’'omo te’ anhkimkutyoto’'omo kyojampapd@’is nta
México najstam y te’serike te’ majktajsis ko majkpa articulo'omo ijtupa te’
anhkimkutyoto’omo kyo’anhkimpap@’is te’ Tzyiyapasnas, makap@’is kyetya’e sa’sa
tyuka te’ yojsykutyam anhkimyajpap@’isnyeram, te’serike te’ pa’nistam mujsa
kyametzya’a y kejnayard’a te’ nyayiram ijtyajupa te’ anhkimyajpapd’is kya’omoram
te’ tzyapmujsyajpapd’is te’ yojsykutyam ne tyujkyajupd Tzyiyapasomo;
makapanhte nya iri nye’ ‘yanhkimkuy y tyumin makapa nya yojse jujtzye syuna
nye’kd, maka kyawiri kotzonhkuy, yojsykuy y te’serinh maka tzyapkere jujtzye
maka tuki te’ yojsykutyam y nya yojse te’ tyumin, tzyampase te’ metzapa capitulo’is
kyojampapa te’ metza’omopa anhkimkuyis ijtupa ya’ anhkimkutyoto’omo.

Wwa’ka tyuka sunyi te’ tyojsykuy, te’ anhkimkutydjk ji’ ma ‘yanhkimi nijurapa
anhkimpapa’is, nye’kanhte makapa myujsi jujtzye ma yojse y makapanhte nya iri
pantam makapa yojsya’e te’kama, tyumin y mumu tiya makapa nya yojsya’e te’
pa’nistam te’se tzyajkya’a sunyi te’ tyojsykuy jujtzye tzyampase te’ nye’
‘yanhkimkuyis.

Jujtzye tzyampase te’ wajstajkispa articulo’is ijtupa ya anhkimkuyomo, te’ tajk
tujkpama te’ anhkimkutyam makapanhte tzyi’i tumin tujkpa anhkas sa’sa te’
tyojsykuy y te’serike tzyaka jujtzye tzyajmapyase ya anhkimkutyoto’is.

Y&’ anhkimkutyajkis makaparinhte tzyapmujskere tipa yojsykuy ne tzyajku jujztye
tzyajmapyase ya’ anhkimkutyoto'is.

Yajt ko tumé&pa articulo.- wa’ka mujsa tzyaka te’ tyojsykuy y mujsa ‘yanhkima, te’
anhkimkutyajkis makapanhte nya ijtanhayi yojsyajpa te’kama makapa tzyajme ka
mujspa te’ kyo’anhkimpapa’is te’ tajk tujkpama te’ anhkimkutyam, ka ya’is myujspa
ke ijtanhayu te’ tumin y te’serinh maka kyetkere jana tyajkokatya’a te’ tumin,
makapa tyajk yojse jujztye tzyajmapyase ‘yanhkimkutyoto’is y ya'a makapanhte
kyene te’ kyo’anhkimpapa'is tajk tujkpama anhkimktyam.



Anhke jurapa tyojsykuyomo, te’ tyojsykutyam makapa tzyajkya’e tumtumapa
anhkimkutyajkistam makapanhte tzyajkya’e jujtzye ijtuse te’ ‘yanhkimkuyomoram
makapa tzyiya’'e te’ kyo’anhkimpapa'’is te’ tujkpama te’ anhkimkutyam.

Metzapa capitulo
Tipa yojsykuy mujspa tzyaka

Yajt ko metzapa articulo.- Te’ anhkimkutydjkis maka mujsi tzyaka ya’serampa
yojsykuy:

I. Kyokipsa mumu te’ anhkimkutyam mujspapa nya yojsya’a y te’ ijtyajupate’
anhkimkutyoto’omo kyojampapd’is nta Meéxico najstam te’serike te’
Tzyiyapasisnye, myumu ya’ anhkimkutyam ijtyajupa ya
anhkimkutyoto’omo.

[I. Makapanhte tajkayi te’ anhkimkutyajkomoram tzyajkyajpapd’is ya’'serampa
yojsykuy, makama tyuni tiramp& nahkikutyam ne tzydjkyaju eyarampé
anhkimkutyajkistam jujtzye tzyampase te’ anhkimkuyis nya ijtyaju ya’
koroya México najsomo.

lll. ‘yijspaka, wyatzaka mumu te’ totojayeram yojsykuyisnyeram ja wya’aya’apa
jujtzye ne kye'yajuse te’ anhkimkuyistam y jujtzye ne kye’jayajujse te’
pa’nistam te’ anhkimyajpapa tzyapmujsyajpapd’is te’ tyojsykutyam,
te’serike te’ wa’kokyuy makapa tzyajkya’e ka i’ kyanatzaya'e te’
anhkimkutyam tzyampase te’ tujtapya titulo’is ijtupa ya anhkimkuyomo.

IV. Y& isamanhte makapa tzyame ka wa te’ tyojsykutyam y ka ji’ tye’se
makapanhte nyiwakaya’e jujztye ijtuse ya anhkimkuyomo wa’ka mujsa
tyajk kopuréd ne kyejayajupa yojsykuy.

V. Ya'is makapanhte syaje te’ totojaye sa'sa tzajkupa te’ anhkimkutyajkomo
wa’ka te’se kye’a tire ja wyd’aja ne syutuse y jujtzye maka tzyaki ka te’se
pyajkpa.

VI. Makapanhte pyamitzi'i y tzyapmujsi jujtzye mujspa kyametzya'a te’
yojsykutyam ne tzyajkyajupa te’ anhkimyajpapd’is jujtzye tzyampase te’
anhkimkutyoto’is kyetpapa’is ya’'serampa tiram y kyojampapa México
najs.

VII. Pyamitzi'ya’a te’ anhkimyajpapa anhmakyutydjkomo waka sunyi
tzyamanhwajkya’a te’ tyojsykutyam.

VIIl. Makanh pyamitzii te’ yojsyku jurd mujsama jyapyujtya’a te’
tanhkujyatyajkomo y tzyapmujsya’a mumu yojsykutyam tzyajkyajpapa te’
anhkimyajpapd’is, jujtzye tzyajmayajpase te’ anhkimkuyistam.

IX. Makanh anhmayard’i yojsyajpapa te’ anhkimkutyajkomoram, mumu te’
pantam kyetyajpap@’is yaserampa yojsykutyam y te’ anhkimyajpapa
tzapmujsyajpapéd’is tyosykutyam, makanh tzya’'manhwajkaya’e mumu te’
pantam jujtzye kyametzya’'a te’ yojsykutyam y kyetya’a sa’sa te’ pa’nis
nyayiram.

)

X. Makapanhte tzyaki anhkimkutyam jura makama tzyame jujztye wa’ka
tyojsya’a sunyi te’ anhkimyajpapa, jura makama kyetya'e sa’sa te’ tumin



yajkuy y te’serike te’ ijtkutyam ijtyajupa te’ kupkuyomoram jujtzye
makase tzya'mayi te’ anhkimkuyis makapa puri Mexico najs
kojamekoroya.

XIl. Makapanhte tyuma tzajkya’'e tyojskutyam makapa jyatzyaya’e totokajsi tiram

XIl.

XIIl.

XIV.

XV.

XVI.

XVILI.

XVIII.

XIX.

XX.

XXI.

XXII.

XXIII.

maka tzyajkya’e tumtumap@’is jujtzye kye’pase te’ anhkimkuyistam
tyojsya’a sunyi.

Makapanhte tyuma tzajkya’e tyojskutyam makapa jyatzyaya’e totokajsi
eyarampa panjinhtam o kupkuyjinhtam tiram yojsykutyam syutyajpa
nye’karam wa’ka tzyapmujsya’a.

Makapanhte tyuma tzajkya’'e tyojskutyam makapa jyatzyaya’e totokajsi
eyarampa anhkimktyajkinhtam waka mujsa tzyajkya’a sa’sa te’
tyojsykutyam y te’se sunyi tyukpaka.

Makapanhte pyamitzi'i wa’'ka te’ yojsykutyam sunyi tyujkya’a mumupa
koroya jujtzye anhkas te’ ‘yanhkimkuyis tzyajmapya.

Makapanhte tuma yojsya’e te’ anhkimyajpapajinh wa’ka te’se ka sutpase
kyametzya’a te’ yojsykutyam ne tzyajkyajupa te’ anhkimyajpapd’is,
mujsa tyuka te’ panis ‘yore’'omoram y mujsa kyametzya’a nye’karam y
te’serike ‘yaktzokya’a ‘yore’omoram o ka un’kyajketa yajksyurampa
pantam te’seri kyetyajkera jujtzye mujspa nya yojsya’a y tzyi'ya’a ne
kye’upa.

Makapanhte kyene ke mumu pa’nis mujsa kyetya’a te’ yojsykuy ne
tzyajkyajupa te’ anhkimyajpapa@’is.

Makapanhte kyametze jura tujkyajpama te’ anhkimkutyam ka ji’ te’se ne
tzyajkyaju te’ anhkimkutyam tyajintyujkayajpa anhka wapa tyojsykutyam
te’ anhkimkutyajkisnyeram y ka ji' ne Kkyejnayaju sunyi te’ pa’nis
nyayiram.

Makapanhte tzyajkya’e anhmakyuy y tzyapmujsya’e y myajatzajkya’e te’
mujsokyutyam ya’ anhkimkukyasiram.

Makapanhte nyikutzamaya'e te’ anhkimkutyajkasiram pyajkpapa ka ji’ ne
tzyajkyaju tyojsykutyam jujztye ijtuse ya anhkimkutyoto’'omo 'y
eyarampa’omoranhke ne tyojsyajupa, te’serike makanh nyiwakaya'e te’
anhkimyajpapakajsi ka jura ne tyojstokoyaju makama tyajk kejaya’'e y
tzya’manhwajkya’e jurare ja wya’ajapa.

Makapénhte tzyaki y tyajk koyowe, jujtzye pyédjkpase y kejpase ya
anhkimkutyoto’omo.

Makapanhte mye’tze jujtzye tyojstumya’a eyarampa anhkimyajpapajinh
ijtyajupa eyarampa najsakopajkomo, waka wyaaja sunyi te’
yojsykutyam waa myujsya’a te’ pa’nistam y kyejnaya’a sunyi yad’is
nyayiram.

Makapanhte kyene ke te’ anhkimpapd’is mumu pat pyajkintzyowa,
tzyamanhwajkpama tyojsykuy, jura ne tyaju tumin, ‘yanhku’akoya’a te’
pantam y te’se tumtumjama nya yojsya’a te’ tiram ne pyujtyajupa
jomerampa.

Makanh tzyajmaya’e te’ anhkimyajpapa tzyapmujsyajpapd’is te
tyojsykutyam tzyajkya'a y kyetya’a waka te’ anhkimpapd’is mujsa
wyatzaka te’ tyojsykuy ka ji’ te’'se ne tyukpajku.

) ’



XXIV. Makapanhte tumayojsya’e, te’ anhkimyajpapajinh tzyapmujsyajpapa’is
tyojsykutyam y panjinhtam kowina’ayajpapa kupkuyomoram wa’ka te’se
tyuka sunyi te’ yojsykuy y tzyajwatzajkya’a y tzyapmujsya’a ka te’
anhkimpapa’is ne pyajkintzyokyaju.

XXV. Makapanhte tzyaki nye’ ‘yanhkimkuy y eyrampa totojayeram jujtzye
maka yojsya’e.

XXVI. Eyarampa tiram tzyajmapyapa te’ anhkimkuyistam y eyarampa nya
yojsyajketapari.

Te’ anhkimkutyajkis makapanhte tzyapmujsi mumu te’ yojsykutyam ne
tzyajkyajupa y mujspapa kyetya’a mumu p@&’nistam, makapa yojse jujztye
tzyampase te’ anhkimkuyis kyojampapa’is.

Tu’kayomopa capitulo
Jujtzye maka yojsya’e

Yajt ko tu’pya articulo.- te’ anhkimkutyajk maka nya iri tu’kay ko’anhkimkuy,
tumapa’is te’re te’ makapa'’is kyowina’aje, yad’isante makapa tyajk tukpaki juraram
wyejaya’a.

Makap@’is kyopiwi te’ makapa anhkimya’e ya’ anhkimkutydjkomo te're te’
Congreso’is, ya’se maka tzyaki tyojsykuy:

I. Te’ Congreso’is Tzyiyapasnajsomopd’is, maka tzyapmujsi tuma totojayejinh
te’ patkoroyaram iya sutpa yojsa te’ anhkimkutyajkomo y te’se mujsa
Jyakyimé nyayi.

II. Jyapyakyajukam te’ nayi ne sutupd’is kyowina’aya’a te’ anhkimkutyajk, te’
Congreso’is maka tzyame jujtzye pa@’nis oyu jyaya’e nyayiram, makama
tzyame iis syajpayaju tyotoram Kkye'jayuse ya  anhkimkutyoto’is,
jinhamanhte makapa kyopikya’e ire maka tz&'yi.

lll. Ka te’ jyayajup@’is nyayiram syajpayaju sa’sa te’ tyotoram, makapanhte
wyejayard’i wa’ka ma tzya’manhwajkya’a te’ congreso’'omo tikoroya ne
tyojsytyoyaju.

IV. Oyajukam congreso’omo te’ ne tyosytyoyajupa, ya’is makanh tzyame iramte
tza'yaju wa’ka tyojsa’a te’ anhkimkutyajkomo jura makama tzyajmaya’e
tuma totojayejinh iramte tz&’yaju tumtumapa anhkimkukyoroya y maka
tyajk mujsya’e te’ yojsyajpapa te’ congreso’omo, makama kyokipsya’e
sa’sa y te’ramante ma napya’e ire maka tzayi.

V. Ka ijtyaju kujkwenynhkari te’ diputadoram ne tyosyajupa, te’isanhte makapa
kyetya’e ka pyajkintzyokyajpa o ji'ne’e te’ nayiram kyopikyajupa. Ka j’
kyanuki te’ kopinhkuyis, te’ congreso’is makanh myetzya'e eyarampa
tzapya anhkas te’ makapa anhkimi.

Y4  anhkimkutydjkomo  makapanhte yojsya’e pantam y  yomoram
kyomujsyajpapa’is te’ yojsykuy tzyajkyajpapa ya’ anhkimkutyajkomo jujtzye
kejpase te’ i'ps ko yajt ko tu’kapya articulo’'omo ijtupa ya’ anhkimkutyoto’omo.



Yajt ko majksykupya articulo.- waka mujsa kyopikya’a ko’anhkimpapase
syutpapéanhte:

I. Syutpapénhte mpyanaja Tzyiyapasnajsomo y mujsd tirampa anhkimkuyis
nhkyotzokyajpa.

[I. Nairai'ps ko majk ame makakam nyojstajkayi.

lll. Ja’'yapd@’isma majtzayo politica o nhkyowina’aje ya’omo, masantajkomo,
anhkimkutyajkomo katukam tu’ka ame makakam ntzyiya’e te’ yojsykuy.

IV. Ja’'yakma nyojse anhkimkutyajkomoram o] anhmakyutyajkomo
tzyajkyajpama ya’' yojsykuy ne tzyapupa ya’ anhkimkutyoto’is; na iri titulo
y cedula y ka oyum najkyojsayi majksyku ameriya te’ anhmayupa tiya.

V. Ja’'yapama nyi'anhpatya’e nitiyajinh, sunyi ijtpapd y mumu péa’nis
‘yijspajkpapa.

VI. Ja’'yapama ‘yanhkukamaya’e tijuripa kowakoroya.

VII.  Jatyajintyujkya’apa wa’ka tyojsa anhkimkutyajkomo.

I’pspa articulo.- te’ makapd@’is kyo’anhkimi te’ anhkimkutyajk makapanhte yame
ku'yay ame te’ tyojsykuyomo. Ka pujtpa te’ tyojsykuyomo ja tya’nakma ‘yame,
makapanhte kyojtya’e eyapa wajstajkis jama’omo tzyapyajukam ke pujtum te’
wi'napa.

I'ps ko tumapa articulo.- te’ anhkimkutyajkomorinhe makapa mujsi yojsa te’
kyopikyajupa ji’'nanh mujsi tzyaka o nya ira eyapa, ka kyoyojyajpase o ji'ne’e, uka
makapare anhmayoye te’e mujspanh ji’ ma ma pyajkintzyowe nitipd koyowa, ka
pyo’yanhapyase tyajk tuka sunyi te’ yojsykuy ne ‘yanhkimuma.

I'ps ko metzapa articulo.- te’ anhkimyajpapa mujspapanhte nyapujtya’a
tyojsykuyomoram jujtzye kejpase te’ majksykupa titulo'omo ijtupa te’
anhkikutyoto’omo kyojampapd’is te’ México najs y makapanhte kyametzya'e
tikoroya ne nyapujtyaju.

I'ps ko tu’kapya articulo.- ka tuma ko’anhkimpapé@'’is tzyajkpa te’ tyojsykuy, wapare
tzyaka tuma totojaye tikoroya ne pyujtu y kyaweja te’ kyo’anhkimpapd’is te’
congreso, te’serike maka tyajk mujskere te’ ko’anhkimpapa Tzyiyapasnasomo y te’
kyetpapa’is te’ anhkimkutyajk, makama tzyame jujtzyek maka tzyajktuki te’
tyojsykuy, wa’ka te’ congreso’is mujsa mye’tza jujtzye maka tzyaki ijtuse te’
anhkimkuyomoram  kyetpapd’is ya'serampa tiram 'y vya  ijtuse vya
anhkimkutyoto’'omo wa’ka mujsd kyojtya’a eyapa y mujsa tyukpaka te’
anhkimkutyajk.

I'ps ko majksykupya articulo.- te’ anhkimyajpapa’is mujspa tzyajkya’a tyojsykuy
j ma ma koyojyard’i tujtay poya’omo anhkas. Y& makapanhte wyatzaki te’
kyetyajpapa’is te’ anhkimkutyajk.

Te’ anhkimkutyajkis ‘yanhkimkuyis makapanhte tzyame sa’sa tikoroya mujspa
kye’a tzyaka te’ tyojsykuy y wyatzaka sunyi jujtzye pyajkpase.



Majksykuyomopa capitulo
ljtyajpama sone pat kyetyajpapa’is te’ anhkimkutyajk

I’'ps ko mojspa articulo.- te’ anhkimkutyajkis makapanhte nya iri sone pat
makapa’is kyene jujtzye ne tyosu, jura te’ kyo’anhkimpapa’is maka tuma yojsya’e
jujztye tzyajmayajpase te’ anhkimkuyistam ijtyajupa ya’ anhkimkutyoto’omo, te’
panistam makapanhte tzyapya’e jujtzye maka tuki o ne myaku te’
ko'anhkimyajpapd@’is tyojsykutyam, anhke te'yi ‘yijtya’a o ja’iitya’a jinha ne
tzyapyajuk jujtzye maka tyajk tukpajkya’e te’ yojsykuy.

I’ps ko tujtapya articulo.- te’ pa’nistam makap@’is kyetya’e jujtzye ne tyojsu te’
anhkimkutyajktam te’manhte maka anhkimya’e te’kasi y makapa’is kyene wa’ka
tzyajkya’a tyojsykutyam jujztye tzyajmayajpase te’ anhkimkuyistam, te’serike
tzyapmujsya’a patkoroyaram y kyejnaya’a sunyi ya’is nyayiram, te’serike kyetya’'a
wiyunhse tyuka, ni'iya jana tyajkmama y te’serike tzyapmujsya’a myumu jujtzye ne
myaku te’ anhkimkutyajkis tyojsykuy.

I'ps ko ku’yapya articulo.- jujtzye tzyampase te’ i'ps ko majkmajktajskupya
articulo’is ijtupad ya anhkimkutyoto’'omo, te’ kyo’anhkimpapa’is te’ anhkimkutyajk
te’isamanhte makapa kyowina’aya’e te’ pantam kyetyajpap@’is jujtzye ne tyojsu te’
anhkimkutyajk. Ka ji’ ‘yirise te'yi, ya’ nye’kanhte te’ pa’nistam makapa kyetya’'e i’is
maka kyowina’aya’e.

I'ps ko tu’kurujtapya articulo.- te’ tumnhkuy te’ panisnyeram makapanhte mujsi
tzyajkya’a ka nu’kyajpa metza te’ anhkimyajpapa, te’ kyowina y tuma eyapa.
Mapanhte pyajkintzyokya’e te’ eyarampad’is jujtzye tzyaptumya’a te’
myejtzykdyiram. Ka tumapa kipsokyuy nyapujtyajpa te’ kowina’isanhte makapa
tzyame jurapa maka pyajkintzyokya’e.

Te' pantam makapanhte tumya’e mujspama kyo’'syara’a nya ijtyajukam jujtzyek
maka tzyajkya’e y te’serike pyajkpak tyu’'mya’a.

Te' tumnhkutyam makapanhte tzyajkya'e jujtzye nya ijtyajum tirampa jama’omo
makapa pyajkintzyonhje te’ anhkimyajpapd’is. Te’ tumknhkutyam makanh
tzyajkya’e ka te’se pyajkpa y makapanhte tzyeme te’ te’ kyowina’ajpapd’is te’
anhkimkutyajk majksyku ora makakma ma tuki te’ tumkuy.

I'ps ko majkstujtapya articulo.- te’ najmayardjpapa comisionados ya’istam
j'nanh mujsi jana pyajkintzyokya’a te’ mapa tuki te’ tumnhkuyomo, te’serinhte ka
jyawyatzajkyaju tumtyiydpa anhkimkuy ijtupa ya anhkimkutyoto’omo. Te’
najmayarajpapad comisionados wapanhte myakya’a te’ tumnhkuyomo, ka ji’
myakya’'e wapanhte tzyapya’a tikoroya ji’ ma nyu’kya’e.

I'ps ko majkpa articulo.- te’ totojayeram yojsykuyisnyeram tujkyajupam te’

tzyapmujsya’e, weneramparire ji'ne’e te’se tzyampa anhka ya’ anhkimkutyoto’is.



I'ps ko majktumapa articulo.- ya’serampa yojsykuy maka tzyajkya’'e te’
tumyajpapa pa’nistam:

I. Y& tumkuyisdnhte makapa tzyaki te’ anhkimkutyajkis ‘yanhkimkuy vy
eyarampa totojayeram makapa tyajk yojse sunyi te’ anhkimkutyajk.

II. Y&@'isdnhte makapa kyene iram maka yojsya’e te’ anhkimkutyajkomo jujtzye
tzyampase te’ ‘yanhkimkuyis, y te’serike, ka nyapujtyajpa ijuripa
yojspapa jinha.

[ll. Makanh tzyaki jujztye maka yojsya’e, tiram maka tzyajkya’e, jurd anhkas ne
nyuktyoyaju, te’serinhke sunyinh maka tzyajkya'e tyojsykutyam makama
kyanukya’e ne syutupa ya’ anhkimkutyoto’is.

IV.Y&isanhte makapa kyene waka mumu pa'nis mujsa kyena te’
anhkimyajpap@’is tyojsykutyam ne tzyajkyajupa te’ anhkimkutyajkomo
jujztye tzyampase te’ anhkimkutyoto’is.

V. Y@’sanhte makapa kyene jujtzye maka yojse y myumu tiya makapa nya
yojse te’ anhkimkutyajkis.

VI. Y&@istam maka tzyapya’e ka mujspa kyametzya’a te’ panistam te’ yojsykuy
ne tzyajkyajupa te’ anhkimkutyajkistam.

VII. Yaistam maka tyajk katya’e jujtzye ne kye'u tumin tuma ame’omo te’
anhkimkutyajkis.
VIIl. Y&isanh maka tzyame jujtzye ne kyipsu y tiyd maka tzyaki y&

anhkimkukyasi, te’serike maka ‘yanhkimya’e te’ anhkimyajpapa
tzyapmujsyajpapd’is tyojsykutyam wa’ka tzyapmusya’a y wyatzajkya’a te’
tyojsykutyam tzyajmayajpase ya’ anhkimkutyoto’is.

IX.  Makapanhte tzyame jyapyujtya’a ame ko ame tiram ne tzyédjkyaju jujtzye
tzyajmayajpase ya’ anhkikutyoto’is te’ anhkimyajpapa.

X. Makapanhte kyetya’e te’ yojsyajpapa te’ anhkimkutyajkomo tzyajkya’'a
tyojsykutyam jujtzye tzyajmayajpase ya’ anhkimkuyis y eyarampd’iske ne
tyajk yojsyajupa ya’ jama’omo.

Xl.  Y&@istamanhte makapa kyetya'e te’ yojsykuy ne tzyajkyajupa te’
kyo’anhkimpapa'is te’ anhkimkutyajk.

Xll.  Y&@'isamanhte makapa tzyame jujztye maka yojse te’ anhkimkutyajk y
jujtzye maka anhkimya'e tumtumaram, jujztye maka kyopikya'e te’
yojsyajpapa ijtuse te’ ‘yanhkimkuyomao.

Xll. Yalisanh maka  wyatzaki ka ijtpase kijpkuy tumtumapa
anhkimkutyajkomo.

XIV. Ya'samanhte makapa tzyapya’e jujtzye maka tzyajkya’e te’ tyojsykutyam
y maka nya yojsya’e te’ kdjsmarampa anhkimkutyam.

XV. Makapanhte kyene tyajk yojsya’a ya’ anhkimkutyoto y eyarampa
kyetpapd@’is ya’serampa tiram.

XVI. Eyarampake tzyajmapyapa ya anhkimkutyoto’is, te’ anhkimkutyajkis
‘yanhkimkuy y eyarampa tyajk yojsyajpapa ya’ jama’omo.

Jujtzye tzyajmayaju te’ tumkuyomo wa’ka tyojsya’a, ya@’is makapanhte tzyaki
tyojsykuy jujtzye tzyajmaya’a te’ pa’nistam kyetyajpapd’is jujtzye ne tyojsyaju te’
anhkimkutyajktam y tzyaka sunyi jujtzye tzyajmapyase ya anhkimkutyoto’is.



Mojsapyéa Capitulo
Jujtzye maka yojsya’e te’ makapa ko’anhkimya’e

I’ps ko majkujstdjkapya articulo.- ya’senhte makapa tzyajkya’e tyojsykutyam te’
makapa ko’anhkimya’e:

I. Makapanhte makya’e tumnhkuyomo y y&’istamanhte makapa tzyapya’e
jujztye maka tzyajkya’e te’ totojayeram makapa tyajk nu’kayara’i.

II. Te’ tumnhkuyomonhte makapa tzyapya’e jujtzye maka tzyaki tyojsykuy te’
anhkimkutyajkis.

[ll. Makapanhte tzyi'ya’e tirampa yojsykuy ne tzyajkyaju te’ anhkimkutyajkis te’
pantam kyetyajpap@’is jujztye ne tyojsyaju te’ anhkimkutyajktam.

IV.Jindnh ma pyajkintzyowe nitiya ka ijtpase kijpkuy o eyarampa tiram ji’
mujsip@’is tyajk tzaka tyojsykuy tyumnhkayi ni’iya jana tyajkama.

V. Makapanhte kyotzowe te’ anhkimpapa anhkimkutyajkomo makama kyetya’e
tirampa yojsykuy maka tzyajkya’e ame’'omo y te'serike titampam
tujkyajum.

VI. Makapanhte kye’je tumin te’ kowina’ajpapa anhkimkutyajkomo wa’ka mujsa
tzyaka tyojsykuy y te’'se mujsa tumtum ame tzyi'ya'a te’
anhkimkutyajkomo.

VIl.  Makapanhte kye’e jurd pyajkpama o kyowinakajsi ka jujztye ne myaku
tumtumapa totojayeram opyapa tzyajkya'e te’ pa’nistam, mumu te’
kowina’isanhte wapa myujsya’a jujtzye ne myakyaju tumtumépa
yojsykutyam y juraram ijtyaju te’ totoram.

VIIl. Makapanhte makya’e tumkuyomo jurd makama nu’kya’e emarampa
pantam ka te’se pyajkpa te’ anhkimkutyajkis tyojsykuyis y oyajukam
makapanhte tzyapya’e jujtzye tujku te’ tumnhkuy, jujtzye tzyajmapyajse
te’ anhkimkutyajkis ‘yanhkimkuyis.

IX. Eyarampa yojsykutyam tzyajmapyapa tzyaka vya  anhkimkuyis,
‘yanhkimkuyis y te’ kyetyajpapd’is jujtzye ne tyojsu te’ anhkimkutyajk.

I'ps ko majk tu’kapya articulo.- jujtzye tzyampase te’ majksykuyomopa
fraccion’is ijtupa kajsmapa articulo'omo, nampa ke ijtpanh kijpkuy ya’se tujkpak:

I. Nya ijtuk tyawa nya tyumayojspapa, nya manhjapyapa’is nya’pin o anhke
ya'yipa tyawam y te'serike ka te’ kyametzupajinh te’ yojskuy o ne
kyotzokyajupa’is.

II. Ka ne sutuse nye’ka kyora tyawa wa’ka tyojsa jinha o ne sutu kyoyowapaka
te’ yojsykuy ne tzyajkupa, te’serike ka kyojtpa tyomo o eyarampa
tyawaram tzyampase te’ wi'napa fraccion’is ijtupa ya’ articulo'omo.

lll. Nye’'ka, tyomo o eyarampa tyawaram, ka tzyajkayajupa tiram, syajup@’is o
jyatzpap@’is tijuripa ka yad'istam pyajkyajum te’ tzajkayarajupa ya’
makapanhte kijpkuyaje.

IV. Ka oyupante kametzoye tyojsykuyomo, aktenoye wa’kokyuyomo, ka oyum
kowina’'aje o kokijpoye o ka oyum kyametze kotzonhkuy patkoroyaram
ne kyotzokyajupa.



Mujspapanhte nyajmaya’a ke ijtupanhte kijpkuy kane nhkametzuk sa’sa tipa
yojsykutye ne tzyajku te’ anhkimkutyajkis o jujtzye tzyampase ya’ anhkimkuyis. Ji’
mujsi tzyajmaya’a nitiya te’ anhkimyajpapa ka jujtzye kyipspa o tiya tzyama te’
yojsykukyasi ne tyujkupa, ni wa'ka tzya’manhwaka tiokoroya o jujtzyere tzyajkupa
yojsykuy te’ anhkimkutyajkis wa’ka jana tyokoya nitikajsi, tzyapu anhka jujtzye
kyipspase.

Myujsyajukam, te’ anhkimyajpapd’istam makapanhte tzyajkya’e tuma totojaye y
kya’'wejaya’e te’ pantam kyetyajpapé@’is jujtzye yojsyajpa te’ anhkimkutyajktam, te’
totojaye’is wapanhte tzyama tikoroya te’istam ne syutyaja wa'ka wyatzajkya’a te’
tyotoram tzyampase ya’ articulo’is, makama tzya’manhwajkya’e sa’sa tikoroya y
jujtzere tujkupa te’ totojaye y te’ anhkimyajpapd’isanhte makapa wyatzajkya’'e ka
pyajkintzyokyajpa o ji'ne’e.

Ka jujztye tzaptumyajpa te’ anhkimyajpapa, ni’iyasanh ji’ mujsi tzyajmaya’a nitiya y
j'nanh mujsi tyajkaya’a te’ anhkimyajpapa tzyapmujsyajpapd’is tyojsykutyam,
te’serinhke te’ ne kye’up@’is te’ totojayeram.

I'ps ko majk majkstajskupya articulo.- Te’ kyowina’ajpapd’is te’ anhkimkutyajk
makapanhte iri tyojsykuyomo tu’ka ame y tanukam te’ ame makanh kyopikya’'e
eyapa tyu’kakyayiram kyowina’ayajpapd’is te’ anhkimkutyajk, ka te’senh syutyajpa
mujsparinh tzyajkyajkera te’ wi'narampa te’serike tu’ka ame, ya’a ji'nanh mujsi tyajk
tzajkya’a tyojsykuy te’se kyopikyaju anhka. Makak kopikyard’i wapanhte ‘yijtpaya’a
jinha te’ kowinaram wa’ka te’istam kyetya’a jujtzye maka tzayi te’ tyojsykutyam.

Te’ kyowina’ajpapd’is te’ anhkimkutyajk, te’oranhte makapa pyajkintzyowe te’
tyojsykuy tzyajmayajukam y makanh mawe te’ anhkimkutyajkomo jura makama
tzyajmaya’e ke te’nte tza’yu.

I'ps ko yajtpa articulo.- tipa yojsykuy maka tzyaki te’ kyowina’ajpapd’is te’
anhkimkutyajk:

I. Y&isamanhte makapa kyowina’aje te’ anhkimkutyajk te’ tumnhkuyomoram
jura wyejaya’ama, kyokipa y kye’a te’ jatzi nya ijtayajupa te anhkikutyajk
y te’serike wyatzaki te’ anhkimkutyam ka te’se pyajkpa te’
tyojsykuyistam.

II. Y&’samanhte makapa kyowina’aje te’ anhkikutyajk, te’ mejiko najsomo, jurd
makama kyene te’ anhkimkutyam ne nyapujtyajupa jujztye tzyampase te’
anhkimkuyistam ijtyajupa ya’ jaye’omo.

lll. Makanh syaje y tyajk wiru’i te’ anhkimkutyajkis nyayikajsi ka i'is sutpa
tzyajktokoya te’ anhkikutyajkis tyojskuy, kyokipa y kye'wiru’a te’
jya’'tzayajpapad’is, y ya’istinh maka tzyapkere i'iste makapa kyokipi ka
nyiwakayajpa  yojsykukyoroya  anhkimkutygjkomoram. Ka nye
anhkimkutyajkajsire o k ama tzyame fiis mujspa kyokijpa te’
‘vanhkimkutyajk, ya makapanhte tzyajme te’ anhkimyajpapa
kyejnapyapa’is te’ tyojskuy ka wya’ajpa te’se.



IV. Makapanhte tzyame jujztyek maka tu'mya’e y ya’sanh maka kyowina’aje y
makanh kyotzowe te’ makapa’is jyatzyapya’i mumu te’ makapa tzyapya’'e
te’ tumnhkuyomo, te’serinh maka tzyapkere jurarampa anhkimkutyam
maka pyajkintzyokya'’e wa’ka mujsa tyojsya.

V. Tzyama te’ tumnhkuyomo anhke tipa yosykuy kyetpapa te’ anhkimkutyajkis.

VI. Ya’'samanhte maka kyene o tzyame i’is kyanu’ku ka ijtpase tzajkijskuy.

VIl. Ya’samanhte makapa tzyame i’is maka tzyaki te’ yojsykutyam y tirampa
pyajkintzyokyaju te’ tumnhkuyomao.
VIIl. Y&@’sanhte makapa kyene y jujtzye maka yojsya’e te’ pantam, te’ tumin y

te’ tiram makapgjinh tzyajkya’e tyojsykutyam te’ anhkimkutyajkomo y
te’serinh  maka tzyajmakyere te’ kyowina jujtzye ne myaku te’
tyojsykutyam jujtzye tzyajmapyase te’ ‘yanhkimkuyis.

IX. Y&@isamanhte makapa tzyame ame ko ame jujztye tumin maka nya yojsya’e
wa’'ka te’se mujsa tzyi'ya’'a y te’se kyawe’a te’ congreso’omo y eyarampa
anhkimkutyajkomoram wa’ka te’se myujsya’a jujtzye tuminte ne syutupa
tyojsykukyoroya.

X. Nye’kdnhte makapa nya yojse te’ tumin makapa tzyi'ya’e o te’ eyarampa
‘yanhkimkutyajkistam kejpase te’ ‘yanhkimkuyomo.

XI. Y&'isamanhte makapa tzya’'manhwake te’ kowinakajsiram tirampa yojsykuy
tzyajku ne kyo’anhkimuk te’ anhkimkutyajk.

Xll.  Ya@manhte maka mawe te’ tumnhkuyomoram ka jinhd maka tzyapya’e
te’sepa tojsykutyi tzyajketa te’ anhkimktyajkis, jujtzye tzyampase ya’
anhkimkutyoto’is o te’serike kya'we’a eyapa y ya'’is tzyajma jujtzye tujku
te’ yojsykuy.

Xlll. Eyarampa yojsykutyam mujspapa tzyajkya’e tzyajmapyapa ya&’
anhkimkuyis y te’ ‘yanhkimkutyajkisnye.

I'ps ko yajt ko tumdpa articulo.- te’ kyowina’ajpapd’is te’ anhkimkutyajk
makapanhte tzya’manhwake tipa vyojsykuy tzyajku te’ anhkimyajpapakajsi
jujtzyenhomo ijtyaju te’ anhkimkutyajkomo y te’serinh maka kyetyajke ka wapa tire
tzyajkyaju o jine'e u ka te'se mujspa tzyapmujsya’@a mumu patkoroya,
kyawejyajpase tukapoya kajsiram y eyarampa yojsytutyam syajyajpapakajsi te’
anhkimyajpap@’is, jura makama kya’'wejya’e te’ totojayeram tzajkupa ya’se:

I. Jutzye totojaye tyajk nu’ku te’ kowina'’is tzyapmujspapad’is te’ tyojsykuy, kejpama
tiya tzydjku y jujtzye yapu syajuma kyejayajuk.

II. Jujtzye totojayeram kyawejayajupa ‘yaktzoku te’ tumnhkuyomo te
anhkimyajpapé’is.

. jujtzye ne myakyaju tumtumapa wa'kokyutyam syajyajupa te
anhkimkutyajkomoram vy kyetya’a tikoroya j’° myumu ne wyd’ayaju sunyi
tzyapyajpase te’ anhkimkuyistam.

Wwaka mujsa tyuka jujztye tzyampase vya’ articulo’is, te’ anhkimkutyajkis
makapanhte tzyamanhwake jujtzyere wapa tzyajkya’a.

Te' totojaye makama ke’e te’ anhkimkutyajkis tyojsykuy makapanhte
tzyapmujsya’e te’ anhkimkutyajkis tyanhkutzyajyomo y te’ tzyapmujsyajpama te’
anhkimyajpap@’is tyojsykutyam y ya’ram mujspanhte tyu’'nya’a ipa pa’nis syuna.



Tujtayomopa capitulo
Tzyakyajpama mumu te’ tzaptumnhkuy ijtpak tumnhkuy

I'ps ko yajt ko metzapa articulo.- te’ tumnhkuyomo makapanhte iri tuma
makapd’is jyapya’i jujtzye maka tzaptumpajkaya’e, ya’a te’ tumnhkuyomomnhte
makapa tzyapya’e ire ma tz&’yi, makapa tzya’misi te’ kowina’is te’ yojsyajpapa te’
anhkimkutydjkomo, makap@’is tzyaki sunyi tyojsykuy ya’se:

I. Makapanhte mawe y weweneye, jindnh ma tzyakarene kya’ ka tiya
tzyaptumpajkayajpa te’ tumnhkuyomo.

[I. Makanh tzyaki jujtzye makase tzaptumpajkaya’e te’ tumnhkuyomo jura
makama tzyajme te’ kowina anhkimkutyajkisnye.

lll. Y&isanh maka tzyaki te’ tumnhkuy tzyajmapya anhka te’ anhkimkutyajkis
kyowina’is, makama jyaye tiram maka tzyapya'e y kyena ka nukpayaju
myumu te’ pantam te’ tumnhkuyomo.

IV. Yamanhte maka ndmi ke wa’aju te’ tumnhkuy, u ka jujtzye ne tyojsyaju te’
pantam y te’ ‘yanhkimkutyajktam, y ka pyajkpase tyajk tentzyunha tuma
totojaye ka ijtpase onhkuy o kijpkuy.

V. Makanh kyene jujtzye ne myakyaju te’ totoram nu’kyajupa y ‘yaktzokupa te’

anhkimkutyajkis.

VI.Y&@isanh maka fyirmatzidjkya’e mumu te’ tzaptumnhkuy tujkupa te’
tumnhkuyomo.

VIl. Te’ tumnhkuyomo makanh tzyame mumu te’ tujkupa tzyajkyajuk te’
tzaptumnhkuy.

VIIl. Y&@isanh maka syaje te’ toto jujtzye tujkyaju te’ tumnhkuy vy

pyajkintzyowe jujtzye tzaptumpajkayajpa te’ tumnhkuyomo.

IX. Ya'sanhte makapa kyene te’ jakyuy, makapd@’is wyani y kyene te’
totojayeram makapa tujkya’e te’ tumnhkuyomoram.

X. Eyarampa yojsykutyam mujspapa tzyajkya’e tzyajmapyapa ya’ anhkimkuyis
te’ ‘yanhkimkutyajkis y te’ ne tyajk yosyajupa ya’ jama’omo.

Kuyapyé capitulo
Makapa’is kyene jujtzye ne tyojsyaju te’ anhkimkutydjkomo

I'ps ko yadjt ko tu’kapya articulo.- te’ anhkimkutydjkis maka nya iri i'is maka
kyene jujtzye ne tyojsu makapa kyore te’ congreso’is, jujtzye kyopikyajujse te’
kyo'anhkimyajpapd’is te’ anhkimkutyajktam, makapd’is tzyame, wyatzaki y
kyame’tze ka tujku tijuripa tiyd o ja tzyajkya’apa wa tyojsykuyomoram, te’serike
eyarampa tiram tzyajmayajpapa ‘yanhkimkuyis.

Te’ tumtumapa anhkimkutyajkistam makapanhte tzyiya’e te’ totoram te’
kyetyajpap@’is jujztye ne myaku tyojsykutyam makak kyeje ya’is y makanh
tzyajkyaj'e jujtzye tzyajmaya’a, pyajkpase te’ ahkimkuyistam y sa’sa tyajk
tukpajkyajpapd’is te’ yojsykutyam.



Te’ makap@’is kyene jujtzye ne tyojsu te’ anhkimkutyajk makapéanhte tzyaki tuma
jaye tzyamanhwajkpama tiram pya'tu te’ tyojsykuyomo y makanh tzyajme te’
kowina jujtzye tzyaka y wyatzaka waka wyad’aja te’ tyojsykutyam sunyi
nye’kd’omoram, makama kyene jujztye maka tyajk tukpaki myumu tzyajmayajupa,
te’koroya makapanhte tzyajkwatzaki te’ tyojsykuy wa'ka te'se pyamipaka te’
anhkimkutyajk.

I'ps ko yajt ko majksykupya articulo.- wa’ka mujsa ‘yanhkima kyetpapa’is jujtzye
ne tyojsyaju te’ anhkimkutyajktam wapare nya ird ya’serampa tiram:

I. Makakam yojstajkayi wapanhte tyajk ke’a ke oyupante yojse mojsa ame te’
yojsykuyomo ne tzyi'yajupa, nya oyuma yojse tumin.

[I. Wapanhte nya ird mojsa ame tzyiyajuk te’ tyoto nyajmayajpapa titulo jura
kejpama ke mujspa tzyaka te’ yojsykuy te’ anhkimkutyajkomo, ya’a
wapanhte tzyi'd anhkimpap@’is kyetpapd’is yaserampa tiya o tuma
anhmakyutyajkis syajpapd’is yasepa toto.

[ll. Wapanhte ‘yijspajkya’a sunyi ijtpapa panse i’ mye'tzepd’is Kijpkuy vy
ja’'yapama nyiwakaya’e o ‘yanhkukamaya’e.

IV. Ja’yapa@’isma nya iri yojsykuy katukam majsyku ame o ka oyu suny yojse te’
anhkimkutyajkomo o ka oyum tzyaki ya’serampa tojskuy eyarampa
anhkimkutydjkomo y ka oyumna kyejne te’ anhkimkutyajkis tyojskuy
tyumnhkayi ya’ ame’omo.

V. Ja tyajintyujkya’apa waka jana mujsd tyojsa o ‘yanhkima
anhkimkutyajkomao.

Tu’kurujtapya capitulo
Nya ijtupa tyiram te’ anhkimkutyajkis

Wéjstajkispa articulo.- ya’ramte nya ijtupa te’ anhkimkutyajkis:

[. Tumin tzyi'papa ame ko ame te’ congreso’is o te’ tumin tzyipapa te’
anhkimpapa’is mumu anhkimkutyajkoroya syajpapa.

II. Te’ tiram nya ijtupa y te’ tyajktam, te’'serike tyumin wa’ka mujsa tzyaka
tyojsykuy tzyiyajpapa anhkimpapa'is.

lll. Te’ tumintam y tiram makapa tzyi'ya’e, jan jana o wenenhomo te’
anhkimpapd’is mexico najsomo, y te’ eyarampa anhkimyajpapd’is
ijtyajupa kyojame’omoram, y mumu te’ makapa tzyi'ya'e te’
anhkimkutyajkistam ijtyajupa nta najsomoram y eyanajsomorampa’is.

IV. Makapa tzyi'ya'e, tzyajkaya'’e nyayikajsi wa'’kd mujsa kyanuja sunyi te’
tyojsykuy.

V. Eyarampa tumin makapa tajkayi te’ anhkimkutydjkomo y nye’ tyiram nya
ijtupa, pyajkpapa o jyupyapa nye’ka tyumimjinh.



Wajstajkis ko tumapéa articulo.- te’ anhkimkutyajkis makapanhte kyene y nya
yojse te’ nya ijtupa tiram jujtzye tzyajmapyase ya’ anhkimkuyis, ne tyajk yojsyajupa
ya’ jama’omoram y eyarampa anhkimkutyam makapa tzyapya’e te’ tumnhkuyomo,
makama pyajkintzyokya’'e yaserampa tiram:

I. Te' tyumin makapanhte kyene wa’ka jana te’seri tya’a, sunyi, makama
tzyame ti’'omo ne tyaju y makama jyuyi wiyunse ne syutupa y makapa
tyajk yojse waka te'se kyotzowa te’ pantam nu’kyajpapa te’
anhkimkutyajkomao.

II. Ka sutpase tyajk yojsa te’ tyumin eyapa tikoroya mujspapanhte tzyaka
jujtzye tzajmapyase te’ anhkimkuyistam ijtyajupa nta najsomoram, jura ji’
mama tzyajktokoye tyojsykuy te’ anhkimkutyajkisnye.

Wajstajkis ko metzapéa articulo.- te’ anhkimkutyajkis tyumin makapanhte
kyejnaya’e sa’sa jujtzye tzyapayajpase te’ anhkimkuyistam ne tyojsyajupa ya’
jama’omoram.

Wajstajkis ko tu’kapya articulo.- mumu te’ pantam yojsyajpapa te’
anhkimkutyajkomo te’ kowina’isanhte makapa ‘yanhkimya’e y te’isanh maka kyene
jujztye ma tzyaki jujtzye tzyampase te anhkimkuyis nyayip@’is Ley del Servicio Civil
para el Estado y los Municipios de Chiapas.

Te’ anhkimkutyajkis makapanhte kyore anhkimkuy jujtzye wa’ka tyojsya’a sunyi
nye’kd’omoram y te’serinhke jujtzye te’ yojsyajpapa jinha ‘yanhmaya’a y te'se
tzyajkya’a sunyi te’ tyojsykutyam jujtzye tzyampase ya’ anhkimkuyistam.

Majkstujtapya capitulo
Makapa’is kyene jujtzye ne myaku te’ anhkimkutyajkis tyojskuy

Wajstajkis ko majksykupya articulo.- te’ anhkimkutyajkis makapanhte nya iri i’is
maka kyene jujtzye maka yojse ya’'omo makanh iri tu’kay consejeroram, makapa
kyopikya’e tumnhkuyomo, makama ‘yanhku’akya’e te’ pantam ka wari waka
tyojsya’a tu’ka ame, kyopujtyajukam janam tyajkaya’a ya'’is tyojsykuyomoram.

Makapa’is kyetya’e te’ anhkimkutyajkis tyojsykuy jinanhte panti wa tyajkaya’a
waparinhte ‘yijtyajkera yomo, kyopikya’ama metza yomo nya ijtanhayupd’is
yojsyajpapa, te’serike kyopikya’'a pantam kyomujsyajpapa’is yaserampa yojsykuy y
kyotzokyajpapd’is te’ pantam, ya’a mujspapanhte kyopikya’a pyantawa’ omoram o
anhmayoyajpapa.

Makap@’is kyetya’e te’ anhkimkutyajkis tyojsykuy, makapanhte nya iri tumé
secretario técnico, ya’a makapanhte mujsi weweneya’e y ji'nanh mujis ma
kopinhoya te’ tumnhkuyomo.



Makap@’is kyetya’'e te’ anhkimkutyajkis tyojsykuy nye’karinhte makapa tyajk tukpaki
te’ yojsykuy y ji'nanh mujsi tyajk tzaka o kyawe’a eyapa.

Wajstajkis ko mojsapya articulo.- Wa'ka mujsa ta tuka consejero syutpa:
I. Waka ‘yira tzyiyapasnajsomo kejpama ke mujspa nyojsa o ‘yanhkima.

[I. Mujsa sa’sa yaserampa yojsykuy y myujsya’a ke mijtzi nyojspapare sunyi
jurd ntzapmujspama mumu yojsykuy ne tyujkupa te’ anhkimkutyajkomo,
ke nhketpa sa’sa te’ pa’nis nyayiram, ntzampa ti'omo ne tyaju te’ tumin y
nhkotzokyajpa te’ pantam.

[ll. Ke oyum nyojse sunyi te’ anhkimkutyajkomoram o anhmakyuyomo oyuma
ntzaki ya’serampa yojsykuy y nkotzokyajuma te’ pantam.

IV. Mumu pa’nis ‘yispajkpama sunyi nyojspa anhka, te’serinh wa ‘yijtpa anhka ji’
me’tzeme nitipa kijpkuy.

V. Jayapama nyiwakaya’e nitikajsi y ke jayama ‘yanhkukamaya’e.
VI. Ja’'yapama nyajmaya’e ke ji’ mujsi tyojsa te’ anhkimkutyajkomoram.

Wajstajkis ko tujtapya articulo.- te’ kyetyajpap@’is jujtzye ne myaku te’
anhkimkutyajkis tyojskutyam makapare mujsi tzyajkya’a ya’'serampa yojsykutyam:

I. Makapanhte mujsi kyena te’ yojsykuy makapa tzyaki ame’omo te’
anhkimkutyajkis y te’seinhke wa’ka tyujkya’a.

[I. Makapanhte mujsi kyena y tiyd ma tzyaki te’ anhkimkutyajkis te’ tyuminjinh
te’ eyapa ame’omo.

[ll. Makapanhte kyene te’ yojsykutyam tzyajkyajupa y jujtzye tzyiyaju tumin
tumtumapa koroya, te’'serike makanh tzyame ka wa o i’ wya
tzyajkyajuse te’ yojsykutyam.

IV. Makapanhte tzyapkere kipsokyuy ji pyakipa te’ tumnhkuyomo, ka te’
anhkimkutyajkis kye’japya o nyeka syutpa te’se, jura makama tzyapke'e
jujztye yojsyajpa sunyi ema, tzyapmujsyajpa tyojsykutyam vy te’seri
jujtzye kyejnayajpa sunyi te’ panis nyayiram.

V. Makapanhte tzyame jujtzye mujspa tzyaka sunyi te’ anhkimkutyajkis
tyojsykuy.

VI. Makapanhte tzyame ka mujspa kyoskupédka eyarampa yojsykutyam
warampa.



VIl. Kyokipséa y tzyama waka tzyaka te’ yojsykutyam kejpama vy
tzyapmujsyajpama te’ anhkimkutyajkis tyojsykutyam y te’serike i'istam
mujspa kyametzya’a.

Te’ nyajmayajpapa Secretario Técnico, kyetpap@’is te’ anhkimkutyajkis
tyojsykutyam, te’'manhte maka anhkimi secretario generalse makap@’is tyajk
tukpaki te’ tzaptumpajkuy tujkpapa te’ tumnhkuyomoram.

Makak tumya’e te’ kyetpapd’is te’ anhkimkutyajkis tyojsykuy, te’ anhkimkutyajkis
makanh nyuktzyi'i juréa mujsa tzyaka te’ tyumnhkuy y tiram makapa nya yojse
wa’'ka te’se tyuka sunyi te’ tumkutyam te’ panisnyeram.

Mojsapya titulo
Te’ anhkimyajpapa@’is tzyapmujsyajpapad’is tyojsykutyam tzyampase te’
anhkimkuyis

Wi’'napa capitulo
Te’ anhkimyajpapa@’is tzyapmujsyajpapad’is tyojsykutyam

Wajstajkis ko ku’yapya articulo.- ya' anhkimkukyoroya, te’ anhkimyajpapd’is
makapa’is tzyapmujsya’e tyojsykutyam ya’ramte:

I. Te'ramte te’ anhkimkutydjktam kyojamyajpapa te’ ko’anhkimtampap@’is
Tzyiyapasomo.

II. Te'ramte te
anhkimkutyam.

anhkimkutyajktam  kyojampapa te’ tzyajkyajpama

lll. Te'ramte te’ anhkimkutyajktam kyojampapa te
wa’kokyutyam.

wyatzajkpapad’is

IV. Te'serike te’ lerajktam ijtyajupa tumtumapa maja kupkuyomoram.
V. Te’ anhkimkutyajktam tyumnhkayi anhkimyajpapa ijtyajupa
Tzyiyapasnajsomo.

VI. Mumu te’ te’ pantam sutpapa anhkimya’a kyupkuyomoram, y te’ ja’ijtya’apa
nijurapa tumnhkuyomoram pyamitziyatyopapa'is te’ kyupkutyam.

VIl.  Mumu te’ ma’ayoyajpapa yojsyajpapa te’ anhkimyajpapajinh vy
kupkuyomoram.
VIIl.  Mumu te’ pyajkyajpapd@’is o tziyarajpapa tumin te’ anhkimyajpap@’is o

kan e tyojsyajupa eyarampa anhkimkutyajkinhtam.

IX. Ka te’ pantam tu’'mayojsyajpapa pyajkyajpa o tyajyajpa tumin tzyi'yajpapa te’
anhkimpap@’is makaparinhte kyetyajkere jura o ti'‘omo ne tyajyaju.



X. Anhke ipa pat ne pyajkupd@’iis o ne tyajupd’lis tumin tzyi'papa te’
anhkimpapa’is.

Jujtzye tzyampase te’ majkapya fraccionnh’is, te’ anhkimyajpapéd’is
tzyapmujsyajpapd’is tyojsykutyam tziyarajupad tumin anhkimpapa’is o ka tyajyaju
tumin anhkimyajpa anhka jujtzye tzyapyajse te’ anhkimkuyistam, makapanhte
kyawejya’e te’ anhkimkutyajkomo te’ panis nydyiram wa’ka te’is kyena i'istam maka
tzyapmujsya’e te’ tyojsykutyam o tire tzyajkyaju jujztye tzyampase te’ majktasis ko
metzapa articulo’is ya’ anhkimkuyomopa.

Wajstajkis ko tu’kurujtapya articulo.- mumu te’ tumin tyajyajpapa te’
anhkimkutyajkistam wapanhte tzya’'manhwajkya’a sa’sa tikasire tyajyajupa
tzyajmayajpase te’ anhkimkuyistam tumtumapa ‘yanhkimkutyajktam y te’serike te’
kyetyajpapa’is wa’ka tyojsya’a sunyi.

Ka te’ tumin ji tyajk yojsya’e nye’karam o ji’ kye'epa ke anhkimyajpapd’iste
tzyi'yajpapa, ya’istam waparinhte tzyapyajkera ti'omo tyajyaju te’ tyumintam anhke
jana kyejaya’a y tzyajma te’ tzyi'up@’is te’ tumin.

XI. mumu jujtzye maka tzaptumpajkaya’e makapa kyametzya’e o nyiwakaya’e te’
anhkimyajpapa y te’serike ka te’se pyajkpa.

XIl. mumu te’ totoram mujspapa kyetya’a te’ pa’nistam makapare syajya’e mumu
pa’nis ‘yijspama, makama tzyamanhwajkya’e y jujtzye tzyajmayajupa nyamayajuk
tzyaka te’ totojayeram, makakti tzyajmayajlere ke makari tzakyere
‘yanhkimkuyomo o eyapa yojsykuyomo te’ anhkimkutyajkomo.

Xlll. makak mye'tzya’e te’ pantam makapa yojsya’e, makapanhte kyojte jujtzyere
nyayi te’ pa’nisnye, tikoroya ne syutu te’ yojsykuy, jujtzye ne syutu kyoyojya’a y
juijtzye ame maka yojse te’ anhkimpapakama, anhmakyutyajkomo o
k&metzotyajkomo.

XIV. poya poya makapanhte tzyame tikoroya ne tyaju te’ tumin y jura ne myaku te’
tumin ne tzyi'upa te’ anhkimpapa'’is, eyarampa pa’nistam, anhmakyutygjistam o
kametzkutyajkistam.

XV. mumunhte makapa kyametzya’e jujtzye ne tyajyaju te’ tumin y jujtye ijtyajpa te’
pantam, te yojsykuy kametzkutyajkisanhte ne tzyajkyajupa y te’ anhkimyajpapa’is.

XVI. mumu te’ tyzajkyajpapd’is ya’'serampa yojskutyam, jujtzye tzyampase te’
anhkimkuyistam ijtyajupa yati.

Tukis ko yajt ko metzapa articulo.- te’ tzyajmauajpase te’ anhkimkuyistam jujztye
tzya’'manhwajkya’a te’ tyojskutyam ne tzyajkyajupa kejpase te’ tukis ko majk
majktajkupya articulo’'omo ijtupa ya’ anhkikutyoto’'omo, te’serike te’ nyajmayajpapa



anhkimkutyajkisnye Poder judicial del Estado, ya’is makaparinhte tzyapmujskere
tipa yojsykuy ne tzyajku y te’se tumtum jama jyawyatzaka jujtzye ne myaku te’
tyojsykuy:

I. Te' totojayeram tujkyajupadm y mumu te’ vyojsykutyam tujkyajupam
kejyajpapa te’ totojaye’omo nyajmayajpapa gaceta oficial, te’serike te’
ko’anhkimyajpap@’is tyotojayeram y eyarampa.

. Myumu te’ wa’kokyutyam jujtzye ne tyujkyajupa y ne wyatzajkyajupa
mujspapa kyo'sya’a te’ pa’nistam, jura mujspama napya’e eyarampa
pantam jana tzyapmujsya’a nijujtzye y ni nyayiram.

[ll. Mumu te’ jayeram o jyapyujtyajupa te’ tzaki’'ayupa jayeram tujkyajpapa te’
tumnhkuyomoram.

IV.Mumu te’ totojayeram kejpama jujtzye Kkopikyaraju te’ juestam vy
magistratoram.

V. Mumu te’ tzaptumnhkutyam tzyapmujsyajpapa tumtumjama.

Tukis ko yajt ko tu’kapya articulo.- mumu te’ tyojsykutyam tzyapmujsyajpapa
tzyajmayajpase te’ tukis ko majk majktajskupya articulo’is ya anhkimkutoto’isnye,
te’ lerajkistam makaparinhte tzyapmujsyakere tyojsykutyam wa’ka mumu pa’nis
‘vijsa tiya ne tzyajkyaju y te’serinh jyawyatzajkya’'a tumtumu jama wa’'ka te’se kye’a
ke sunyire ne tzyajkyajupa te’ tyojskutyam:

I. Mumu te’ tyotoram jura jyayajpama te’ makapa tzyajkya’e tuma ame’omo o
jujtzye nyayaya’a nye’karam.

I. Mumu jurd4  tzyapmujsyajpaméd  tyojsykutyam ne  tzyajkyajupa
kyupkuyomoram, makama tyajk kejya’e jujtzye ne myaku y mumu te’
tzaptumpajkuy pyajkintzyokyajupa te’ lerajkistam.

[ll. Mumu te’ totojayeram jura jyatzyayajpama te’ tzaptumpajkuy tzyajkyajpak
tyumkutyam te’ anhkimkyajpap@’is te’ lerajkomo, iram nu’kyajpa te’
tumnhkuyomoram, jutzye ne tzyajkyaju te’ tyojsykutyam tzyapyajpapa
nye’karam tumyajuk.

IV. Tirampa vy jujtzye nyiyojsayajpa te’ najs, te'serike ka syajyajpa wa'ka
nyiyojsaya’a te’ najs y tire maka tzyajkya’e te’'omo.

V. Mumu jujtzye maka kyokoyojya’e tyiram nya ijtyajupa te’ panistam, te’serike
jujtzyekajsi maka mya’aya’e te’ najstam ka nya ijtyaju o ne tzyajkyajuma
tajktam mujspapa kyokoyo’epajkya’a.

VI. Mumu te’ ‘yanhkimkutyam, mumu jujtzye maka yojsya’e te’ makapa
kyo’anhkimya’e y eyarampa yojsykuy makapa tzyajkya’'e, i'ps ko majk
jama’omo maka kyetya’e makakma kyokipsya’e te’ tumnhkuyomo, ka ji’
pyaki te’se ji'nanh ma tzyapmujsya’e wanse tzyajktokoya anhka te’
lerajkis tyojsykuy y jana tyajk kanuka ne sutupd tzyaka te’se ne
kyejayaju anhkéa tzyakéa tyojsykuy.



VIl.  Mumu tipa totojayeram yojsykuyisnye sutpapa o wapa tzyapmujsya’a
jujtzye tzyampase te’ nye’ ‘yanhkimkuyistam.

Tukis ko yajt ko majksykupya articulo.- te’serike te’ eyarampa yojsykuy makapa
tzyapmujsya’e jujtzye tzyampase te’ tukis ko majk majktajskuoya articulo’is ijtupa
ya anhkimkuyomo, te’ anhkikutyajkis nyayip@’is Procuraduria General de Justicia
del Estado, makapanhte tyajk mujsi mumu péat tipa yojsykuy ne tzydjku y
jyawyatzaki te’ tyojsykutyam jujtzye ne myaku tumtum jama tzyajmapyajse ya
anhkimkuyis te’se kye’s sunyi jujtzye ne myaku:

. Mumu tiyd ne tzydjkupa y ne kyawijtupa kyotzokpama te’ pantam
wa’'koyajupa o wa’kokyuyomo y te’serike jujtzye ne tyojsyaju mumu
te’kdma ne kyoyosyajupa.

[I. Mumu te’ kdmetzoye jujtzye ne myakyaju o ne tzydjkyaju, jujtzye wiyunhse
wyatzajkyaju y jujtzye ja tyukpakya’ama sunyi y jujtzye wya’nyaju o ja
pyi’kya’a te’ wa’kokyutyam.

Majktajsispa articulo.- mumu te’ tzapmujskuy te’ anhkimyajpapa’is
tyojsykukyasiram makapa tzyajkya’e tzyampase te’ tukis ko majk majktajskupya
articulooomo ijtupa ya’ anhkimkutyoto'omo, mumu te’ anhkimkutyajkistam
makapanhte tzyapmujsya’e te’ tyojsykutyam tzyajkyajpapa y te’se mumu pa’nis
myujsa tiya ne tzyajkyaju makapa jyawyatzajkya’e pyajkpa senakaram y ya’'senhte
makapa tzyajkya’e wa’'ka sunyi tyuka te’ tyojskutyam:

I. Te' anhkimkutydjk kyetpapd@’is te’ kopinhkuy te’ patkasiram sutpapa
anhkimya’a y te’serike jujtzye te’ pa@’nistam kyopikya’a te’ makapad'’is
kyo'anhkimya’e u eyapa anhkimkutyajk tzyajketapari'is ya’sepa yojsykuy:

a) Makapanhte tzyame iramte y eyarampa anhkikutyajktam o pantam

jyayajupa@’is nyayiram te’ kowinakajsi kyetpapa'’is te’ kopinhkuy.

b) Mumu te’ yojsykutyam tzyajkyajpapa te’ partido politico’istam, tu’myajupa
pantam ji’ tyojsya’epa anhkimyajpapaka’'ma.

c) Mumu kyojampa anhkas te’ najs y jujztye anhkas kyetyajpa makak
kyopikya’e anhkimyajpapa.

d) Mumu te’ p@’nis nyayiram sutpapa anhkimya’a.

e) Mumu te’ tanhkuyomo tzyapmujsyajpama tiram ne tyujkupa nta
ijtkuyomoram, mujspama kyamanaya’'a y ‘yamya’a te’ ne mye’tzyajupd’is
anhkimkuy y te’ anhkimkutyajkis kyetpapa’is ya'serampa yojsykuy.

f) Mumu te’ tumin tziyarajpapa waka mujsa tzyajkya’a tyojsykutyam, ne
mye’tzyajuk anhkimkutyam y mumu te’ yojsykuy tzyajkyajpapa panjinhtam vy
eyarampa yojstumyajpapa pantam jii anhkimyajpapajinh tyojsya’ep3,
te’serike tyajk kejya’a te’ tumin tziyarajupa ji’ ‘yanhkimya’'ep@’is y jujtzye
anhkas mujspa tyajya’a te’ tumin ne mye’tzyajuk anhkimkuy.



g) Mumu te’ yojsykuy makapa tzyajkya'e y jujtzye maka tzyajkya’e makapa
tzyapmujsya’e wa’ka te’se ‘yijsya’a mumu pa’nis y kyetya’a jujtzye ne myaku
te’ ne myayajupa kejpama i’'is maka kyanuki te’ anhkimkuy, te’serike jujtzye
tumin ne tyajyaju te’kasi te’ anhkimyajpapa’is.

h) Mumu te’ yojsykuy makapa tzyajkya'e jura makama ke’e i'istam wiyunhse
maka kyanukya’e te’ anhkimkuy.

i) Mumu te’ makapa myaya’e iiste wiyunhse kyanukupa te’ anhkimkuy vy
jujtzye pa’nis kyopikyaju te’ makapa anhkimya’e.

j) Makama tzyapmusya’'e y tyajk kejyajpama ke jenere wa kyopikyaju te’
pa’nistam makap@’is kyo’anhkimya’e.

k) Mumu te’ tzyakiram y jyayeram tumtumapa partido politico’isnye wa’ka
mujsa tzyajkya’a sunyi te’ tyojskutyam.

[) Mumu jujtzye votatzajkyaju te’ Tzyiyapasomorampa makupa koyosya’e eya
najsomo.
m) Mumu te’ totojayeram, tzyapmujsyajpama y tzapkoyayajpama ka tyokoyu te’
partido politico’is nyayi y jujtzye maka kyoyojya’e nya ijtyajupa tyiram nta
najskojame’omoram.

n) Makapanhte kyetya’e mumu jujtzye ne tzyapmujsyaju te’ tyojsykutyam.

) mumu te’ yojsykutyam anhkimkutyajkisnyeram tzyajmayajpama jujtzye tyojsya’a,
‘Yanhmayajpama y pyamitziyajpama te’ partidos politicos y eyarampa
tumnhkutyam.

Il. Te’ anhkimkutyajk kyo’onpapa’is te’ pantam:

a) mumu te’ tiram tzyajmayajupa tzyaka, te’ anhkimkutyajk o anhkimpapa
kyawejayajupa te’ jayeram vy jujtzye ne myaku tumtumapa yojsykuy, ka ijtuse
wa’'kokyuy ne kyetupa te’ kowina’lis y ja sunapa pyajkinhtzyokya’a te’
tzyajmayajupa;

b) mumu te’ nikutzamayokyuy y wa’kokyuy tzyajkyajupa te’ anhkimpapakajsi,
makama tzyapya’e jujtzye ne myaku y ka wyatzajkyaju jujtye tzyajkyaju.

C) mumu te’ wakokyuy tujkyajupa y wa’ayajupa, myujsuma nye’ka te’
wa’koyupa’is.

d) makapanhte jyaya’e myumu tiya jujtzye maka tzyajkya’e o tukpaki,
wa’ajukam te’ toto wa’kokyuyisnye.



e) mumu te’ yojsykutyam nya ijtyajupa, tujkupa tiram kejpama yajksyutzajkuy
pa’nisnye o ne tyotzyajkyarajuma te’ pantam, te’'sem tzyapu anhka te’
anhkimpap@’is kyetpapd@’is ya’serampa tiram, makama Kkyene jujtzye maka
wyatzaki ja tyo’'yanha anhka te’ pat ne kyotzokuk y janam tyuka te’se ni tum jama.

f) mumu te’ totojayeram kejpama tipa yojsykuy tzyajkyaju, jujztye tujku y
kyotzokyaju te’ pantam.

Q) mumu te’ totojayeram y te’serike te’ tzyapmujsyapapa tzakijinhtam tujkuk te’
tumnhkuy tzyajkyajupad te’ pa’nistam Kkyetyajpapd’is jujtzye ne tyojsu te’
anhkimkutyajk y te’serike jujtzye tzyajmapyap@’is tzyaka tyojsykuy.

h) mumu jujtzye tujku te’ anhmakyuy, tzapmujskuy o kametzkuy makapa
tzyajkya’e.

i) te’ yojsykutyam makama tzyapya’e jujtzye kyotzokya’a te’ pantam y te’serike
pyamitzi'ya’a te’ kotzonhkuy patkoroyaram.

j) mumu jujtzye ne myakyaju te’ pa’nis wya’kokyutyam te’ anhkukamayarajuma y
jujztye ne wya’ayaju.

K) makapanhte kyetya’e sa’'sa waka te’ pantam y te’ yomoram sunyi
kyotzokyara’a.

) mumu te’ kotzonhkutyam y yojsykutyam makapanhte tyuma tzajkya’'e te’
anhkimkutyajkistam wa’ka te’se sunyi tyuka te’ yojskutyam vy tyukpajkya’'a te’
anhkimkutyam pyajkintzyokyajupa te’ anhkimyajpapa’is te’ nta najsomoram wa’ka
kyotzokya'’a te’ pantam.

m) mumu jujtzye maka yojse te’ anhkimkutyajk kyotzokpapd@’is te’ pantam y mumu
jujtzye makase tzyajme te’ pa’nistam kyetyajpapd’is jujztye ne tyojsyaju te’
anhkimkutyajktam.

n) mumu te’ wa’kokyutyam syajyajupa te’ anhkimkutyajkomo, kejpama ka pat o
yomore tyotzyajkyaju, jura ijtu, ‘yame y tipa wa’'kokyutye tzyajku.

) mumu kejpama jujtzye ne tyojsyaju y tyuméa yojsyaju te’ anhkimkutyajktam te’
anhkikutyajkinh ijtupa nta najsomoram kyotzokyajpap@’is te’ pantam.
lll. Te’ anhkimkutyajk kyetpap@’is wa’ka mumu pa’nis mujsa kyetya’'a te’
yojsykutyam ne tzyajkyajupa te’ anhkimyajpap@’is Tzyiyapasnajsomo.

a) Mumu te’ tzyajmayajupam y tzi'yajupam makapa tzyaki y te’serike jujtzye ne
myaku tumtumapa yojsykuy, te’serike te’ anhkimyajpapéa’is



b)

d)

f)
g9)
h)

)
)

tzyapmujsyajpap@’is tyojsykutyam kyejayajpak jujtzye tzyajmayajpase te’
anhkimkuyistam.

Mumu te’ makapa wa’ka tzyajkya’a sunyi te’ tyojsykutyam.

Mumu te’ totojayeram makama tzaptumpajkaya’e te’ tumnhkuyomo y jayeram
makapa tzyajkya’e tzakijinhtam.

Mumu te’ makapa tuki ne kyetyajuk ka wiyunhsere ne tzyajkyajupa
tyojsykutyam ne tzyajmayajuse ya anhkimkutyoto’is te’ anhkimyajpapd’is
tzyapmujsyajpapa’is tyojsykutyam.

Te’ anhmakyutyam kyotzokyajpapd’is waka wyd’ajya’a mumu te
wa’kokyutyam.

Ka te’se pyajkpa, ka wa’ajupante te’ wa’kokyuy, tujkupante o tyajintyujkyaju
usyanhomo Kka ijtu tijurip@’is ji'ne tyajk tukpajktyo’up@’is.

Mumu jujtzye ijtuse nikutzapkuy, wa’kokyuy y te’ totoram ne kyetyajupa te’
tumtumapa anhkimyajpapéd’is tzyapmujsyajpapd@’is tyojsykutyam.

Mumu tiram tzajmayajupa te’ pa’nistam kyetyajpapd’is jujtzye ne tyojsyaju te’
anhkimkutyajktam.

Mumu jujtzye ijtyajujse te’ anhkimyajpapa tzyapmujsyajpapé@’is tyojsykutyam.
Mumu jurd nya ijtyajpama tyanhku yojstajktam.

IV.Te’ anhmakyutyajk nyayipad’is Universidad Autonoma de Chiapas y te’
Universidad de Ciencias y Artes de Chiapas, te’serike te’ eyarampa
anhmakyutyajktam ijtyajupa ya’ tzyiyapasnajsomo nye’ka
myujsyajpapd’is jujztye maka tzyajkya’e tyojsykutyam o te’se
tzyajmayaju anhka te’ anhkimyajpapd’is.

a) Mumu te’ ‘yanhmakyutyam makapa syajya’e ka maka anhmayoya’e Kari
semana o te’seri semana ko’ya’a, makama syajya’e anhmakyuy ne
tzyapusepa ya’ anhkimkutyoto’is, jujtzye maka yame te’ anhmakyuy vy jujtzye
anhkas maka ‘yijspajkya’e te’ anhkimyajpapd’is te’ anhmakyutyajkomo.

b) Mumu te’ yojsykutyam tzyajkyajpapa te’ anhmakyutyajkomo.
c) Jujtzye maka koyojyard’i te’ anhmayoyajpapa, te’serike ka maka tzi'yard’i
tumin o eyarampa tiram sunyi ne ‘yanhmayoyaju anhka, ka maka tyajk

kimya’e tyojsykuyomo y jujtzye maka tzi'yard'i.

d) Mumu te’ anhmayoyajpapa’is nyayiram kye’yajup@’is sunyi jana tyojsya’a o
pyajkyajupa’is sapajkuy.

e) Mumu te’ pyajkyajpapa’is koyowa y eyarampa kotzonhkuy tzi’'yarajpapa,
te’serike jujtzye tzyajkyajpapa y tirampa toto pyajkyajpa waka mujsa
tzi'yara'a te’ kotzonhkuy.

f) Mumu te’ tzapmujskutyam wa’ka mujsa tyojstajkaya’a.



g) Tzapmujskutyam jurd kejpama jujztye maka kyopikya’e te’ makapad’is
kyetya’'e te’ anhmakyutyajkis tyojsykutyam.

h) Mumu makama tyajk kejya’e ka te’ anhmayoyajpapa ne ‘yijsanhsajoyaju
sunyi.

i) Mumu te’ anhmakyutyajktam ijtyajupa ya’ anhkimkutyoto’omo vy jujtzye
mujspa tajkaya’a ka syutyajpase.

J) Mumu te’ tyojsykutyam tzyajkyajpapa ijtkukyasiram, majtzayajpamé vy
eyarampa.

V. te’ anhkimkutyajk kyetpap&'’is wa'’kokyutyam pa’nisnyeram mye’tzyajpapa’is
anhkimkutyam.

a) Mumu te’ tzaptumnhkuy y wa’kokyutyam tujkyajupa y tzapmujsyajupa te’
tyotojaye’omoram.

b) Mumu te’ wa’kokyutyam tzyapayajupa tumkuyomo y jujtzye wa’ayaju ka
te’se sutpa myujsya’a te’ panistam, te’serinh mujspa nyapyajkera te’
wa’koyajupa ka syutyajpa wa’ka tzyapya’a o ji'ne’e.

c) Mumu te’ jayeram tujkyajupa te’ tumnhkuyomoram.

d) Mumu te’ totoram kejpama jujtzye kyopikyaju te’ yojsykuyomo te’ juestam y
magistratoram.
e) Mumu te’ tzaptumnhkutyam tzyapm,ujsyajpapa tum tum jama.

Majk tajsis ko tumé&pda articulo.- te’se mumup@’is wapanhte tzyapmujsya’a te’
tyojsykutyam te’ anhkimyajpapd@’is jujtzye ijtuse jayupa te’ tukis ko majk
majktajskupya articulo’'omo ijtupa ya’ anhkimkutyoto’'omo, mumu te’ partido
politico'is 'y te’ myetzyajpapd’is anhkimkutyam ja’ ijtya’apa nitumapa
tumnhkuyomoram, wapanhte tyajk mujsya’a te’ pantam y tzyajkwatzajkya’a te’
tyojsykutyam tzyajkyajpapa y tyajk kejya’a sunyi:

I. Mumu te’ pantam ijtyajupa te’ partido politico'omoram makapa’is myetzya’e
anhkimkutyam: nyayanhkopajk, nyayi o nyayiram, jujtzyek tajkayu te’
tumnhkuyomo vy jurare ijtpapa, te’'serike jujztye tajkayu y jujtzye mujspa
nyapujtya’a te’ pantam te’ tumnhkuyomoram.

[I. Mumu te’ tzaptumnhkuy y jujtzye maka yojsya’e te’ partido politicoram.

lll. Jujztye maka yojsya’e nye’kd’'omoram y eyarampa panjinhtam ji tyojsya’epa
anhkimyajpapéajinh.

IV. Jujztye maka tzyajkya'e tyojsykutyam makapa jyaya'e toto kajsi ka
jyuyajpase tijuripa o ka maka kyokoyojya’e te’ makama yojsya’e y
makapa nya yojsya’e.



V. Mumu te’ tzaptumnhkutyam makapa tujkya’e te partido politico’is

tyumnhkuyomoram.

VI. Mumu te’ makapa@’is nya yojsya’e tumin wa’ka tzyajkya’'a tyojsykutyam te’

VII.

VIII.

partido politico’istam.

Te’ pantam ji’ tyojsya’epa anhkimyajpapajinh o te’ partido politicojinh
makyajpapa.

Jujtzye maka syajya’e tumin tumtumapa pa’nis ijtyajupa te’omo.

Makapanhte tyajk kejya’e jujtzye tumin ne tzyi'yaraju eyarampa
pa’nistam y te’serinhke maka tyajk kejayajkere nyayi te’ ne tzyiyajup@’is
tumin y jujtzye ne syajyaju.

X. Makanh tyajk ke’e mumu te’ panis nyayiram ne tzyi'yajup@’is te’ tumin wa’'ka

mujsa mye’tza te’ anhkimkuy.

XI. Makanh tyajk ke’e te’ tyoto jujtzyere tujkupa te’ tumnhkuy.

XII.

XIIl.

XIV.

XV.

XVI.

Makanh tzyame jurd anhkas kyojampa maka anhka mye’tze te
anhkimkuy.

Jujtzyenhomo maka mujsi tzyapmujsa radio'omo o televisionhono te’
tyojsykuy ne myetzu anhka anhkimkuy.

Te' tyotoram nya ijtupa, juraram mujspa nta nhkametza tyojsykuy y tiram
maka tzyaki, te’serike jujtzye maka wye’ne te’ ‘yanhkimkuy kyojampa
anhkas.

Makapanhte tzyame mumu jurd tz&’yajpa te’ anhkimkutyajktam maja
kupkuyomoram, te’serike te’ ijtyajupa kupkuyomoram kyojamuajpapa’is
eyarampa kupkutyam.

Makapanhte tyajk ke’e jujtzye ne kyoyojyaju tumtumapa yojsyajpapa te’
anhkimkutyajkomoram jujtzye tzyampase te’ kajmapa jaye’is y te’serinh



XVII.

XVIII.

XIX.

XX.

XXI.

XXII.

XXIII.

XXIV.

XXV.

maka tzyapkere jujztye maka kyoyojya’e te’ eyarampa pantam, makapa
yojstumya’e tejinhtam, y te’ eyarampa pantam maka kyoyojya’e ka
syutpa tzyajkya’a eyarampa yojsykutyam.

Makapanhte syajya’e tyotoram kejpamd@ mumu juraram oyu yojsya’e
wi'na u oyu anhkimya’e te’ sutup@’is myetzya’a anhkimkutyam, makama
kyojtya’e tire ne syutyaju, jurapa kupkuyomopare, jura anhkas kyojampa
te’ anhkimkuyis ne syutupa.

Makapanhte syajya’e tyotoram mumu te’ kyowina’ayajpapd’is te’
yojsykutyam tumtumapa kupkuyomoram.

Te' totojaye makapa tzyajkya’e makama tumya’e o makama tuma
yojsya’e ne myetzyaju anhka te’ anhkimkuy.

Te’' tzapmujskutyam makapa nyapujtya’e wa’ka mujsa kyopikya’'a te’
kyowinaram o tzya'maya’a iramte syutyajpa nye’kdaram wa'ka
kyowina’aya’a y, ka te’se pyajkpa jyajyaya’a nyayi wa’kd mujsa mye’tza
te’ anhkimkuy.

Te’ makapa kyopikya’e nye’kd’'omoram ne sutupa ‘yanhkimya’a jujtzye
tzyajmayajpase ‘yanhkimkuyistam.

Makapanhte tzyapya’e jujtzye ne tyajyaju te’ ne tziyarajupa tumin, wa’'ka
‘vyanhmayara’a te’ tyojsykukyasiram, pyamitziya’a te’ yomo'is
kyowina’ajkuy.

Mumu te’ makapa tzyajme te’ ne kyetyajupa@’is jujtzye ne tyojsyaju.

Mumu te’ tumintam tzi'yarajupa poya poya tumtumapa anhkimkutyam
ijtyajupa kupkuyomoram y te’serike tyajk jakspajayajupa ja mujsa anhka
tzyajkya’a tumtyiyapa tyojsykuy.

Makapanhte tzyapya’e jujtzye ijtyaju tyumintam y mumu tiram nya
ijtyajupa, makama jyatzyaya’e tumtumapa tiram nye’ram, te’serike ka ijtu
tijuripa ja tyajkapa te’ wi'napa toto’omoram.



XXVI. Mumu te’ tzaptumnhkuy makapa nyapujtya’e te’ kyo’anhkimyajpapa’is,
kyetyajukam ke te’sente tza’yupa.

XXVIl.Makanh kyawejya’e nayiram te’ makapd’is Kkyowina’aya’e te
anhkimkutyajkomo kyetpapé@'’is te’ pantam ne mye’tzyajup@’is anhkimkuy.

XXVII.  Mumu te’ tiram jujtzye maka tzyajkya’e y kyetya’e te’ ne tyujkupa ne
makuk kyopikya’e ne ‘yanhkimtyoyajupa pantam.

XXIX. Mumu te’ anhkimkutydjktam ji tyojsya’epa anhkimyajpapajinh,
anhmakyutyajktam o kdmetzkutyajktam pyajkyajpapa’is tumin tzyi'yajpak
te’ partido politico’istam, te’serinh maka tzyapyajkere jujtzye ne tzyi'yaju
tumtuma.

XXX. Mumu te’ tzaptumnhkutyam makapa tzyame te’ kyowina’ajpapd’is te’
kyopinhkuy panisnyeram ne sutupa ‘yanhkimya’a jujztye ne tyajkayu
tumin kya’omoram y jujtzye ne tyajyaju.

Majktajsis ko metzapa articulo.- te’serike tzyapmusyajukam te’ tyojskutyam te’
anhkimyajpap@’is jujtzye tzyajmayajpapse te’ te’ tukis ko majk majktajskupya
articulo'omo ya’ anhkimkutyoto’isnye, mumu te’ tumintam y anhkimkutyam vy
eyarampa tiram makapare tyajk mujsya’e te’ pantam y makapanhte wyatzajkya’'e
jan jana wa’ka te’se kye’a ke sunyire ne tzyajkyajupa tyojsykutyam:

l. Te’ koyojspapa pa’nis nyayi y te’ pat o anhkimkutyajk ne syajupd’is te’ tumin,
ne pyajkupd’is y makapa’is kyene jujtzye ne tyaju.

Il. I'iste makapa kyene jura ne nya yojsyajuma te’ tumin.

Il. Jujtzye ijtuse te’ tumin, jujtzye ne nya yojsyaju y jurd ne myanhayu te’tumin,
makama tyajk ke'e i'istam ne tzyiya’ju te’ tumin y jurare ne tzyunhupa, mumu te’ ne
kyoyojyajupdjinh tiram, ne tzi'yarajupa, t'omo ne kyojtyaju te’ tumin y jujtzye ne
Syajyaju y jujtzye ne pyajkyaju.

IV. Jujtzye nya ijtyaju tumin nem tyajuk te’ ame y te’ yojsykuy, ji ma ma
tzyajktokoya'e te’ eyarampa totojayeram tujkyajupam makapa syajya’e jujtzye
tzyajmayajpase te’ anhkimkuyistam.

V. Ka wyatzajkyajpase te’ totoram jura jyayajum te’ nyayiram y tiram ne
pyajkintzyokyajuma tumtumapa’is o jujtzye maka nya yojsya’e te’ tumin.

VI. Mumu te’ makapé@’is pyajkya’e te’ tumin, ka te’se pyajkpa.



VIl.  makanh tzyapya’e ka ji'nanh wyd’aje te’ tumin ne nya yojsyajupa,
tzyamanhwajkyajpama jujtzyere tujkupa y tikoroyarena te’ tumin ijtupana.

VIIIl.  mumu te’ totoram jyayajpama te’ tzaptumkutyam, ne jyuyajupa y mumu te’
tiram ne tzyajkyajupa te’ tuminjinh, te’serike jujztye koyojoyaju te’ yojsykukyasiram
makama tzyajmaya’e te’ ne nyuktziyajupa'’is tumin.

Majktajsis ko tu’kapya articulo.- te’serike tzyapmusyajukam te’ tyojskutyam te’
anhkimyajpap@’is jujtzye tzyajmayajpapse te’ te’ tukis ko majk majktajskupya
articulo'omo ya' anhkimkutyoto’isnye, te’ anhkimyajpapa kyetyajpapa’is te’
yojsykutyam, te’se te’ nyayirampd’is Secretaria del Trabajo y Junta Local de
Conciliacion y Arbitraje del Poder Ejecutivo y el Tribunal del Trabajo Burocratico
del Poder Judicial, y&@'istam makapanhte tzyapmujsya’e mumu te tyojsykutyam ne
tzyajkyajupa y wyatzajkya’a ka te'se pyajkpa waka kye’a ke sunyire ne
tzyajkyajupa tyojsykutyam:

l. mumu te’ totoram makama jyaya’'e te’ sindicato makapa tzyajkya'e, ya'omo
wapanhte jyaya’a, yad'serampa:

a) Jurare makapa iri te’ yojsykutyajk.

b) Tipa numero maka jyatzyiya'e.

c) Jujztye maka nyayi’aje te’ sindicato’is.

d) Nyayiram te’ makapa anhkimya’e y te’serike te’ makapad’is kyetya’e jujtzye
maka tzyajkya’e tyojsykutyam.

e) Makapanhte jyaya’e jujtzye ame maka yapya’e te’ anhkimyajpapa.

f) Jujtzye pat maka ijtya’e te’ sindicato’omo.

g) Makanh tzyapya’e jurarampa anhkimkuy kyojamyajpa.

h) liste kyojamyajpapa, ka te’se kye’jayajpa.

Il. tirampa anhkimkutyam makapa tzyajmaya’e pyajkintzyokya’a.
. te’ ‘yanhkimkutyam.
IV.  jujtzye pat ijtyaju te’ sindicato’omo

V. mumu te’ totoram makama jyaya’e te’ tzaptumnhkuy.

VI.  te’ anhkimkutyam tyojsykuyisnyeram.

VIl.  Mumu te’ totojayeram jura makama ke’e tumtumapa’is tire maka tzyaki,
jujztye naka kyoyojya’e y jujtzye maka yojsya’e.

VIIIl.  Mumu te totoram ijtyajupa te’ sindicato’omo y te’serike te’ tyotoram jura

kejpama jujtzye maka yojsya’e.

Mumu te’ anhkimyajpapa kyetyajp@’is te’ pa’nis tyojsykutyam makapanhte tzyi'ya'e
ka te’se syutyajpa y kye'yajpa te’ totoram nya ijtyajupa wa’nyajupa, te'se ka
kye’yajpase jujtzye tzyampase te’ anhkimkuyis tzyapmujspap@’is te’ anhkimpapa’is
tyojsykutyam y mujspapa kyetya’a te’ pa’nistam.

Tzyampase, te’ toto wa'nyajupa te’ yojsykutyajkomoram, nye’kanhte makapa
myujsya’e juraramparire maka mujsi syajya’a y jurarampa ji'ne’e kejyajpama anhka
jurare ijtyajupa te’ pantam yojsyajpa te’ sindicato’omo.



Majktajsis ko majksykupya articulo.- te’ sindicatoram makapa tzi'yard'i y tyajk
tyojsya’e tumin wapanhte tzyapaya’a sa’sa t'omo ne tyajyaju, makapa tyajk kejya’e
toto’'omo wa’ka te’'se mujsa tyunya’a y te’serike te’ tdnhkuyomoram mujspama
‘yamya’a y tyunya’a, y te’serike mumu te’ totojayeram tzyampase te’ tukis ko majk
majktajskupya articulo’is ijtupa ya anhkimkutyoto’omo, y jujtzye tzyampase te’
kajsmapa articulo’is, ya’ramte:

. Mumu te’ totojayeram makama tzyapya’e jujtzye maka yojsya’e te’
anhkimyajpapajinh.

[I. Mumu te’ nydyiram makapa anhkimya’e.

[ll. Mumu te’ nyayiram makapa ijtya’e te’ sindicato’omo.

IV. Makapanhte tzyajkya’e tuma toto jaye jura makama ke’e jura ne tzyunhu te’
tumin, ka ne tziyaraju tijuripa tiya, o yojstajktam y te’serinh maka
tzyajkyajkere tuma totojaye jura makama tzyapya’e jurare me tyajyajupa
te’ tumin ne nya yojsyajupa.

Mumu te’ totoram ijtyajupa te’ yojsykutyajkomoram, jindnhte mumu panis makapa
mujsi kyetya’a te’omo ijtyaju anhka te’ yojsyajpap@’is nyayiram jujtzye tujkuse
tumyajuk nye’kd’'omoram wa’ka tyojsya’a sunyi.

Mumu te’ anhkimyajpap@’is tzyapmujsyajpapd’is tyojskutyam makapa tzyi'ya'e
tumin te’ sindicatoram, makapanhte kyotya’a te’ tdnhkuyomoram jura mujspama
kyametzya’a te’ pa’nistam jura makama ke’e ke ya’istam nere tzyajkyajupa sunyi
tyojsykutyam y te’serike nya ijtya’a mumu te’ totojayeram mujsama tyunya’a mumu
panis. Mumu jama’omo te’ sindicato’is makapanhte tzyapmuijsi, wyatzaki wa’'ka
mumu pa’nis myujsa tipa yojsykuy ne tzyajkyaju.

Majk tajsis ko mojspa articulo.- wa'’kad nya ijtanhaya’a totojayeram kejpama te’
yojsykutyam ne tzyajkyajupa myumu te’ anhkimyajpapad’is tzyapmujsyajpapa’is
tyojsykutyam, te’ anhkimkutyajkis maka:

I. Makanh kyejaya’e te’ anhkimyajpapa tzyapmujsyajpapd’is tyojsykutyam,
jujtzye tzyajmayajpase te’ anhkimkuyistam, syajya’a te’ tyotoram
kejpama te’ tyojsykutyam tzyajkyajupa ka te’se syutyajpa nye’ka wa’ka
myujsya’a te’ pa’nistam;

[I. Makanh kyetya'e mumu te’ kyawejyajupa te’ anhkimyajpapd’is
tzyapmujsyajpapa’is tyojsykutyam, ka te’sere tzydjkyajupd jujtzye
tzyajmayajpase te’ ‘yanhkimkuyistam;

lll. Makapanhte kyetya’e tirampa totojayeram maka kyojtanhaya’e mumu te’
anhkimyajpap@’is tzyapmujsyajpapa’is tyojsykutyam wa’ka te’se kye’a ke
nere kyanatzayajupa te’ anhkimkutyam.

)

Majksykupyéa capitulo



Tiramte maka tzyajkya’e te’ pa’nistam y anhkimkutyajkistam pyajkyajpapa’is
y nya yojsyajpapa@’is tumin tzyiyajpapa anhkimkutyajkistam o ka
anhkimyajpapare

Majktajsis ko tujtapya articulo.- te’ anhkimkutyajkis, kyojampa anhkas,
makapanhte tzyame irampé& pantam o anhkimkutyajktam tzi'yargjpapa y nya
yojsyajpa’is tumin tzyiyajpapa anhkimkutyajkistam o ka anhkimyajpapare, wa’ka
tzyapmujsya’a sunyi te’ tyojsykutyam y te’se mujsa kyetya’a mumu pa’nistam o te’
anhkimyajpap@’is tzyiyajpapa’is tumin, jujtzye tzyajmayajpase te’ anhkimkuyistam o
ka anhkimyajpapare.

Mumu te’ anhkimyajpapd tzyapmujsyajpapd’is tyojsykutyam makapanhte
kyawejya’e mumu te’ pa’nis nyayiram o anhkimkutyajkisnyeram, ka tziyaraju tumin
anhkimkutyajkis o jujtzye tzyampase te’ anhkimkuyistam tzyapya’a ti'omo tyajyaju,
te’serike ka anhkimyajpapare.

Wa’ka mujsa wyd’aja te’ ne tzyapuse te’ kdjsmapa jaye, te’ anhkimkutyajkis
makapanhte kyene ka maka yojse anhkimpapase, jurare ne tzyunhupa te’ tumin,
i'is ne kyetu o jutzye te’ anhkimpapa ne tyojstajkdyu o ka te’ anhkimpapa yojsu
te’omo wa’ka tyuka te’ anhkimkutyajk.

Majktajsis ko ku’yapya articulo.- waka tyukdm te’ totojayeram
yojsykuyisnyeram makapa tzyapmujsya’e te’ pé&’nistam y anhkimkutyajkistam
pyajkyajpapd’is y nya yojsyajpapd’is tumin tzyi’'yajpapa anhkimkutyajkistam, o ka
te’seri anhkimketapare, te’ anhkimkutyajkis makapanhte:

I. Kyejaya'e te’ pantam y anhkimkutyajktam, jujtzye tzyajmapyase te’
anhkimkuyistam ijtyajupa, kyawejya’a mumu te’ te’ totojayeram
tzyapyajpama tipa yojsykuy ne tzyajkyaju y kyetyajpapa nye’karam ka
mujspa tyu’nya’a mumu pa’nis.

II. Makapanhte kyetya’e mumu te’ kyaweyajupa te’ panistam o
anhkimkutyajkistam jujtzye tziyaraju o tyajyajpa te’ tumin o ka nerire
‘yanhkimyajupa jujtzye tzyajmayajpase te’ anhkimkuyistam.

[ll. Makapanhte tzyame jujtzye maka tzyajkya’e wa’ka tzyapmujsya’a sa’sa te’
yojsykuy ne tzyajkyajupa y syajya’a te’ jama’omo ne kyejayajupa.

Mojsayomopa capitulo
Tiramte maka tzyapmujsya’e sa’sa te’ kyetyajpapd’is nydajmayajpapa materia
energética

Majktajsis ko tu’kurujtapyd articulo.- mumu te’ anhkimyajpapd’is
tzyamujsyajpapd@’is tyojskutyam kyetyajpap@’is nyajmayajpapa sector energético,
makaparinhte tyajk kejyajkere mumu tipa yojsykuy ne tzydjkyaju y nya ijtyajupa
kya’omoram, jujtzye tzyajmayajpase te’ majktajsis ko tu’kapya articulo’is ijtupa ya
anhkimkutyoto’omo.

Tujtapya capitulo



Makama kyetya’e ka wiyunhsere ne tzyapmujsyajupa te’ tyojsykutyam
Majktajsis ko majkstujtapya articulo.- mumu makapa tzyame te’
anhkimkutyajkis wa’'ka kyanatzaya’a y tzyajkya’a te’ tyojsykutyam tzyajmayajpase
te’ anhkimkuyistam, wapanhte tzyajmaya’a tire ne syutu, jujtzye maka tzyaki y tipa
jama’omo te’ tzyapmujsyajpapad’is te’ tyojsykutyam maka tzyajkya'e. Ka ji’ tzyaki
juitzye ne kye’jayaju te’ yojsykuy makapanhte kyetya’'e ke i’ kyanatzayoye,
makanh tyajk koyojya’e jujtzye tzyampase te’ anhkimkuyis.

Majktajsis ko majkpa articulo.- te’ anhkimkutyajkis makapanhte kyene ke te’
mumu te’ yojsykutyam ne tzyapmusyajupa te’ anhkimyajpap@’is tzyajkya’a jujtzye
tzyampase te’ tukis ko majk majktajskupya articulo’is y nukpa anhkas te’ majktajsis
ko tu'kurujtay ijtupa ya anhkimkutyoto’omo, te’serike jujtzye tzyapayajpase
eyarampa anhkimkuyistam.

Majktajsis ko majk tumapa articulo.- te’ yojsykutyam makapa kyetya'e
tzyampapa ya’ capitulo’is makapanhte kyetya’'e te’ tdanhkuyomo jura mujspama nta
ntuna te’ totojayeram. Ya makapanhte tzyajkya’e oyukam kyetya’'e nye’ka te’
anhkimyajpap@’is kyawejyajupa te’ anhkimkutyajkis jura tyajk kimyajpama mumu
te’ yojsykutyam ne tzyajkyajupa te’ anhkimyajpap@’is te’se jujztye un’kyajpase jinha
o tumtum jama.

Majktajsis ko majk metzapa articulo.- makanh kyetya’e te’ yojsykuy wa’'ka
kyetya’a ka te’sere ne tzyajkyajupa tyojsykutyam te’ anhkimyajpapé@’is, jujtzye ijtuse
te’ tukis ko majk majktajskuy nukpa anhkas te’ majktajsis ko tu’kurujtapya
anhkimkuyomo ijtupa ya anhkimkutyoto’omo, jujtzye pyajkpase tumtumapd’is
makapa’is tzyaki tyojsykuy y eyarampa anhkimkuyis tzyapayajpase.

Majktajsis ko majk tu'’kapya articulo.- makapa kyene yojsykuy te’ anhkimkutyajkis

pyajkpa anhkas ‘yanhkimkuyis, ya’senhte makapa tzyaki:

I. Makapanhte kyene ka tanpa’u te’ totoram kejpama tzyajkyajupa
yojsykutyam, ka tzyapmujsyajum vy tzyajkyaju y syajyaju jyama’omo
kyejayajuk.

II. Makanh nyapuri tuma totojaye jura makama tzyame ka te' ne
tzyapmujsup@’is tyojsykuy ne tzyajku jujtzye tzyajmayajpase te’
anhkimkuyistam, ya’ anhkimkutyoto’is y eyarampa, o ka ji’ tye’se tzyama
jujtzye ja kyanatza te’ anhkimkuy, ya anhkimkutyoto y eyarampa
kyetyajpapa’is ya'serampa yojsykutyam, jura makama tzyajme jujtzye
maka tzyaki te’ anhkimpap@’is ja kyanatzoyapa, te’se wa’ka mujsa
wyatzaka te’ tyojsykuy o tire te’ ja wya’ajapa makapa syaje i'ps
jama’omo.

lll. Te’ panistam tzyapmujsyajpapd’is te’ tyojsykutyam makapanhte tzyajmaya’e
te’ anhkimkutyajk ke tzyajkum tyojsykuy jujtzye kyejayajuse.

IV. Te’ anhkimkutyajkis makapanhte kyene tzyajkya’a te’ tyojsykutyam jujtzye
tzyampase te’ anhkimkuyistam katukam te’ jyama y ka kyetyajpa ke



tzyajku te’ tyojsykuy jyama’'omo makapanhte tzyi'ya’e tuma toto jura
kejpama ke kanatzoyupante.

Te’ anhkimkutygjkis mujspanh kye’a mumu te’ totoram nya ijtupa te
tzyapmujspapd@’is tyojsykuy wa’ka te’se mujsa kyena sa’'sa y kye’a te’ tyojsykuy y
te’se mujsa ma kyejna te’ tyojsykuy ne tzyajkupa.

Majktajsis ko majk majk tajskuy.- ne kyetuk te’ anhkimkutyajkis ji’ ne tzyajkyaju
te’ tyojsykutyam te’ anhkimyajpap@’is jujtzye ne tzyajmauyajuse, makapanhte
tzyajme te’ kyowina te’ panisnye o te’ anhkimpapad’isnye, wa’ka te’se mojsa
jama’omo, tzyaka te’ tyojsykuy jujtzye ne kye’jayajujse.

Ka te’ anhkimkutydjkis kyetpa ke ja tzyakapare te’ tyojsykuy tzyajmayuse,
makapanhte tzyajme mojsa jama’'omo te’ pantam kyetyajpapd’lis te’
anhkimkutyajkis tyojsykutyam, wa’ka te'’is kyena jujztye maka tzyaki o nyiwaka ka
te’se pyajkpa.

Majktajsi ko yéajtpa articulo.- mumu te’ pantam kyetyajpap@’is wa'ka tyojsya’a
sunyi te’ anhkimkutyajktam makaparinhte kyetyajkere nye’ tyojsykutyam tumtum
jama jura makama tyajk kimya'e te’ tanhkujyaye’omoram myumu te’ ne
tzyajkyajupa y te’serike wyatzajkya’a jujztye ne tyujkuse te’ yojsykuy ijtuse ya
anhkimkuyomo, nye anhkimkutyajkis ‘yanhkimkuyomo y eyarampaomo
kyetpapd@’is ya’'serampa tiya.

Te’serike te’ anhkimyajpapé@’is tzyapmujsyajpapd’is te’ tyojsykutyam, makanh tuma
yojsya’e te’ anhkimkutyajkinhtam, wa’ka te’istam kyetyajkerari jujztye ne myaku te’
tyojsykutyam y te’se tyuka jujtzye tzyampase te’ anhkimkuyistam ijtyajupa ya’
anhkimkutyoto’omo, maka ma tza'yi jayupa ka ne tzyajkyaju tyojsykuy o jine'e y
jujtzye ne kyawejyaju, makama kyetya’a sa’'sa y nyajktyd’e jujztye ne tyujku
tumtumapa yojsykuy, ji’ ma ma kye’ya’e koyo’a y jana ma tyajk tujkya’e.

Ku’yapya capitulo
Jujtzye maka wa’koya’e ka te’ anhkimkutyajkis o anhkimyajpapa’is ji’
tzyapmujsya’e te’ tyojsykutyam

Majktajsis ko yajt ko tumapéa articulo.- mumu pat mujspa wakoya te’
anhkimkutydjkomo kyetpapd’is te’ anhkimkutyajkis tyojsykutyam, ka y&@’istam ji’
tzyapya’e tire ne tzyajkyaju jujtzye kejpase te’ tukis ko majk majktajskupya
articulo'omo nukpa anhkas te’ majktajsis ko tukurujtapya articuloma ijtupa ya’
anhkimkutyoto’omo, makama tyajk yojsya’e te’ jaye ijtupa te’ ku’yapya capitulo’'omo
kyojampapa mojsapya titulo’is y te’serike jujztye tzyampase ya anhkimkutyoto’is.

Majktajsis ko majkpa articulo.- te’ wa’kokyuy ya’senhte makapa tzyajkya’e:
I. Wapanhte wya’'koya te’ anhkimkutyajkomo
II. Kye'a tuma totojayejinh te’ yojsykutyam ne tzyajkyajupa te
anhkimyajpapa’is.
. Jujtzye maka tuki te’ wa’kokyuy.
IV. Jujtzye maka tyajk tukpajkya’e te’ tujkupa wa’kokyuy.



Majktajsis ko yajt ko tu’kapya articulo.- te’ wa’kokyuy ja tzyajkya’a anhka te
tyojsykutyam sunyi tzyajmayajuse, ya’senhte wapa tzyajkya’a:

I. Nyayi, jujtzye nyadjmayajpa o jujtzye ‘yijspajkyajpa te’ pat ne nyiwakayajupa.

II. Tzya’'manhwaka sa’sa y tikoroyare ja tzyakapa sa'sa te’ tyojsyku te’ ne
nyiwakayajupa.

[ll. Te’ ne wyakoyupa makapanhte tyumi te’ totoram tyajk kejpap@’is tikoroya ne
wya’koyu wa’ka mujsa pyamipaka te’ wya’kokuy y te’se mujsa kyametzya’a
te’ ne nyiwakayupa.

IV. Ka te’ wa’kokyuy nere tzyajkyajupa tuma totojayejinh, te’ ne wya’koyupé@'’is
makapanhte tzyame jurare ijtupa y mumu tiya jura mujspama pya’tya’a y
pyajkintzyowa te’ ore. Ka te’ wa’kokyuy tzyajkyajpa te’ tdnhkutzyajyomoram
mujsparinh te’se tyajk nu’kayajkera te’ ore. Ka ji’ kyore jurare ijtupa o jurare
tyajk o kyojampama ‘yijtkuyis ya makanh tyajk mujsya’e te’ ore te’
anhkimkutyajkis tyanhkutzyajyomo.

V. Te’ ne wya’koyupd@’is nyayi y ka te’se syutpa makanh tyaj keje wyinajkpajk, y
makarinh tyajk yojsya’e wa’ka mujsari kye’a ire o jujtzye ne myaku te’
wa’'kokyuy. Y&’a makapanhte syaje te’ ne wya’koyupd’is ka te’se syutpa.
Jindnhte pyena syaja yaserampa totoram te’ ne wyakoyup@'’is y tyukpaka te’
wa’kokyuy.

Majktajsis ko yajt ko majksykuy.- te’ wa’kokyuy mujspapanhte tzyajkya’a
ya’'se:
I.  Tanhkutzyajyomo:
a) Te’ anhkimkutyajkis tzyapmujspama tyojsykutyam;
b) Tanhkutzyajyomo, tzyampama jurare ne kya’'wejupa

. Jayupda y nya mawa te’ anhkimkutyajkomo.

Mojsispa articulo.- te’ anhkimkutyajkis makapanhte tyajk mujsya’e te’ pantam
jujtzye mujspa tzyajkya'a te’ wa’kokyutyam, ka te’is syutpase tzyajkya'a o tyajk
yojsya’a. Te’serinh maka mujsi tzyajkya’a te’ panis te’ wyakokyutyam jujtzye
syutya’a, jujtzye kejpase ya’ anhkimkuyomo.

Mojsis ko tumépa articulo.- te’ anhkimkutyajkis makapanhte wyatzaki te’ wa’kokyuy
tukajama kajsi pyajkintzyokukam y te’serinh maka tzyajmakyere te’ ne
nyiwakayajupa tzyapmujspapd’is te’ tyojsykuy tu’ka jama kajsi pyajkintzyokukam.

Mojsis ko metzapa articulo.- te’ pat tzyamanhwajkpapd’is te’ tyojsykuy
nyiwakayajupa wapanhte kyawe’a te’ anhkimkutyajkomo tuma totojaye tikoroya ne
nyiwakayaju tu’ka jama kajsi tzyajmayajukam ke nyiwakayaju.

Mojsis ko tu’kapya articulo.- te’ anhkimkutyajkis makapanhte mujsi kyena mumu
ne tzyajkyajupa yojsykuy te’ anhkimyajpapd’is te’ tanhkutzyajyomo, te’serinh maka



kyejakyere eyarampa yojsykutyam tzyadjkyajupa te’ tzyapmujsyajpapd’is
tyojsykutyam ka te’se pyajkpa, wa’'ka te’se mujsa wyatzajkya’a te’ wa’'kokyuy.
Mojsis ko majksykupya articulo.- Te' totoram makapd syajanhaya’e, te’
anhkimyajpap@’is tzyapmujsyajpap@’is tyojsykutyam makapanhte ‘yaktzowe te’ ne
kyejayupd’is tu’ka jama’omo kyejayajukam.

Mojsis ko mojsapya articulo.- Te’ anhkimkutydjkis makapanhte wyatzaki te’
wa’kokyuy i’ps jama’omo makama tzyame te’ tzyapmujspapé@’is tyojskuy tikoroyare
ne nyiwakayajupa y te’serinh maka syajanhdkyere te’ toto kejpama tzyajkupa
tyojsykuy jujztye tzyampase te’ kdjsmapa anhkimkuyis.

Ka maka wyatzaki te’ wa’kokyuy te’ anhkimkutyajkis wapanhte tzyaka sunyi y sa’
sa tza’'manhkupa jura makama tzyame ka wiyunhsere tzyajkupa o ja tzyakapa
tyojsykuy te’ ne nyiwakayajupa.

Mojsis ko tujtapya articulo.- Te’ anhkimkutyajkis makapanhte tzyajme te’
wa’'koyupa y te’ nyiwakayajupa jujztye tza’yu te’ wa’kokyuy, tu’ka jamakajsi
myujsukam jujtzyere tza’yupa.

Makapa tzyame te’ anhkimkutyajkis jujtzye kejpase ya capitulo’omo, te’semanhte
makapa tza'yi ni'isamanhte ji’ mujsipa ma pyika myenakomo wa’ka nyiwakaya’a te’
tzyapmujsyajpapd’is te’ tyojskutyam. Ka iis sutpa kyametzanha mujspapanhte
tzyaka jujtzye tzyampase te’ anhkimkuyistam ijtyajupa vyati kyetyajpap@’is
ya’serampa tiya.

Te' anhkimpapd’is tzyapmujspapd’is tyojsykuy makapanhte ‘yaktzowe te’
wa’kokyuy yajta jama’omo, jo’pijtajkseri tzajmayajukam ke nyiwakayaju.

Mojsis ko ku’yapya articulo.- Katukam te’ jama tzyampase te’ ko’yajpapa
parrafo’is te’ kajsmapa articulo’is, te’ anhkimpapa'’is tzyapmujspap@’is te’ tyojsykuy
makapanhte tzyajme te’ anhkimkutydjk ke ‘yaktzokumanhte te’ wa’kokyuy
tzyajkayajupa.

TRADUCCION EN LA LENGUA ZOQUE

Anhki’'mkutydjki ma kyene wa’ tujku wa’ajkuy y ka yanhis kyenpa ke te pé&'ni
ni'wa’kayupa tzyajk wa’aju’am ma’tzyaki jujtzye kye’ayajusye, ma tzyaki tuma todo’
juwd tzyampapma ke wa’'aju’am, jejtzyetike ianh’kima wa’ ianka’myaja je

ni'wa’kokyu’.



Ka anhki'mkutyajki kyenpa ke ja ‘yaktzonhyajuti ni mumu o usyanh’ojma
tzajmatyajupa, ma ka'wejatydji tuma toto’jaye juwa ijtuma anhki’mkutyajk
kyokenpapd’i yakseta’'mpa tiyata’p ijtupa juwd vyojspama jikd pat na
kya’ojkitayajupa, kyowi'na yospap@’ijnye wa’ tsyaka ke’jatyajupa, wa yakse mojsa

jama’kasi tzyaka y tuka tiya wa’katyajupa.

Ka anhki’'mkutyajki kyenpa ja tzyajkyajuti ni usyanh’ojma o myumu tiya na kye’upa
wa’'ku wa’aju’'am ya tiya, mojsa jama’ojma yosku’jama’ojmapa kya’'wejayaju’kap
tyoto juwa tzyampama ja pyajkintzyokyaja ma’tzyaki na wa’katyajupa
kad'wejatydjupa vyosjpapa’i kyowi'na, je anhki'kujtydjki ma tzyaki toto’jaye
tzyampama ja wya’anhjamyaja y ‘yaktzonhyaja tiya wya’kupa, jejtzyetike ma

tzya’manhwake tu’'mkuyojma, wa’ku tzyamyaja jutza ma ‘yak koyojyajtaji kyoja.
Kuyapya titulo
Toto’ kenkopinkuy’ijnye
Winapé capitulo

Tzyampapa ya anhki’mkutyoto’i jutzd ma kyenkopinhyaje y nta mapa

kyenkopinhyajepa tzameta’p.

Articulo 108. Muspamij ntzaka kame’tzku’ wa’ku ntzyamayaja y ntzyiyaja na
sunupa mujsa anhki’kutyajkijnye’ta’p, ndamij ma ntziyaje ka’nda ntzajkpa matzyaki,
jutza tzyampasye o ijtusye toto’ojma kenkopinkuy’ijnye o ijtupd nda muspapa
ntzyi'yaja o tzampunhyaja, jutza tzyampasye anhki’'mku tyoto’ jaye'i (Ley), o jutza

kyo’anki'mpsye maja anhki’kutyoto’i (Ley General).

Articulo 109. Toto’ kenkopinku’ najmapyata yakse tzydkpapa pa'ni na
kya’'ojkitayajupa, nye’ktam myusyajpa’ajka tiyatam sutpa wa’'nyaja o iakmusyajtaja,
kyowatsajkyajpa tiya nta muspapa tzyampusyaja jutza kye’pasye anhki’'mku tyoto

jaye’i (Ley), jejtzyetike jutza ijtusye ya anhki’mku tyoto”ojma.

Articulo 110. Yosku kowinatam ijtyajupa tumtum@pa yosku’ojma juwa

yojsyajpama pat y yomota’'m ka’'ojkitdyajupa, yanhtya’p ma tzyajkyaje y tzyamyaje



tiyd ma kyenkopinhyaje, jutza tzyampasye maja anhki’kutyoto’i (Ley General) y ya

anhki’'mku tyoto jaye’i (Ley) y niiyd’i nda mujspa tzyaméa eyapa tiya.

Articulo 111. Tzyampapa tumtumapa toto’'ojma kenkopinhyajupa wa’nyajupa

tototap ma ‘yajkmushaytdji, ka:

I. Ja'itdkap nitipya tzame tiko tzotzu’ajka kyenkopinku.

II. Yaju'kap jyama kyenkopinkukyota’.

lll. Itpa’ak tuma tzamwa’ajku anhki’kuyosku’ijnye tzyampama ijtyaju sunpapé@’i
myusyaja tiya’ojmota’p wa’'nyajupa tototap ntapa ma
‘yajmusyaijtaji’ijna’pa.

IV.Ka anhki'mku’ tu'myajupa kyetpapd’i wupa tzajkuy tzyampa wa’ku janam
kyenkopinhyaja, jutza tzyampasye ya titulo’ojma ya anhki’'mkutyoto’ojma
(Ley).

Articulo 112. Toto’ kenkopinhupa wa’nupa ijtupa, jejtzya muspa itd mojsa ametiya.

Myajyayajpa jyama u ‘yame je jama nyitzajku’ak wa kyenkopinhyaja je totota’p.

Articulo 113. Mumupa pat ka'ojkitdyupa, ka anhki'mku tu’'mayajupa kyetpap@’i
wapéa tzajkuy muspa ‘ya’nhayaja ameta’p wa nyad’ijtyaja totota’p wa'nupa, y
‘ya’nhayayaja’nhayaja mojsa amtyiyama, ka namyajpa ijtuma komeke tiyad’i iak
tzo’'tzu ya kyenkopinhotyajk, y ka kyenyajpa myetzku’yojma ke ja yajyajati ya
totota’p.

Wa’ku nta nkena jutza tzyampasye metzapya Fraccion’ojma articulo 111’ojmapa
ya anhki’'mku tyoto’ojma, jujtzye’ak ijtpa totota’p muspapa’i yajoktuka o janam y’ak
yojsyaje weneta’'mpa anhki’nkutyajkta’p syajyajpapd@’i tityam o nyatzapyajpap@’i
mumu panta’p, o jejtzyetike jutzd tzyampasye o ijtusye fraccion IV articulo
125’'ojmapa ya anhki'mku tyoto’ojma y tumapa pat na kya'ojkitdyajupa kotoya
mujspa ‘yanhadyajyaja yameta’p wa ijtyaju wanyajupa tototap jana mapa
‘vajmushaytajepa, anhki'mku tu’myajupa kyetpapa’i wapa tzajkuy ma kya’'wejaye
jaye anhki'mkutyajk, ya toto'ojma ma tzyame tikotoya na wya’ku y ka tototap
wanyajupa ijtyajupa ja ‘yisyajatak totzyajku’, ma tzyame jujtzyenh’ojmo na syunyaju

wanyajtdja, tuka poya'ojma wina’ojma ma’kap ta’ne jyama wa’'nyajupa.



Ka toto kenkopinkutya’p mapa tzyajkwatzajkyaje kyenkopinku’ y ma yojse wa
a'’nhayayaja jyamata’p wa ny@’ijtyajua wa’nupa jutza tzyampasye winapa jaye’i,

yanhyojma wati tzyama jyaye’ojma jujtsye’nhojmyante ma ijta’nhayi wa’'nupa.

Articulo 114. Tumtumapa yojsku’ojma yosyajpama panta’b na ka’ojkitayajtajupa
ma tzyaki tuma ma’yokyu' nitzajku muspamatd mpatd tumtumapa tototata’p

kenkopinhyajupa wa’nyajupa, tumtumapa’i ma nya'iti tyoto’ y tiya tzyajkyajupa.

Ma’yokyu’ nitzajku ma tzyadjkyaje kuya poya'ojmtya’p y ma tzyampunhyaje
jaye’ojmota’p jyo’pi’k jama’ojma tzajkyaju’ak. Ya ma’yokyu’ nitzajku’i ma tzyame
jutap yosku’ojma tzaktaju je totota’p, jutd nyayi je toto’i, ka wa’ku wya’npayaju
myumu o usyanh, jama nyitzajkpa’ak y ko'yajpa’ak toto wa’'nku, tikota’, jujtsye’ojma
ma wya’'nyaje vy, titya’mpa totota’p ma wyanyaje y ka ijtyaju ya’manhayajpapa. Ni

jujtzye’nhojma ma’yokyu nitzajku mujspa namyaja wa’ wya’nyajupa.

Articulo 115. Ka'nta mujspa tajkayaja mye’tzyajpapd@’i totota’p na
wyatzajkyaju’'ajka anhke tipya totota’p kyenkopinhyajupa, anhki'mku’i tu’myajupa
kyetpapad'i wapa tzajkuy ma tzyamwda’aje, wyatzdki o tyanse'te toto

kyenkopinyajupa.

Waku tzyajkyaju kenkopinkuy toto’ijfieta’p y a’nhaya jyamata’p wa wya’'nyaju, wati
wa namyaju tiko tzyamtzi'yaju pat na kya'ojkitdyajupa wa yanhi y'ak tuka y ke
tyotota’p tzyajku jutzd wyakpasye y tzyampashe anhkimku tyoto’i
kyo’anhki'mpapa’i. Jetzyetike pat na kya’ojkitayajupa yaktyi tipya jama o poya’ojméa

ma tzyaki y tzyame ka totota’p ja yajyajati.

Ka ijtyaju totota’p mapa wyatzajkyaje kyenkopinku'ojma, ma tzyamyaje

jujtzyenhojmona ma iti wanyajupa je totota’p.

Articulo 116. Wa tzyajkyaju y myusyaja ka totota’p ja yajyajuti, pat na

ka'ojkitatyajupa tzyamanwake:

I. Wa tzyampunhyaju tiya ijtyajupd toto’ojmtya’p yanh& mujspa kipkuaja,
kyenyaja y pyi’ktzamayaja y papaki y’ak isyaja toya kumku pyanta’p o
kumku’i wyapa ijtkutya’p.



II. Kipkuyi'i ‘y'ak toya ysyajpaptu tzyampunhkujik, yanha maja’ajpa vy
kyopa'tanhapya kumkutyam tzyampunhkuji’k.
[ll. Muspata jana ntzaka vy jejtzye jana myusyaja mumu’i, y yakse jana pujtyaja

iskuyji’k eyatampa.

Waku tzydjkyaja y tzyamyaja ka ja yajyajati totota’p, panta’p na kya'ojkitayajupd’i
ma kyenyaje ka ijtyaju tiyd’iyd muspapd’jik kyi'psyaja y tyum tzamyaja ka
tzapmuskuy y tzyampunhuy toto’ijnyeta’p ma yak totzyajkyaje ja’na, o mujspa
tujkyaja eyata'mpa kipkutya’p kyomapyapa anki'mku’ista’p nta wa'ta'mpa
kyo’anki'mku’kota. Yanhji’k muspata naktyaya ke toya ya'timete ijtupa y nta ja’na
j@’na u poya namaye, ka itpa tiyd'i ‘yak tuka y yakse’mete mujspa tuka y jana ‘yak

isyajtaja toya mumupa’i.

Articulo 117. Pat ka’ojkitatyajupa ma wyinpd’yaje usyanhojma tiyata’p ntata
mujspapa wa myusyaju pa’nista’b, jutza tzyampasye ya titulopa totojaye’i y ma

tzyame juwa puijtu ya tiyata’p.

Wa’ku tzyamyaja tiko nta ma mujsi syajyaja ijtupa totojaye’ojma mapa
wya’tzajkyaje anhke tipyd'ojma wyad'nyajupap, yanha ma tzyaki pa’ni na

ka'ojkityayajupa.
Articulo 118. Kenkopinhku’ toto’ijnye’ta’p ma tzyajkyaje jujtzye’ak:

I. Ka pyajkyajpa tuma totojaye na ke’jayajtajuma wa mujsa me’tzyajtaja
totota’p ijtyajupa anhki’'mku’tyajkojma.

[I. Ka ‘yanhki’'mpa wya’ajku tuma anhki'mpapa’i.

lll. Ka itpa eyata’mpa jaye’ta’p mujspapa myusyaja pa’nista’p y jejtzye mujsa

‘yakta’'nyaja kyenyajpapa wapa ajkukyota ijtusye ya anki’mku tyoto’ojma.

Articulo 119. Totota’p kenkopinhyajupd wenenh’ojma o myumu’ojmd@ ma
nyamawe tzatdpajaye tzyampapma jutzapate, jujtzyedk kyenhkopinhyaju, tipya toto

anhki’'mku’i kyo’anhki’'myaju y jutzye ma yama wa’nyajupa.

Articulo 120. Panta’p kyad'ojkitdyajpapad nda ma mujsi tzyajkyaja tzamwa’ajku’

myumuko’ta ni usyanh’ojma@’kota wa’ku kyenkopinyaja totota’p o tzd’yajupa



wa’'nupa. Kenkopinhku ma tzyajkyaje wene’nhojma o myumu kyenyaju’ka’p jutza
ijtyaju totota’p, jejtzyetike ka tzyajkyaju’ka’p wyatzajku' jutza wakpasye ya titulo’i

wa kyenkopinyaju totota’p.
Ni jujtzye’ojma na ma mujsi kyenkopinhyaja totota’p ka ja itati na mye’tzyajupa.

Kenkopinku’ me’tzku’ijnye toto’ wanyajupé@’ijnye ma tzyajkyaje ka ‘yojkenhyaju’ap’

tumtumapa’ tiya, y isyaja ka ja yajayajati je totota’p.

Articulo 121. Anki'mku tyotota’p kyawejpapa anki’'mkutyujaki kyo’anhiki’pap@’
mejico najs tzyampapd'i jutzd ma tzydjkyaje kenkopinku’ todo’me’tzku’ijnye
wanyajupa y wa tzyajkyaju mapa ‘yak tzapmusyaijtajipa, ma’tzyaki wa myojoyaja

mum pa’ni nd ka&’ojkitayajupa.

Articulo 122. Totota’p kenkopinyajupa me’tzku’ijinye wanyajupa ma’tzyaki ma
kenyajtdji y wanyajtdja jutzd kyoanhki'mpasye anhki'mku tyoto’i y, tzyampasye

anki’'mkutyujaki kyo’anhiki’papa’ mejico najsi.

Articulo 123. Ka tuma toto’i nyaijtu usyan’ojma jyaye wa’nkukyota o nda muspapa
myusyaja pa’nista’p, pat na ka'ojkitayajupd’i wa mijsa ‘yanhtsonhnyaja na
wa’kayajtajupa toto’kasipa, ya'nhi ma tzyaki tuma musjpapa myusyaja mumu pa’i,
juwa tzyi'ama weneta’pa totota’p kenkipinnyajupa, tzyampapa tiya nyad’ijtupa toto’i,

y jyayeé tiko tiko tzyajku yakse y tiko kyenkopinhu.

Articulo 124. Totojayeta’p ijtyajupa kye'yajpapa wapa’ajku kyota nda mujspa jana

tzyajkyaja ya myusyaja mumu pé@’nista’b.
Metzapya capitulo
Me’tzku toto’jaye’ijnyeta’p wanyajupa

Articulo 125 Toto me’tzku’jaye’ta’p wanyajupa mujspa kyenkopinyaja jiktya'p

anhwajkyajupa, pujtyajupa’p totota’p, tzyampunhyajupa’p o syajyajupap.

I. ‘Yak koja’patyaja o kipku’aja, kumku pyanta’'waojmota’p y nya’ita kipsokyu’

wayunsyepa y toya'’iskuy nkenpapta.



II. Mujsd tyotzyakad, ‘yaktentzyd'yd o tyajintukd tzamwa’ajkutya’p vy

tzamtzamnakyutya’p eyata’mpa nasomiji’kta’p.

lll. Ka tzi'yajtdjpa ya nasojmapa anhki'mkutya’p (Estado) ma’tzyaki tujkupa

jutza ijtusye o eyapad jana musujpa tiya u eyata’'mpa panta’p
kyo’anhki’'mpapa mumu najsta’p, y nta jujtzye’ak maja ko’ja pa’tyaja jana
mojoyaje’ajka toto’ kyo’anhki’'papd@’i mumu pa’ni’ wya’pd’ajkukyota o
kojata’p tyotzyakpapd’i panta’b kyo’anhki’pasye anhki'mku tyoto’i mumu

eyata’mpa nasijnye.

IV. Mujsa tyotzyaka wata’mpa kipsokyutya’p ijtyajupap wa’ku mesyajtaja tumit,

kak’kunyeta’p o jutza mapa kyenyaje tumit ya nasojma (pais), mujsa nya
kipku'aja wyapa ijtku’ tajkijnye’'ta’p nyayosyajpapa tumit papakipa
nyd’ijtyaja nta wata’'mpa tiyata’b myumu’ojmd o anhki'mku’ojma
nyayojpapd’i tumit ya Mejiko najsojma, mujsa ‘yak koja’pa’ta wata’mpa’
tiyd intyajupap wa' nyd’itu tumit ya najsi, o mujsa a’nhayaja
jujtzye’nhojmd@ ma kyoyojyaje o kyajkyaje tiya tzyajkyajepa pa’nista’p
Kya'ojkitdyajpapa weneta’'mpa ko’ta yojsyajpapa anhki'mkutyajkojma

ijtyajupa mumu ya Mejiko nasojma.

V. Mujsé kipku’aja wintamkasi, wapa ijtku’kasi o sunyi ijtku’kasi tuma pa’nijnye.

VI. ‘Yakwintukd na tzyajkyajupa yosjku na kyenme'tzajuma titya'p,

VII.
VIII.

wa’anhjamokyu’i y metzkuy ka myojoyaju anhki’ku tyotota’p, o ka'nta
tyotzyakpa tyu’'myajpapa tuminta’p.

‘Yakwintuka nuktajku o majtajku koja’ijnye’ta’p.

Ka ny&’ijtu tzameta’p, tzamtzajku’ o eyata’mpa tzameta’p ijtyajpapa
tzamanhwa’ku kuenta panta’m’ijnye yosyajpapa ahnki’'mku tajkojmtya’p,
ka ja itatd’k ma'tzyakipa ki'psokyu’ wa’ajkukota’, yanha waku tzd'ya

toto’jaye’ojma.

IX. ‘Yakwintuka tu'nhajku’ wa’ku ‘yajkojapatyaja panta’p yosyajpapa ahnki’'mku

tyajkojmo, ka anhki'mku’i ja tzyajkyajata’k totojaye wya’ajku’kyota.

X. Tyotzyaka toto’ kyo’anhkimpapa'’ista na tunhpajku’ak kame’tzku’.



XI. Jana myojkoya na nyanhyaju’ak toto’'ta’p ni'wakokyu’ojma o tuhnpajkyajupa
totojaye wya’ajku’kyota na tzyajkyajupa ni'wakokyu'kuenta, ka ja
kyayojyajati ijtusye’ijna.

Xll. Ka iftu na tzyajkyajupd kame’tzku’'ojma tujkyajupa anhki’kutyajki
tzyampapa koja’ajkutye y kya'wejyaja anhki’ku’ojma kyenyajpapa’i mumu
koja pa’'tyajupa (Ministerio publico).

Xlll.  Ka anhki’'mkutyoto’i tzyampa wa’ nyaita jutza tzyampasye, ka ijtu wapa
tzamtu'mku’ tzyo'tzkuyojma, vy jutzd kyo’anhkimpasye mumupa
anhki'mku totojaye’i y suna jana myojoyaja, jejtsyetike jutzd' ijtusye

anhki’'mku’tyoto kyo’anhki’'mpapa’i mumu eyata’mpa nasta’p.

Tiyd’ista’p tzyajkyajpapa wa’ku ita totota’p wa’'nyajupa tzyampasye ya articulo’ojma
wati wa Kkyojtyaju jaye'ojma tiko yakse tzyajkyaju, y ka ja ita totzyajku

kyi'psokyu’ojma, jutza tzyampasye ya tiulo’ojma.
Articulo 126 Nta musjpa namyaja que todo wa’nhkukyotate jujtzye’ak.

I. Kaijtu maja totzyajku’ pankotata’p o kojata’p tyotzajkyajpapd’i panta’p.
II. Jujtzye’ak ijtpa toto’metzkutya’p na tzajkyaju’'ma jana wata’mpa tiyata’p y nta

jutza tzyampasye anhki’'mku tyoto’ista’p.

Articulo 127 Ka itpa eya eya kyipspapd@’i tzyampunhyajupa’p toto’ijnye’'ta’p y
wa’'nyajupa’ toto’metzku’ijnyeta’p, kd’ojkitayajpapa y anhki'mkutyajk ma myetzyaje
wapd’ajku jutzd kyo’anhki'mpasye anhki'mku tyoto’'i ya Mejico nasojmapd’i
(constitucion) tzyampunhkukyota, jejtzyetike ma tzyajkyaje totota’p muspapa

myusyaju mumu pa’nista’b tiya ijtupa.
Tukapya capitulo
Me’tzku toto’jaye’ijnyeta’p kawa’nupa néd’ijtyajtajupa

Articulo 128 Nyayayajpa me’tzku toto’jaye’ta’p nta mujspapa tzyampunhyaja
nyd’ijtyajupd’i panista’p nyayi, ‘yame, juwa yitku, y eyata’'mpa tiyata’p nye'ta'mpa

mujspapd’i ‘yak ispajkyaje.



Ma tajkayaje me’'tzku toto’jaye’ta’p nta mujspapa tzyampunhyaja: totota’p
tajkijnyet'ap juwa wyanyajpama tyuminta’p, nyukspa’yajpapaji’k tyumit o tityam
nyd’ijtupa, maja yoskutajkta’p nyd’ijtyajupa, ma’'okyutya’p, totota’p jujtzye yojyajpa
anhki’kutyajktam tyu’myajpapa’i tumita’p, mye’tzyajpama pamipa tumin kaku’, y
juwd kawejayajtajpama jayeta’p, ka yantya’p eya ne'ta'mte o pa’nijnye’ta’p
kyoanhki’'myajpapa’i anhki’'mku tyoto’i mumu eyata’mpa nasijnye o k&’'ojkitayajpapa
jujtzye’k jana pyi'kyaja y myesyaja anhki'mku tuminta’p, jejtzyetike jiktya’p
‘vajkenyajpapd@’i eyata'mpa pa’nista’p ka’ojkitayajupa, ka ijtu tiyad tzyamyajpa
nye’kusita’p, yanha jutza ijtusye anhki’'mkutyoto’ojmtya’p mumu eyata’mpa nasijnye

ijtyajupa y wya’anhjamupa anhki’'mku’i Mejico najsojmapa’i.

Articulo 129 Me’tzku toto’jaye’ta’p nta mujspapa tzyampunhyaja nta ma ijtyaje
wempe poya’ojma, y ‘ma musi tajkayaja ‘ianhtyi tzyajkiajupa, kyo'wi'nata’p y

anhki’ku pyanta’p yosyajpapa mujspapa’i kyenyaja.

Articulo 130 K&’ojkitayajupd’ tzyajkyajpa tuma tu'mku’ wa ‘anhki’'myaja, nyaylyaja
kyo'winata’p o0 mapa tzyajkayaje titya’p nyaijtyajupa toto’jaye’ojma tumit
nu’ksku’ijnye juwd@ myesyajuma anhki'mku tuminta’p, nta ma mujsi kyopinyaja
toto’jaye’ me’tzkutya’p ijtyajupa ya tiya’kasi’'ojma, y nimyaja ke mujsa kyawa’nyaja
totota’p tajkijnyet'ap juwa wya’nyajpama tyuminta’p o titya’p nyd’ijtyajupa, y jana
yak totzyajkyajtaja eyata’mpa kopinku me’tzkutya’p, wya'kpapa ya anhki'mku
tyoto'i.

Articulo 131 K&’ojkitdyajupad’ tzyajkyajpa tuma tu'mku’ nye’ wyapa’ajku’kotata’p o
tagjkom’kuenta juwd wyd'nyajpamd anhkimku tuminta’p, nta ma mujsi
kyenkopinyaja toto’jaye’ me’tzkutya’p ijtyajupa ya tiya’kasi'ojma, toto’jaye’ta’p
ijtyajpapa kawa’nupad myesyajupa yanh’ojma, tajkijnyet'ap juwa wya’nyajpama
tyuminta’p, jana yak totzyajkyaja eyata’'mpa kopinku me’tzkutya’p, wya’'kpapa ya

anhki’'mku tyoto'i.

Articulo 132 K&'ojkitayajupd’ tzyajkyajpa tuma tu’mku’ kotzo’nhokyukyota o

anhki’'mku’kuenta juwa tyuma tu’myajpama tumit, ka myesyaju anhki’'mku tuminta’p



nta ma mujsi kyenkopinyaja toto’jaye’ me’tzkutya’p y nyd’ijtyaja kdawa’nupa totota’p

jujtzye yojyajpa anhki’kutyajtam tyu’'myajpapé@’i tumita’p.

Articulo 133 Waku ka’ojkitayajupa@’i mujsa yajkenyajtaja tyotota’p metzku’ijnye
kawanyajupa syunpa wa nyadijtyaja wamakyu tzameta’p neneta’mpa

tzyajkyajup@’ijnyeta’p toto’jaye’ me’tzkutya’p.

Nta pyena wa itd wama’kyu tzameta’p tzyajkyajup@’ijnyeta’p toto’jaye’ me’tzkutya’p

kawanyajupa jujtzye’ak:

. Ka totojaye’ me’tzkutya’p ijtyaju’ap ja’'yayupa anhkimku’ojma juwa
tzapmusyajtajpama mumu pankotata’p o juwa napyama mumupa@’i na
myusytyo’upa.

[I. Anhki’'mku’ tyoto’i tzyampasye wa myusyaja mumupa’ panista’p.

lll. Ka itpa tuma ni'wa’kokyu’ ahki’mkutyoto kyo’anki'mpapa’i.

IV.Wa itda wapa kenku’ y wapa’ajku’ mumukota’ o wa’ku ma’tzyaki kenyaijtaja
eyata’'mpa’ta’p y jana totzyajkyajtaja kyo’ankimku’ tyoto’ojma, ka wajake
syunyajpa tsampunhyaja.

V. Jujtzye’ak k&’ojkitdyajpapajinta’p nyek'sita’p na tzdjkyajtdjpa toyoto
kakutya'’p y panta’p kyo’anhki'mpapa anhki’'mkutyoto’i mumu nasijnye,
jutza tzyampasye y kye'yajpasye ahki’mkutyo’ista’p y tu'mku tyotyota’p
tujkyajupa anhki’kutyajkjinhta’p jayajupa y wa'ma’yajupap anhki'ku'i
mumu ya Mejico nasojmapad’i, jujtzyeak toto’jaye’ me’tzkutya’p ijtyaju’ap
mesyajtdja wa mujsa kyokijpoyaja wyinta’p, y'anhki’kutya’p o tiya

tzyajkyajpapa nye’kta’p.

Wa ntd wa’anhjama tzyampapa maksykupya fraccion’ojma (fraccion 1V) ya
articulo’ojma, anhki'mkutyajki wati tzyaka tzajkisku’ jutza kyenyajpa mumupa
pa’nista’p. Jejtzyetike wa’ iajkend jutzd4& na tuma kenyajtajpa toto’jaye’
me’tzkutya’p ijtyaju’pa kyawa’nyajupa y tumpa jaye jutza kyenyajpa mumupa
pa’nista'mi y wene'nho’'mtya’p jutza kejyajpa tajkakyu'ojma y nye’kasi'ojma
tujku’ajka tzyampunh’ku toto’jaye’ me’tzkutya’p ijnye kawa’nyajupa y jutza

kyenyajpa mumupa pa’'nista’mi toto’jaye’ me’tzkutya’p.



Articulo 134 Ka itpa eya eya kyipspapd’i tzyampunhyajupa’p toto’ijnye’ta’p y ja
zyampunhyajd’ajka panista’p nyayi, ‘yame y juwa yitku, k&'ojkitayajupa vy
anhki’'mkutyajki ma wyatzajkyaje y kyenyaje wapa’ajku’ anhki'mku tyotoji'’k maja

kyo’anhki'mpapa’i y kyowaaja mumupa pa’nkotata’p syunyajpasye.
Tukutujtapya titulo

Tunhta’p mujspapa mejsa wa me’tza toto’jaye’ta’p ijtyajupa

anhki’mku’ijnyeta’p
Winapéa capitulo

Tupa tunhta’p mujspapa mejsa wa me’tza toto’jaye’ta’p ijtyajupa

anhki’mku’ijnyet’ap

Articulo 135 Panista’b mujspa myesyaja anhki’mkutyotota’p wapaojma wa
nyd’ijtyaja, tajkuyaju, mye’tzyaja, kya'me’tzyaja, kye'yaja, pyajkyaja vy
tzyampunhyaja toto’jaye’ta’p ijtyajupa anhki'mku’ojtya’p, jejtzyetike mujspa
‘yojkenyaja tiya jayeta’p ijtyaju toto’ojmtya’p, tiko musjpa myesyaja ijtupa
jetyomtya’p, ‘yak kopuksyajtaja totota’p jutza’ ijtusye jana ji'payupa o ka syunyajpa
waku tumu anhki'mku’i jyi'paya ya totota’p y mujspa kyopuksyajke’a eyata’mpa

wa’'ntajkojmata’p y ‘yojkenyaja eyata’ma ta’nkuy’ojtya’p mujsama kyenyaja.

Mumu pat tyumk@’yipa o tuma pat kyowinajpapd’i tuma tu’mayajupa, ya maja
nasojmapa o eya nasojmapa, ijtupa jojma o anhkojma ya méaja nasojmapa, muspa
kye’a y pyaktzyowa toto’jaye’'ta’p ijtyajupa anhki’'mku’ijnyeta’p ny@’ijtyajupa
kd'ojkitdyajupa pa’nijnyeta’p, nta mujspa wenenh’ojtyampd kye'a ka jejtzye
‘vanhki’'mpa ya ahki’ku tyoto jaye'i; y mujspa tzyaka nye’kd’ o mye'tza eyapd’i
nyayapyapa wa kyowinaja’aja, jejtzyetike mujsa kyd'weja toto jayeta’p jujtzye naka
syunpa kya'weja anhki’mkutyajkojma wapa’ajku’kyota kyokenpapad’i panta’b
ka’'ojkitayajupa, wa tzyajkyaju jujtzye ijtyajupa kene’ojmtyap ya maja nsasojma o
muspamupta nkena ta’nkuy’ojmtya’p ijtyajupa o anhk'mku tyajkomtya’p ijtyajupa

ya tiya’kota, mujspa kyenyaja kyawejayajpama toto’kentijta’p ta’nhkuy



la’pstajkojma, o eyatampa jaye’omtyap kd’'wejayajtajpapa, tzamtzamnakyu’ojma, o

eyata'mpé kene’ojmtya’p wyamayupap anhki'mku'i y& mumu nasojmapa’i

Articulo 136 Anhki'mku tyajkta’p wapa’ajku’kyota ijtyajuma panta’p kad'ojkitayupa
ma myetzyaje jutzata’p muma pa’nista’p mujsa kyenyajd myezyajpapa’ toto
me’tzkutya’p  ijtyajupa anhkimku’ojmtya’p ka kye'yajpa  toto’jaye’ojma,
anhki’'mkutyajkojma yosyajpapd@’i ma kyotzonhyaje wa tzyajkyaju tyoto jayeta’p na

kyeyauma.

Articulo 137 Ka kye'yajpapd’i kame’tzku’ tyotojayeta’p ahnki'mku’ijnyeta’p y
tzyajkyajpa jujtzye ijtyajupa kene’ojmtyap ya maja nsasojma o muspamupta nkena
ta’nhkuy’ojmtya’p ijtyajupa, yanh’ista’p ma tzyakpujtyaje tuma totojaye juwa
tzyampama pyaktzyonyaju'ap toto’jaye ke’okyu’ijnye y ma tzi'yajtdji tuma
ma’yokyu, tipi’k na kye'yajup@’i kame’tzku’ tyotojayeta’p mujspa tyunhtzi'yaja
jyayeta’p ke'okyu’ijnye. Eyata’mpa ke'okyu’ojmtya’p, anhki'mku tyajkista’p
wapa’ajkukyota’ijnye nd’ijtyajupa ka'ojkitdyajupa ma jyatzyayi y jyaya ta'nhkuy
lapstajkojma y ma kyd'wejayaje jaye panista’b tzajkyajupad’i ke’okyu juwa
tzyampama sa’'sa’ jujtzye’ak pyaktzyonyaju toto’ ke’okyu’ijnye, tipya ma’yokyu

nyd’ijtu y jutza y jujtzye’ak’anku mujspa kyawijtyaja.

Articulo 138 Ka kye'yajpapd@’i kdme'tzku’ tyotojayeta’p wyakyajpa jujtzye ijtyajupa
kene’ojmtyap ya maja nsasojmad o muspamupta nkena ta’'nkuy’ojmtya’p ijtyajupa,
muspata naktyayi ke musjpa anhtzonhyajtaja jejtzyetike tzyajkyajusye, u ka

tzyajmyajpa jutzta’p mujspa anhtzonyajtaja jejtzye ma kawejayajtaji.

Ka ke'okyu tyoto kyawejyajpapa paktzyonyajtajpa eya kéndyi'ojma y na
tzyajkyajup@’i ke’okyu’ nta tzyamyjapa juwa musjpama pa’tayajtaja yitkutya’p o
wuja mujspampa ka'wejayajtaja anhtso’nhokyu tyotota’p, o ka’ ja mujsa tsajkyajtaja
anhtsonhokyu, ma kd'weyajajtaji tyototam ‘yantsonyajpama y yanha ma mye’tzyaje

y pyajkyaje ahnki’'mku tyajkojma juwa kyojampama.

Articulo 139 Wa’ mujsa tzyajkyaja tuma toto ke’okyu’ nta ma wa’'kayajtdji sone

tiyata’b ke yanhtyamti.



I. Nayi o nayita’p iya’ nyayapyapa wa kyowinaja’aja.

II. Juwa pa’tyajtajpama o jutzd mujspampa ka'wejayajtaja totota’p.

[ll. Wa tzyamyaju tyoto ke’okyu’ojma tityap na sunupa myusyaja.

IV. Eya tiyata’p musjpapad’i kyotzowa wa me’tzyajtaja y pa’tyajtaja

V. Jutzd na syunyaju wa tsi'yajtaju totojayeta’p na wya’'kyajupéd, ka mujspa
tzi'yajtaja tzaptzapnaye’'ojma, ka yanhl mesyajtdjpa wa mujsa jutza
tyuntziyaja, ka tzajkyajtajpa wa myetzyaju totota’p juwa wa’'nyajtajuma y
tzi'yajtajpa totota’p kenkopukskutya’p tisye ijtyajusye o jyi'payupa tuma

anhkimku’i o eya kene’ojmtya’p muspama mye’tsa ta’nhkuy’ojmtya’p.

Na kye'upd@'’i totot'p ma tzyame jutzd na syunu wa tzi'tdju na kye'upa o tipya

ote’ojma na syunu me’tzku tyoto jaye jutza kyo’anhki’'mpasye ya anhki’'mku tyoto’i.

Tzyampapa tumapa y makxkupya fraccion’ojma ya articulo’ojmapa, yanhtya’p ma
syaje kya'wejupd’i toto ke’okyu’ ka jetij syunpa tzyama y ni jujtzye’nhojma mujspa

tzyamyaja jana ma mujsi kyenyaja wa tyuntzi'yaja tyoto ke’okyu’.

Articulo 140 Tunhpajkuy metzki’ijnye ma tzyajkyaje tzi’'sajkuy’kuenta’ojma y kan’ta

yakse mujspa tzyajkyaja jutzta’p wya’pasye tzyajkupa’i toto ke’okyu’.

Jujtzye’ak toto jayeta’p nta mujspa kya'wejyaja jutzya kyopinyajusye tzyajkyaja,

ka'ojkitayajupa@’i ma metzyaje jutztao mujsé syajyaja.

Ahnke tipya'tiojma sajkuy tzajkyajepa, ma tzyamyaje y kyojtyaje jyaye’ojma

jutzta’p kanuyi’ojma mujspa syajyaja totota’p.

Articulo 141 Mumu totota’p kye’yajpama toto’jaye’ta’p ijtyajupa anhki’'mku’ojmtya’p
ma ‘yanhtzonyajtdji ja’na, nta ma katiki i’psan jama wa ‘yanhtzonyaja yosku

jamatap’ojm mayajupa jyo’pi’pa jama pyaktzyonyaju’ak toto ke’'kutya’p.

Ka itpa tiy@’i tzyaku wa jana pya’tyaja, pyotyejyaja o tyu’'myaja na ke’ayajtajupa
toto’jaye’'ta’p anhki’'mku’ijnye’ta’p ta’nu’kap jyama, wa anhtzonyajtdju mujspa
a’nhaya jyamata’p, ianhtyi ya umnaka’kota, y mujspa ‘yanhtzonyaja majka
jam’ojma yojsku jyama'ojma, ya nyd’ijtyaju jutzta’p kyoki'psyaja y tzyamyaja

mui’tzyaki tiko ja tzyajkyaja, yanhtyam ma ‘yojkene y wyad’anhjama tu’mayjupa



panta’p mapd’i tzyamwatzajkyaje y tzyajkyaje tuma jaye wa’ajku’ijnye mapa
kyawejayaje tzyajkyajupa’i ke'okyu’ ya toto’jaye ma kya’'weje anhki'mku tyajki

wap'ajkukyota, ma’kak ta’ne jyamata’p.

Nta ma mujsi namyaja wa’'ku wyakyaja a’nhayajtaja jyamata’p wa ‘yanhtzonyaja
totota’p ke’okyu’ijnye ka nyeta’p ja suna ‘yanhtzonyaja wina o ka k&’ojkitayajupd’i ja

suna tzyajkayaja kuenta pyaktzonyaju’ak o tyunhtzi’'yaju’ak ke’okyu totota’p.

Articulo 142 Jujtzyeadk na tzyajkyajupd’i ke’okyu ja jyayaja sa’sa totyo’ojma tiya na
syunyajupad y nta mujspa me’tzyajtdja totota’p na kye'yajupa, ka'ojkityajupd’i
mujspa tzyajmayaja tumnyakojmtyi wa mojsa jama’ojma mayupa jyo’pi'’kpa
jama’ojma pyaktzyonhyajuak ke'okyu jaye, tzajmayajtaju titya’'mpa anhki’ku toto
jaye’'ta’p na syunyajupa, waku majka jama’kasi kya'wejyaja na wa’kayajtajupa,
tzyamyaja tiyd na syunyajupa tzi'yajtaja, tzyamyaja sa'sa tyo’'tojma o
tzydjwatzajkyaja tyotota’p, ma tzajmayajtaji ka’nta kya'wejyajpa na wa’kayajtajupa
ma tzydjkyaje ja kye'yajupusye nitiya wa tzi'yajtdja toto’jaye’ta’p ijtyajupa
anhki'mku’ojmtya’p. Ka itpa jujtzyetiyd ja tzya’manwakyajatipd, ma tzajkyaje
pyajkintzyonhkyajupusye ke'okyu tyoto, ka ijtyaju weneta’mpa jayeta’p ja

tajkayajepe wakayajtajupa’ojmpa.

Ya wa’kokyu’i ma ‘yaktentzyd’yi jamata’p wa ‘yanhtzonyaja toto ke’okyutya’p jutza
tzyampasye articulo 141°ojma ya anhki'mku tyoto’ojma, jik’mete ma nyitzajke’uti
ma’yokyu jama jyo’pikpa jama’ojma jujtzyek kya'wejyajupd’i tyoto jaye ke’okyu’ijnye
kyawejyaja ma’tzyaki mumu wakayajtajupa wa tzajkayajtaju tyotota’p. Ya tiyd'ojma,
ka'ojkitdyajupd@’i ma kyene tyoto jaye ke'okyu’ijinye jutzta’p kyenusye

wa’kayajtajupa wa kawejayajtaja eyata’mpa jaye’ta’b ke’'okyu’ijnye.

Ke'okyu’ tyoto ma tzajkyaje ja tzyajkyajasye ka tzyajkyajup@’i nta ‘ya’nhayaja y
kyawejyajpa na wa’kayajtajupa. Ka itpa wenetiya totota’p ja tzya’manhwajkyajatipa,
ma tzyajkyaje wyad'anhjamyaje pyajkyajusye toto ke'okyu’ tiko yanhtya’p ja

tajkayaja wa’'kayajtajupa ‘ya’nhtayaja kya’wejyajup@’i keokyu tyoto.

Articulo 143 Ka toto kd’'metzku na kye'yajupa keokyu tyoto’ojma kya’wejyajupa

pa’nista’p nta wa kyenu k&'ojkitdyajupa pa’nista’p pyajkyajupd’i keokyu tyoto



ka’'metzu’ijnye, syunpa wa yanhi ‘yanhtzon’a toto jaye kyawejyajupd’i na
kye'yajup@’i anhki'mku tyodo kame’tzku tuka jamapi’k yojsku’ jama'ojma
pyaktzyonyaju’ak je toto y ka mujspa wyatzaka, wa’ tzyajmayaja panta’p na

kye’yajup@’i toto itya’'mte k&’ojkitayajupa@’i ma kyenyaje.

Ka panta’p ka’ojkitayajupd’i mujspa kyenyaja y wyatzujkyaja anhke usyan’ojma na
kye'yajupd@’i wa tzi'yajtaja toto’jaye’ta’p ijtyajupa anhki’'mku’ijnyeta’p mujspa tzi'yaja
anhtzo’kyu mapa syajyaje’ojma. ljtupa toto jayeta’p ja mujsapad mye’tzyaja y

syajyaja, ma ‘yanhtzonyaje jutzta’p tzyampasye ijtupa ya winapa jaye’ojma.

Articulo 144 Ka toto’jaye’ta’p na kye’yajupa ijtyajupa anhki’'mku’ijnyeta’p ijtyaju’ap
wa kyenyaja mumup@’i tzakpujtupéa anhke tipa toto’jaye’ojma, anhki’'mku’ojma juwa
tzapmusyajtdjpama mumu pankotata’p, jaye’ta’p muspapa kyenyaja tanhkuy
lapstajkojma ijtyajupé ka'ojkitayajupd’ijnye’ta’p, internet’'ojma; o eyata’mpa ta’'nhkuy
ojmtya’p ijtyajupa juwa musuma Kkyenyaja titya'p ‘yakmusyjapapa
anhki'mkutyajkista’p o ta’nhkuy’ojmtya’p ijtyajupa ya maja nasojma (nacional)
kyenyajpapa’i wapa’ajkuy tzapmujsku’ o eyata’mpa kene’ojtya’p, ka’ojkitayajupd’i
ma ‘yajmusyajtdji nad kye'yajupd’i totota’p mojsa jama’ojma, jutya’p mujspa
pya'tyaja na sunupa myusyaja ta’nhkuy la’pstajkojma o internet'ojma, jejtzyetike

jutzta’p mujspa myetzyaja, ‘yajkopuksyaja o nyd’ijtyaja totota’p na syunyajupa.

Articulo 145 Jujtzyektiya, ka itpa ma’tzyakipa jaye tzyampama sa’sa tiko yakse
tzyajkyaju totota’p y tsyaka pa’ni na ka'ojkitayajupa’i jika'ojmyta’p na ke'ayajtajuma
totota’p ka ijtyajupa ka'ojkitayajupa’i kya’'ojmtya’p syunpa wa ‘yojkenyajke’ati,
kyi'psyaja o tzyajkwatzajku’ toto’ijnyeta’p ijtyajupa wa syajyaja o kyopusyaja nta
musipa kyenpa’'a pa’'ni kd'ojkitayupad’i wa ‘yakta’na na kye'yajupa, jama’ojmtya’p
tzi'yajtajupa yanhkotata’p, mujspa tzyajmayaja na kyeyajupa’i totota’p wa tzi'yajtaja
totota’p na syunyajupa y myetzyaja nye’kta’p tiya mapa myesayaje, nta ma muijsi

ny&’ijtyaja totota’p kenhkopinyajupa.

Anhke jutzta’p ma tzi'yajtaji kenkopuksyajupa totota’p jutza ijtyajusye o jyi'payupa

anhkimku’i, jejtzyetike wa mujsupa kyenyaja yaktyi tipya ta’nku’y kentajkojma



ijtyajupa yojspama pat ka'ojkitdyupa o juwa tzyampama na kye'yajupd’i,

‘anhtzonhojkyu yanh’ojma matzyaki sunpa wa tzyajkyaja y tzyamyaja.

Articulo 146 Ké&'ojkitayajupd syunpa wa ‘yajkenyajtaja totota’p nya'ijtyajupa
wa’'nupa nye’kta’p o mujspapa ‘yajkenyaja jutza kyomapya ijtu'anhkd nye’kusi
muspapa tzyaka, jutza’p syunpashe wempe tipya totota’p tzajkyajupad o juwa

ijtyajuma yojskutyajkta’p.

Ka toto na kye'yajupa sunyajpa eya’ kene’oma wa mujsda Kkyenyaja

tumtumapa’ojma mujspa tzi'yajtaja jutzta’p mujsye tyanhyaja wa kyenyaja.

Articulo 147 Anhki'mku tyajkista’p wa’ajku’iinye wati wa kya'wejyaja totota’p
ke'okyu’ijnye juwa yosyajpama panta’p ka’ojkitdyajupa muspapad’i kyenyaja,
nyd’ijtyaja totota’p o mujsa nya’ijtyaja jutza kyomapyasye, kyo’anki'myajpasye o
titya’p tzyajkyajpapa yojsku’ojma, waku jejtzye ya’nh’istap tzyajkyaja tuma

matzyakipa y wapa me’tzku myu’ojma toto jaye’ijnyeta’p na kye’yajupa.

Wa tujkyaju ya tiyd na tzyamupa jaye’i, kd'ojkitdyajupd’i ma tzyamyaje jutza y
jujtzye’ak ma ‘yak tuhntzi'yaje toto jaye ke'okyu’ijnye na syunyajup@’i toto’jaye’ta’p

ijtyajupa anhki'mku’ijnyeta’p.

Articulo 148 Anhki'mku tydjkista’p tumayajupa wa’pd’ajku ma nyd’ijtyaje
toto’jaye’ta’p ijtyajupa anhki’'mku’ijnyeta’p panis’ na kye'yajupa, tujta jamtyiyati,
ma’yokyu’i nyitzajkpa jama jujtzye’ak panista’b kyoyoyaju’ka’p, yanha syunpa wa

tzyajkyaja i'ps ko majka’ jama kasi.

Katajkyaju'’kap jamata’p tzi'yajtajupa, ka’ojkitayajupa’i mujspa namyaja ke
ko'yaju'ap ke'okyu’ y mujspa yajoktujkyaja tiyd'omtya’p kyopuksyajupa o

wya’'nyajupa totota’p tzajkyajupa.

Articulo 149 Ka k&'ojkitayajupa numyajpa yojsku totota’p tzajkyajupa na

keayajtajupa’ijna, sunpa kyenkopinhyaja, ma tzyajkyaje jutzta’p tzajmayajtajpasye:

Juwa yojspama k&’ojkitatyajupa ma kya’'weje tuma toto jaye, jejtzyetike ma tzyaki

eyapa jaye juwa tzyampama y kyotpama tiko na tzyajkyajtyo’'u toto kenhkopinku’,



ya jayeta’p ma kya'weje ijtyajuma anhki'mku tu’myajupa kyetpapa’i wapa tzajkuy y

yanhi ma tzyamwa’aje:

a) Wya’'ma'ya toto kenkopinku’;

b) Wyatzaku toto kenkopinku y syajda myumu’'ojma o usyanh’ojma toto
metzkutya’p,

c) Jana wya’'md’ya toto kenkopinku’ y syaja wa mujsa tzyajkyaja toto

metzkutya’p.

Anhki’'mku’ tu’myajupa kyetpapd’i wapa tzajkuy mujspa tajkdya wa kyena

toto’jayeta’p ijtyajupa yojsku’ojtya’p tzyajkyajuma kenkopinkutya’p.

Tzamwa’'ajku tzyajkpapa Anhki'mku’ tu'myajupa@ kyetpapd’i wapa tzajkuy ma
kya’'wejaye panta’p jama’ojmtya’p muspap'ma anhtzonyajtdja keokyuta’p jutza

tzyampasye 141’ojmapa articulo’i ya anhki’'mku tyoto’ijnye.

Articulo 150 Jujtzye’ak totojayeta’p jana ijtyaja wa’'nyajupa juwa yojsyajpama

ka'ojkitayajupa, Anhki'mku’ tu’'myajupa kyetpapa'’i wapa tzajkuy:

I. Ma kyipsi ya tiya y kyene tiya tzyajka wa pya’ta toto’jayeta’p.

II. Ma tzyaki tuma toto’jaye juwa tzyampama ja pya’tyaja toto’jayeta’p.

lll. Ma ‘yanhki'mi, ka wyako jampa, wa tzyakyaja o tzydjwatzajkyaja
toto’jayeta’p, ka yanha syunyajpa wa itd ka yakse Kyipsyajpa yojskupya
tzyajkyajpapa, ‘yanhki'myjapa, mujspapa tzydjkd o tzajmatydjpapa
tzyadka, u ka tzyampa nta muspa tzyaka totojayeta’p, tzyama ma’tzyaki
tiko ja tzyaka ka mujspa’ijna tzyaka yojskupya tzyajkpapé’ajka,
kyo’anhkimyajpa’ajka wa tzyaka nye’kasipa ijtupa, y ma tzyajmayaje na
kye'yajupa’i.

IV.Ma tzyajmayaje anhki'’ku ijtupa pa’ni ka'ojkitdyajupa yosku’'ojma, waka

nyi'tzaka tunhpajku koja’ijnye, jutzta’p ‘yanki’'myajpasye nyek’kasi’ojma.

Articulo 151 Anki'mku tzyame tzajkpapa Anhki'mku’ tu’'myajupad’ kyetpapa’i wapa
tzajkuy tzyam’wuyu’'nhajpama ja ita toto’jayeta’p na kye'yajupa ma nya@’ijti jutzyetiya

jayeta’p juwa ‘yak naktyapyama kye’yajupa’i mye’tzyaju tzyok tzoko y ma’tzyaki ya



totota’p, yaksetike ma tzyamyaje ti'yajku, tiyd’i, jutza y juwa tujkyaju y ja pya’tyaja
nitya yanh’ijnye y tzyamtzajkaya anhki'mku yojspapa wa tzaka toto’jayeta’p

wa’katyajupa.

Articulo 152 Ka’'nta ‘yanhtzonh’yajpa tuma ke’okyu wya’kyajpama tzi'yajtaja
toto’jayeta’p nta mujspa kyoma’yaja nta na tzi'yajtyojupashe tiya na kye'yajupa,
yanha ja sund ajka tzyaja mapd’ijpna tzaukipa tzyamtzilpa anhkimkK’ista’p
tu'myajupd’ kyetpapd'i wapa tzajkuy, o eyata'mpa panta’p yosyajpapa
anhki'myajpapa juwa yojsyajpama ka’ojkitayajupa tzyamtzi'yajupa, ja tzyaka'ajka
kojapa’tpa y ma ‘yakyojyaje jutza kyo'yanhki'mpasye anhki’'mku tyoto jaye’i mumu
yojsyajpapa’kota anki’'mkutyajkojmtya’p kojapa’tyajpa’ak ijtupa ya Chiapas nasojma
y eyata’mp anhki'mku tyotota’p ijtyajupa pan kotata’p nta tzajkyajpapad’i yojskutya’p
‘yanhki’myajpasye.

Articulo 153 Jama’ojmtya’p na tyunhtzi'yaju’ak toto’jayeta’p mumu pan kota, nta
mujspa tzydjkyaja eyata’pa tiyata’p wa' kydmetzyaja eya tiyata’p panijnyetta’p na
kye'yajupd@'’i toto’jayeta’p, o wa kame’tzyajtaja tikota na syunyaju na kye'yajupa

anhki’'mku tyotojayeta’p y tiko ma ‘yajyosyajtaji.

Articulo 154 Panta’p tyumka’yipa o tuma pat kyowinajpapad’i tuma tu’'mayajupa ka
pyakpa y myespa anhki'mku tyumit o ka anhki'myjapa, yanh’ista’p ma

tzyamtza’yaje jujtzye’ak y jujtzyekta’p ma syajyaje anhki’ku tyotyota’p.

Articulo 155 Ke’okyutya’p wya’kyajtdjpama anhki’ku tyotyota’p mumu kotata’p y
‘anhtzonhokyu tzyajkyajpapa tumtuma Kkotata’p, kya'wejyajpama anhki’ku
tyotyota’p, ma tzyampuinhyaijtdji jutza ‘yanhki’'pasye wapa tzajki'yi y nta ma mujsi
nyatzayaja wa’nupa jana musipasye ‘yakmusyaijtaja. Ahnki'’kutyajkta’p tu'mayajupa
wapad’ajku kyota’ijnye ijtyajuma k&’ojkitdyajupa mujspa kyojtyaja je anhki’ku
tyotota’p wa mumup@’i mujsa kyenayaja, y wa jana tsyamusyaja iy@’ista’p na

kye’yajupa toto’jayeta’p.

Articulo 156 Jamata’p mumu toto’jaye’ijnye’ta’p ‘anhtzo’nhoyajpama jutza ijtusye

ya anhki’'mku tyoto’jaye’ojma, nyitzajkpa jyo’pi’kpa jama tzajkyjapa’ak: Jujtzye’ak



tzi'yajtdjpapa jutzd ‘yankipasye ya anhkimku tyoto’i jama'ojma myayajpa,

yanhtya’p ma myajaye yosjku jama’ myayajpasye.
Metzapya capitulo

Jujtzye’kasi ma tzyajkpujtyaje y jujtzye’kasi ma ka’wejayajtaji anhki’mku

tyotota’p kye’yajupa

Articulo 157 Wa’ mujsa kye'yaja toto’jayeta’p mumu’kotata’p anhki'mku’ijnye’ta’p
nda ma yojyaje nitiyd, ma yojyaje ka jejtze ‘yanhki'mpa ahnki'mku’i ka
tzajmayajtdjpa jujtzye ma yojyaje wa tzajkpujtayajtaja y ka'wejayajtaja ahnki'mku

tyoto’jayeta’p na kye'yajupa.

Articulo 158 Ka tzajmayajtdjpa wa yojyajd wa mujsa tzi'yajtdja ahnki'mku
tyoto’jayeta’p, na kye’upad’i ma yoje wina wa jejtzye mujsa tzi'taja tyoto, mapa yoje

nta mujspa sone’aja:

I. Ka jujtzye kyoyojyaju myesayajupa totota’p wa tzyajkopuksyaja anhki’'mku
tyoto’yajeta’p.
II. Jujtzye kyoyojyajuu wa kya'wejyaju.

lll. Ka kyoyojyaju wa anhki’'mku’i jyi’paya je totota’p, ka yakse tyuntzi’yaju.

Articulo 159 K&’ojkitayajupa’i mujspa tzyamyaja jujtzya ma yojyaje pe wa jana
yojyajd sone y tzydjkyaju jutza tzyampasye anhki'mku tyoto’'i ya Chiapas
nasojmapa, yanhtyam ma tzampnyajtuji ta’nhkuy’ lapstajkojma ijtyajupa wa
tzyapmusyaijtaja ka’ojkitayajupa’i nye’ojma. Tzyamyajupa jujtzye yojyaja, yanha wa
mujsa nya'ta jutzta’p tziyajtdja anhki'mku tyoto’jayeta’p, y jejtzyetike tzi'yajtaja
tuma jaye juwa tzyampama jutapa tajkojma wyanyajpama tuminta’p (Banco’ojma)
ma kyoyojyaje wa yakse na kye’yajup@’i anhki'mku tyoto jayeta’p mujsa yojyaja

nua kye'’yajupa.

Articulo 160 Anhki’mku tyoto jayeta’p mujspa tzi'yajtaja y jana yojyaja nitiya, ka na
kye'vajupa ip’san  toto’ojmtyiyati.  Anhkimku’  tyajkista’p  tu’'mayajupa
wapa’ajkukyota’ijnye mujspa tzyamyaja wa jana yojyaja ma tzajkpujtayajtaji’ y
ka’'wejayajtaji'ajka totota’p ka kyenyajpa ja ijtyaja tyamit tzyajkyajupad’i ke'okyu’.



Wa tzdjkyajtdja musjpapa myusyaja mumu pa’nista’p, ka yanh'’i kyopukskutya’p o

ky&'wejkyutya’p syunpa wa yojyaju, ma tzi'yajtaji ka ‘yajkenyajpa ke yojyaju’ap.

Ka ja itatu anhtzonh’ojkyu ke'okyu’ijnye poya o jama’ojtya’p tzi'yajtdjpapa y ka
wuyunhsye tunhpéakpa, yanhi kyoyojku’ kyopuksku’ijnye y ka'wejku’ ma tzyaki
ka’ojkitayupa pa’nij.

Wapa’ajku'ojma, ka'ojkitdyupa pa’nij ma kya'wejyaje totota’p ke’ayajtajupa

syajyajpapad’ji’knhta’p toto’ta’p pa’tzyajupa ijtyajupa Mejico najsojma.

Wa tzyajkyajtaja tzyampapa ya winapa jaye’i, ma yojyaje jutza tzyampasye toto’ij
ijtyajupa juwa kejpapma jujtzye ma yojyaje myesyajpapa syajyajpapd’i toto’'ta’p
pa’tzyajupa ijtyajupa Mejico najsojma, tzyamusyajupap anhki’mku tyoto’ojmtya’p ya

Mejico Nasojmapa (Diario Oficial de la Federacion).

Ma kya'wejyaje ‘yantyi ke’ayajtajupa jujtzye’ak na kye'yajup@’i ‘yajkenyaja ka
yojyaju'ap jujtzye tzajmayajtajupa wa yojyaju, o eyapa tiya tzajkyaja jutza

kyo’anhki’pasye mumu maja anhki’'mku tyoto’i o ya anhki’mku tyoto'i.
Makstujtapya titulo
Anhki’mkutya’p jutza musjpama kyokijpyaja ja wa’ajapa toto’jaye’ta’p
Winapé capitulo
Jutzd mujspa metzyajtaja

Articulo 161 Na kye’'upd@’i mujspa kya’'weja, nye’kda’ojma o eyapaojma nyayapyapa
wa tzyaka, ma tzyaka tyoto o kya'weja tanhku’y lapstajkojmo, juwa wyakpama
matzyaki me’tzyajtaja totota’p y kyad'weja instituto’ anki’'mkutyujkojma o anhki’'mku
tyajkojma tu’'mayajupa wapd’ajkukyota’ijnye ‘yispajkupd’isa’p toto jaye
ke'okyu’ijnye, yajta jama’kasi yojsku jama'ojma pyajkyaju’ak anhtzonh’okyu o

ma’ka’p ta’ne’ak jyamata’p anhtzonh’okyu’ijnye.



Ka ‘yajktajkayajpa tyotota’p me’tzkukyota anhki'mku tydjkojma tu’mayajupa
wapa’ajkukyota’ijnye, yanh’i ma kya'weje instituto’ anki'mkutyujkojma jyo’pi'k

jama’ojma pyaktzyonhyaju’ak toto’jaye.

Jujtzye’ak tyoto ka kya’'wejyajpa ta'nkuy’ Ia’pstajkojma, anhtzonhojkyu mapa tzyaki

instituto anhkikutyajki jejtzyeti ma kya'wejke’e.

Ka tyoto me’tzkukyota kya’'wejyajpa jaye’ojma, anhtzonhojkyu ma tzi'yajtaji y

pyajkyaja ijtumé anhkikutygjk.

Articulo 162 Me’tzku'tya’p ma tunhtzi'yaje ka’nta itpa wapa anhtzo’nhokyu

tiya’ijnye:

I. Kenkopinyajupa totoijnyet’ap.

Il. Ka tzyamyjapa ja’ita toto’tap.

lll. Ka k&'ojkitdyupa nampa nta mujspa tzyaka.

IV. Ka wene’nhojmtyi syajyajpa totota’p.

V. Ka totota’p syajyajpapa nta jika na ke’ajyajtajupa.

VI. Ka’'nta ‘yanhtzonyajpa toto ke'okyutya’p jama’ojmtya’p nyd@’ijtyajupa jutza
kyo’anhki’pasye mumu maja anhki’'mku tyoto’i o ya anhki’'mku tyoto’i.

VIl. Ka anhtzonyajpa, syajyajpa, o nyd’ijtyajpa toto’ta’p ntatd mujspamata
nkena o eyata’mpa ke’ne kanuyi'ojma ja ke’ayajtajepa.

VIIl.  Ka syajyajpa, o nyd’ijtyajpa toto’ta’p jana mujsapta naktylya y nta muspa
kyena na kye'yajupd’i.

IX. Jujtzye ma yojyaje o jujtzyenhkasi ma syajyaje totota’p.

X. Ka’nta tyunh tzi'yajpa tumé keokyu'tyoto.

Xl. Ka’ tzyamkowa’nyajpa o nta ‘aktajkuyajtdjpa wa mujsa myetzyaja nye’ta’p
totota’p.

Xll. Ka ja itd, ja wyako tzajkyaja o ja ny@’ijtyaja jutza mujsa ‘anhtzo’nhoyaja
ma’tzyaki.

XIHI.  Tunhtzi’'okyu tumé&pa toto’ijnye’tipa.

Anhtzojnhokyu syajyajpapa k&'ojkitdyajupa pa'nij tzo’'tzpa tuma wako
anhtzojnhokyu’ijnye wa mujséa metzyajtaja tiya’'ta’p minhpapa tzyampapa tukapya,



tujtapya, tukutujtapya, majsktujtapya, majkapyd, y majktumapa fraccion’ojma,

musjpa nyak kokijpyajke’ti wa metzyajtaja, ahnki’'mkutyajki wyinanhojma.

Articulo 163 Kopinku® me’tzku’ijnye ja wéa’'ajapa tiyd’ijnye’'ta’p, ma nya'iti

usyanh’ojma tiya wa’kayaijtajpapa:

I. Ka&'ojkitayajupa pyaktzyonhupad'i toto’jaye tzyajkyajuma kye’'okyu.

[I.  Nyayi nd kye'upd@’ij oyupd@’i tzyake tyoto’ o eyapd@’ijnye nye’ka nya’yapyapa
kyowi'na’aja y, eyapa tyuka’ojmapa na kye’upd’i, juwa ijtyajuma tyakta’p
0 jutza syunyjapa wa ka’'wejayajtaja anhtzonh’okyu.

lll.  Ma'yokyu’ tzi'yajtajpapa anhtzonhokyu’ijnye ke’'okyu tzyajkyajupa’kota.

IV. Jama jujtzyé’ak kd'wejayajtaju anhtzon’okyu tzyajkupd’i ke’okyu o myujsu
kye’okyu’ijnye tzyajkupa, o kya'weju’ak tyoto ke'okyu, ka'nta tzi'tajpa
anhtzonhokyu'’.

V. Juwa ma mujsi mawa.

VI.  Tiyata'p o tiko na kyokijpyaju.

VIl.  Tuma tzajkopuksku’ toto’ijnye na kyokijpyajuma ja wa’ajapa tiya y toto

ka'wejayajtajupa, ka wuyunsye nyd’ijtyaja anhtzonh’ojkyu’ ke’okyu’ijnye.

Jejtzyetike mujspa kya’'weja totota’p y jujtzye ny@’ijtupa kye'okyu’ijnye tzajkyajupa

wa’' kyenyaja tzo’'tzuma instituto anhki’'mku tyajki.

Ni tuma kasi’'ojma ma tzyajkyaje waku kya'wejupd’i toto ke'okyu ma

tzyamwuyu’nhaje ya tipya kokipku’ tzyajkupa ja’ku me’tzyajtaja ja wa’ajyajapa tiya.

Articulo 164.- Ka jaye' ‘yajtajkdyajupa ka'nta itpa wapa anhtzo’nhokyu
tiyd'lijnye’'ta’p ijtutak tiya ja tyu'myajapa jutzd tzyampasye winapa articulo’i y
instituto anhki’'mkutyujki ja nya’ita jutzd muspa wyatzaka, ma tzajmayajtaji na
kyawejyajupd’i je toto, tumnyakatiojma y ma kya'wejajyaje jutza tzyamusye wa
pyaka jayeta’p, waka jejtzye mujsa kya'weja tiya jyampaupa y tzyakd mojsa
jama’kasi yojsku jama’ojma mayajupa jyo’pi’kpa jama'ojma kya’'wejayaju’ak
toto'jaye, ma tzajmayataji ka'nta tzyajkyajpa tzajmayajtdujupa, ma

tyanhpatzajkyaje jaye wa myetzyaja tiya’ijnye’ta’p.



Ka ka'wejayajtajpa tzameta’p yanhi ma yajkwintuka jamata’p ny&@’ijtupa instituto
anhki'mku tyajki waku yajwa’aja wa myetzyaja tiyata’p, jikomete ma myayaje

jamata’p jyo’pi’ksye yojsku jama’ojma tsya’manwajkyajupa.
Nta ma mujsi kdwejayajtaja jaye nayipi’k tzyamupa na tzyajkupa’i ke’okyu.

Articulo 165.- Instituto anhki'mku tyajki ma wyatzaki jutza mujspa me’tzyajtaja ja
wad’'ajapa tiya, ma tzyajkyaje y nta ma mujsi ’yajkatajka’'nhayaje wastajki'ps
jama’kasi yojsku jamapya, mayajupa jamata’p pyaktzonhyaju’ak toto’, mujspa

‘anhaya jyamata’p tuma nyaka’'ojma ip’san jama’ojmtyiya’ojma yojsku jamapya.

Tunh pajkuyojma ma tzyajk kajkyaje’ na kye'yajup@’i wyako’ajku’kota, y nta
mujspa kyayojyaja tiya tzyamyajupa o suna wyatzajkyaja ijtyusye’ijna winapa
jaye'ojma o keokyu'ojma tzyajkyajupa wa tzi'yajtdgja anhki'mku tyotota’p, y
wyiyunhtzajkyaja tumtumapad’i y mujsa ‘yajkenyaja tzaptzapnayupa o jayupa

tiyd'istam ‘yankimyajpa y tzyajkyajpa ma’tzyaki wa kye’yaju na syunyajupa.

Jutzta’p tzyajkyaja, jayeta’p y tzamwa’ajku’ nyaputpapa tumyajupa instituto
anhki'mku’tyujki Mejico nasojmapa o Anhimkutyajki kyokenpapa kojata’p ijtyajpapa
mumu ya Mejico Nasojma, jejtzyetike anhki’'mku’istya’p ijtyajupa kyenyajpapd’i
mumu eyata’mpa nasta’p, kyokenyajpapa’i yukseta'mpa toto’jaye anhki’'mkutya’p,
ma mujsi tzyamwuyu’nhajyaja o kyame’tzyaja tumyajupa instituto anhki'mku’tyujki y

yanhi mujspa nyayaya jujtzye’kta’p tzyakpa jyayeta’p tzamwa’ajku’kyota.

Articulo 166.- Anhke tipya poya o jama, panta’p tzamtziyajtajupa mujspa
mye’tzyaja anhki'mku tyotota’p kenkopinhyajupd wa mujsa tzyamyaja jutza ijtyaju.
Wa mujsa mye’tzyaja ma tzyame ka'ojkituyupa pa’ni jutzta’p wa tzyajkyaja
‘yanhki’'pasye toto’jaye’i tzyajkupa ka'ojkitayupa pa’ni wa mujsa wya'’na mu’tzyaki

anhki’'mku tyotota’p ny&’ijtupa.

Anhki'mku tyotota’p wa’'nyajupa o nta sunpapa wa myusyaja mumuta’mpd’i, ka
syunyajpa wa myetzyaju tiyd'iya panta’p tzamtziyajtajupa, waka kyotzonyaja
wyinta’p wa mujsa ‘yak wa’ajyaja tuma yojsku, wati wa jejtzye n@’ijtyajtaja y nta

anhne’kupa toto’ojmtya’p, o nta musjpa ny@’ijtyaja yakse ka tzyamyajpa wa yajyaja



kenkopinku’ tzajkyajtajupa toto’jaye’ijinyeta’p y tzd’yaja wa'nupa ka’ojkitayupd’i
kyd'ojma o jujtzye’dk sunpa mesyajtaja ka ijtu mujata'mpa kojata’p vy
totzydjkyajtajpama panta’p, jutza ‘yanhki'mpasye anhi'mku tyoto’jaye’i ya Mejico
Nasojmapa y toto’jaye’ista’p kyo’anhkimpapad mumu eyata’mpa nasta’p y

kyokenke’tapa ya Mejico Najs.

Articulo 167.- ljtu’ka’p tzamwa@’ajku’ metzyajtajupa ja wa’ajapa tiyd’ijnyeta’p,
Instituto anhki’'mku tyajki ma tzyaki tzajkisku’ jutza kyenyajpa mumupa pa’nista’p,
ka oye, ka'nta yaksyu, nama we’'nyajupa, jujtzye’ak ijtpa tuma kipku’ anhkim’ku

tyoto kasipa’.
Ya tiyd’kasipa mujspata naktyaya:

I. ka oye: Ka wyda’'ma’yaju’ap ahnki'mku tyoto’jaye pyajkintzyokyajupa ijtupd’ pyami,
mujspapa myesyaja wa’'pa’ ajku’kota’ ‘yanhki’'mpasye anhki’mku tyoto’jaye’i wa’
pyotejyaja na syunyajupa kye'yaja.

II. Ka yaksyu: Ka ja’ itd jutzta’p waku jana totzyajkyajtdja na ‘yanhwajkyaju’ak
anhki’'mku tyotota’p, waka tzi'nhpapa tza’yaja mumu pa’nta’p.

[ll. Nama we’nyajupéa: Wa ita jutzta’p jana pujtyaja komek totzyajkupa y kotzonyajtaja
mumu pa'nta’p, wa jejtzye tzamwa’ajku’ tzyajkyaja wapad’ajku’kota y nta

totzyajku’kota kumkukotata’p.

Articulo 168.- Instituto anhki’'mku tyajki ma tzyamwa’aje me’tzyajtajupa ja wa’ajyajapa

tiyata’p yakse:

I. Pyaktzonyaju’kap toto’jaye ke’ayajtdjpama wa me’tzyajtadja ja wa’'ajyajapa tiyata’p,
anhki'mpapa kowi'na panijnye tzamtziyajtajup@’i ma kya’'wejaye eyapa pat
tzamtziyajupa mapd@’i kyene, yanhi ma ‘yojkene, Kyipsi y tzyaka toto’jaye
tzyampama ka pyajkyajpa o nda pyajkyajpa.

II. Ka pyajkyajpa toto’jaye ke’ayajtdgjpama wa me’tzyajtdja ja wa’ajyajapa tiyata’p,
pa’ni tzamtziyajupa mapa’i kyene ma tzyaki tuma maja toto’jaye y ma tzyake wa
kyenyaja na kye'yajupd@’i y anhki'mku’ista’p, wa jejtzye kuya jama’ojma

tzyamyaja tiya ma tzyajkyaje.



lll. Jama’kasi tzyampasye metza’ojmapa fraccion’ojmad ya anhki'mku tyoto’ojma,
myetzykayita’p mujspa tzyajkyajd vyaktyi tipya toto’jaye, Kkyokijpyaja o
‘vajkenyaja totota’p, nda ma mujsi ‘yajkenyajtaja tzya’manhwajkyajupap
ka'ojkitayajupd’i y eyata’'mpa tiyata'p ja itd’pa’i tyajkakyu yanh’ojma.

IV. Pat tzamtziyajupa mapad’i kyene ke'okyu, mujspa tzyama ka itpa tu’mku
myetzykaji'nhta’p wa wapa tyunhpaka me’tzku ja wa’ajyajapa tiyad’ijnyeta’p.

V. Yaju'ka'p jamata’p nyd’ijtyajup@’ijna jutza tzyampasye metzapya fraccion’ojma ya
articulo’ojmapa, pa’ni tzyamtziyajupa mapa’i kyene ke’okyu ma tzyame wa
‘yanhkamyaja ‘anhki’'myajtajupa.

VI. Instituto anhki'mku’i nta mujspa ojkitatyaji wa kyena toto’jayeta’p ka'wejatyajupa
ka'ojkitdyupa pa’nij, tzyamyaju’ka’p wa ‘yanhkamyaja ‘anhki’'myajtajupa.

VIl. Tzyamyaju'ka’p ‘yanhkamyaja ‘anhki’myajtdjupa, toto tzyajkyajupa ma

tyanhtzi’'yaje wa’ajkukyota, i’lpsanh jama kasi’'ojma.
Articulo 169.- Instituto’i tzyamwa’ajku’ojma mujspa tzyamyaja:

I. Wa tyanhpatzajkyaja o ‘yaktentzyayaja toto jayeta’p.
[l. Wa wy&’anhjamyaja anhtzonh’ojkyu tzyajkupa pa’ni k&’ojkitayup@’i.

lll. Tyunse’tyaja o wya’'tzajkyaja anhtzonh’ojkyu tzyajkupa pa’ni ka’ojkitayupa’i.

Articulo 170.- Toto ke'okyu wa me'tzyajtdgja ja wa’ajyajapa tiyata’p, mujspa

tyanhpatzajkyaja y jana tyunhtzi'yaja jujtzye’ak:

I. Ka ‘yaktajkayajpa eya poya’ojma katajkuka’p poya jutza tzyampasye
anhki’'mku tyoto’jaye’i 161 articulo’ojma ya anhki’'mku tyoto’ojma.

II. Ka na tyuntziyaju ankimku’ojma juwa Kkyenyajpama totojayeta’p
kyo’anhki’'myajpapa’ista, wa kyokijpu wyit tzyajkupa’i ke’okyu.

lll. Jana wyatzaka wa’kayajtijupa tzyampapa 162'pa articulo’ojma vya
anhki’'mku tyoto’ijnye.

IV.Jana tzyamwatzajkyaja’ajka tzajmatyajupa jutza kyoanhki'mpasye 164’pa
articulo’ojma ya anhki’'mku tyoto’ijnye.

V. Ka tzyajkyajpa toto’jaye wa musja kyokijpyaja tzamwajukyutya’p ahnki’ku
toto’jaye’ijnyeta’p tzi'yajtajpapa.



VI. Kan a tzyajkyajupa tuma kametzkutyi.
VIl. Ka na tzajkupd’i ke'okyu ma ‘ya’nhiyi kye’'okyu wa me’tzyajtdja ja
wa’ajyajapa tiyata’p, yanhtya'p ka jomyepa totoljayeta’p na

‘yakmetzyaijtajtyo’upa.

Articulo 171.- Toto’jayeta’p me’tzku’ijnyeta’p ja wa’ajapa tiyd’ijnyeta’p ma
yaktentzyd'yaje, myumu’ojmd o wene’nh’ojma ka pyaktzonhyaju’kap, ma

wyatz jkyaje weneta’pa tiya jyaye’ojmota’p:

I. Ka na tzyajkupd@’i ke’okyu nampa nta’p ma tzyaki.

II. Ka na tzyajkupd’i ke'okyu ka’pa na tyunhpajku’ak kye’okyu.

lll. Ka k&'ojkitayupa pa’ni na kyenupd'’i jyawyatzakpa o tyanhse’tpa waku na
me’tzyajtajupa ja wa’ajyajapa tiyata’p jana nitiyan tza'ya.

IV. Ka pyajktzyonyaju’ka’p ke'okyu’ tyoto wa me’tzyajtaja ja wa’ajyajapa tiyata’p,
kejpa tuma ja Kkyipsyajapa tiya wa jana tylnhtziyaja jutzta’p

‘yanki’'mpasye ya capitu’ojma.

Articulo 172.- Tzamw@’ajkutya’p tzajkyajtajpapa mapa ‘yajkoputi me’tzku’ ja
wa’ajyajapa tiyd’ijnye’ta’p ma tzampunhyajtdji, ma tujkyaje jaye'ojmtya’p ma’tzayi
tzyamyajpama y tiya tzyamwatzéajkyaju y ma jyi’puyaje tukanhpanista’p tu'myajupa

tzamtzi'yajtujupé ‘yajwa'ajyaja, ma kyotzonhyaja kyowina’ista’p ‘yanhki’myajpap#’i.

Jaye tzamwa’ajkutya’p ma kawejayajtaji anhki'mkutya’p y tzyajkyajupad’i ke’okyu y
ma tzamusyajtaji ne’ksayupa juwa musama kyenyaja anhki'mku tyajkojméa, tuka

jamapji’k yojsku jama’ojméa wyama’yajuka’p.

Ka'ojkitayupa pa’ni ma kya’'weje jaye Instituto anhki'mkutyajkojma ja’ku myusa

tzyajkyaju’ap tzamwa’ajku’, tuka jamap’ji’k yojsku jama’ojma.

Wempe tipya'ojma, tzamwa’'ajku’ojmtya’p ma tzyamyaje jujtzye’ak y jutzd ma
tzyakta'nyaje y jutzd ma tyunhtzi'yaje wa tzyajkyaja, yanhtya’p nta ma musji

‘yak’katajkyaja majka jama yojsku jama’pya wa tzi'yajtaja totota’p.

Ka jutza kyi'psyajpa, Instituto anhki'mku tyajki, matzyaki jayupa, mujspa wyaka

tzi'yajytaja wa a’'nhayajtaja jyamata’p ka yojsku’yi yakse syunpa.



Articulo 173.- Tzamwé&’ajkutya’p Intituto anhki'mku’i tzyajkpapa mujspa
nakajkyajtaja, nta’p ma mujsi watzajkyajtaja y ni iyd’i ma mujsi nyak’kokijpyaje

kd’ojkitayajupa pa’nista’p.

Tzamwa’ajku’ojma me’tzku’ijnye ja wa’ajyajapa tiyd’ijnye’ta’p, Intituto anhki'mku’i

ma tzyajmaye panta’p jutzt’ap mujspa tzyajkyaja tyotota’p wa kyokijpyaja.

Articulo 174.- Tzamwé&’ajkutya’p tzyakpapa Instituto anhki’'mkutydjki pujtpapa
me’tzku’ijnye ja wa’ajyajapa tiyd’ijnye’ta’p, ‘yantyi eyata’mpa pu’nista’p mujspa
kyokijpyaja ka tzyajkyajpa Instituto Anhki’mku tyajkojma ijtupa ya Mejico nasojma,
ka kya'wejyajpa toto’jaye juwa tzyamyajpama nta oye’pa tzi'yajtajupa, yanha ma
tunhtzi'yaje jutza ‘yanhki'mpa toto’jaye’i kyo’ankimpapd@ mumu Mejico najs, o
eyapa’ anhkimku’ojma tzyajkyajpama toto anhki'mkutya’p ijtupa mumu ya Mejico

Nasojma jutzta’p kyo’anhki’pashe anhki’'mku tyoto’ista’p.

Articulo 175.- Tumu’yajupa panta’p Instituto anhki’'mku tyajkinjye ijtupa ya Mejico
Nasojma, ijtyajupap o nyayayajpapa Instituto anhki’'mkutyajki, mujspa kyo’anhki'ma
wa metzyajtaja y ‘yispajkyaja me’tzkutya’p ijtyajupad ja tzyamwa’ajyajatipa ka
kyenyajpa ma ‘yak yosyaijtdji, yanha ma tzyajkyaje jutza ‘yanhki’'mpasye toto’jaye’i

kyo’anki'mpapa’ mumu Mejico najs.
Metzapya capitulo
Wa ‘yaktanu tzamwa’ajkyutya’p Instituto anhki’mku’i

Articulo 176.- K&'ojkitdyajupa panist'ap, anki’kutyakji’k tu’'mayajupa kyenpapé@'i
wapa tzak’ku’ ma ‘yaktanyaje ma’tzyaki tzamwa’ajkyutya’p Instituto anhki'mku’i
tzydjkpapa y ma tzyajmaye jaye’ojma nap tzamwa’ajyajupd; ka ijtu eyata’mpa
tiyata’p tzamwa’ajku’ijnye’ta’p, K&'ojkitayajupa panistap mujspa wya’kayaja
Instituto anhki’'mkutyajk matzyakipa tzaktajupéa jaye’ojma wa a’nhayajtaja jyamata’p

wa ‘yaktanu tzamwa’ajkyutya’p.

Jaye mapa kya'wejyaje mujspa ma tzyajkyaja tuka winapéa yojsku jama’ojmtya’p
tzi'yajtajupa wa ‘yaktanu tzamwa’ajkyutya’p, u ka Instituto ‘yanhtzowa toto’jaye

tzo’'tzupa katajkyajupap mojsa jama kasi’'ojma.



Articulo 177.- K&'tajkyaju’ka’p jamata’p jutzad tzyampasye wi'nojmapa articulo’i,
Ka'ojkitayajupa pa'ni ma tzyajmaye Instituto anhki'mkutydjk ‘yakta’nyajupap

tzamwa’ajkyu’.

Instituto anhki’'mkutyajki, ma kyene tipya toto jaye tzajkyajtaju, y jyopi'sepa
jama’ojma yosjku jamapya pyaktzonhuak je jaye, ma ‘yajkenyaje pat na wya’kupa’i
toto jaye wa’ku yanh’i mojsa jama’kasi minyajpapa, tzyama tiya sunpapa tzyamja
jutzd kyo’'mapyasye nye’kd. Ka je jama’ojmtya’p pa’ni na wyakupd'i toto jaye
nampa ke ‘yakta’nyajupé tzamwa’ajku’ nta jutza ‘yankimusye Instituto’i, ma tzyame

tiyd’ jejtzye na ‘yaj ki'psu vy tiko jejtzye na kyoma’yu.

Articulo 178.- Instituto anhki’'mkutyajki ma tzyamanwake, mojsa jama’kasi yojsku
jama’ojmtya’p mumu tiya tzyamupa pa’ni na wyakupd@’i toto jaye jejtzyetike
me’tzku’ijnye tzaktajupa. Ka Instituto anhki'mkutyajk nampa tujku’ap tzamwa’ajku,
ma tzyakputi tumu tum’ku tyoto’jaye tzamwa’ajku’ijnye y ‘yanhkimi wa’nyajtaja. K

aja tukiti tyoto’jaye tzamwa’ajku, Instituto anhki’'mkutyajki ma tzyaki:

I. Ma tzyaki tuma toto jaye juwé tzyampama ja tukati tzamwa’ajku.

II. Ma tzyajmaye kyowi'na ‘yankimpapa@’i nd kyenup@’i wa itd tzamwa’ajku,
wa’ku yakse mojsa jama’ojma, tzajkyajtaja tyoto’jaye
tzamwa’ajku’ijnyeta’p.

lll. Ma tzyame jutzta’p ma makje’jsyajtaji y ‘yakyojyajtdji, jutzd kyomayajpa,
jutza o tiya ma tzamtzi'yajtuji o tzajkayaijtdji, jutz'ta’p kyo’anki'mpasye na

minupa titulo’ojma ya anhki’'mku tyoto’ijnye.
Majkapya titulo
Jutzta’p ma makje’ksyaijtaji y ‘yakyojyajtaji
Winapéa capitulo
Jutzta’p ma makje’jsyajtaji

Articulo 179.- Instituto anhki’kutyajki, kyo’anhki’'mpasye’nhojma, mujspa

tzyajmaya anhki'mku yosyajpapa Kkyenpapdi wa tujkyaja toto jaye



tzamwa’ajkutya’p, o ijtyajupa tumayajupa sindicato’ojma, we’nyajupa politico
(partico pol’itico), o wempe tipya pat, o pat kyowi'najpapd’i tuma tu’'mayajupa
panta’p kyenpapd'’i, tiyata’p mujspapa tujkyaja wa makje’ksyajtdja wa wyiyun
tzajkyaja tiya tzyamyajupa.

I. Toto jaye juwa ni'astljpama.

II. Wa kyoyoju tumit $ 10,956.00 (Diez mil novecientos cincuenta y seis pesos
00/100 M.N), o kimanhiuya $ 109,560.00 anhka (Ciento nueve mil
quinientos sesenta pesos 00/100 M.N), mayokyu ame ame ma
tzyakjomye’ajyaje, jutzd’p tzyamwa’ajyajpasye tu’'maajyajupa mujkokyu

tzyakjomye’ajyaje y tzyajkyajpapa.

Ka k&’ojkitayajupa pani nta myojoyajpa ma tzapmusyajtdji juwa kenyajtajpama
tzydkpapa anhki'mku’tydjki kyenyajpap@’i wapa‘ajkutya’p Instituto anhki’'mku
tyajkijnye y kyenyaja jutzta’p ma tzyajkyaje tzyamyajpapa.

Ka jana myajyajpa tzyamupa Instituto anhki'mku’i y yanha tuma’ajpa kojaji’k o
tuma nta oyepa ki'psokyu ‘yankimpasye 183’pa articulo’i ya anhki’ku
tyoto’ijnye, Instituto anhki'mku’i mujspa nyiwakdaya na tujkyajupa tiyata’p

eyata’mpa anhki’'mku’ojtya’p muspapa@’i kyenyaja.

Tzajmayajtajpapa wa kyoyojyaja koja’ patyaju’ajka, nta ma mujsi yojyaja

anhki’'mku tyuminji’k.

Articulo 180.- Wa’ tzyamyaja jujtzye ma “akyojyajtaji kojata’p ‘yanki'mpasye ya

capitulo’ojmapa jaye’i, Instituto anhki’'mku’i ma kyene’:

I. Ka maja koja tzajkupa Kaa’ojkitayupa pa’ni, ma tzyamyaje jujtzye tyotzyakku
ijtu, ka kyenyajpa ja sund’ajka tzyajkyaja tzajmayajtajupa, jujtzye yamu
wa jana myojoyaja tzyamupa Instituto anhki'mku’i y jujtzye tyotzajku
‘yanhki’'mkutya’p, tzajkyajpapa y nye yoskutya’p.

II. Kaijtu tyumit koja pa’tupa.

lll. Ka tzyak’ketati jana mojokyu myenakojma.



Instituto anhki’'mku’i ma tzyaki toto jaye’ mama tzyame jujtzye anhka kyojamyajpa
tumtumapa yosjku’ojma tzamtzi’yajtajupa wa’ kyenyaju kojata’p y tzyamyaja ka
jujtzye majata’p ja mojoyaja’ajka y tzyajkyaja’ajka yoskutya’p y anhtzonhokyutya’p
y tzyamyajke’e jutzd ma ‘yak’koyojyaje wa tzajkyjataja, jutza ijtusye anhki’mku

tyoto jaye’ojma ya capitulo’ojma.

Instituto anhki’mku’i mujspa wya’ka koja’ pa’'tupa pa’t wa tzyama jutza ijtu wa’'ku
mujsa kyenyajad ka ijtu tyumit, ma tzajmatydji ka'nta sunpa tzyama jutza ijtu,
mujspa a’nhdaya mapa ‘yajyojyaje y ma kyenyaje totota’p jujtye ijtusye winapé
tzyame’ojma tzyajkupa, totosyeta’mpa ijtyajupad jayajupa anhki’'mku’ojma
tzapmusyaijtajpama mumu pankotata’p, ka ijtyaju wuja mujsama kyenyaja totota’p
o ta’'nkuy lapstajkojma, o eyapa tiya’ojmtya’p musama kyenyaja jujtzye pa’ni yitku,
Instituto anhki'mku’i itpa ‘yanhki'mku wa’ku mujsd wya'ka eyata’mpa

anhki’ku’ojtya’p toto jayeta’p ijtyajupa kye’nupyapa mujspa myejsa.

N&jmyajpa kojaptketati tuma pat, tzyadjku’kap wina'’naka y ‘yayojyajtaju y tzak’ketati

je koja myenakojma.

Articulo 181.- Wa’' ‘yajkoyojyaja kyojata’p ma tzajkyajtaji’ yajta jama’kasi,

mayajupa je jama’ojma tzyi'yajpa’ak toto’jaye pat koja tzajkupa.

Ka anke ‘yajkoyojyajtaju’ap pat ko tzajkupa tzyampasye ya capitulo’ojma nta yaj
tzyakta’nyajpa jutza tzyamusye Instituto anhki’'mku’i, ma tzyajmayaje wa yakta’na
kyowinajpapd’i yojsku’ojma, wa’ku mojsa jama’ojma tzyajmayaja wa ‘yakta’nyaju y
jana tzyakéd eyapa jama’kota. Ka'nta ‘yakta’nyajpa, ma ‘yajkojyaje yojspapd@’i

kyowi’'na’ jutza tzyampasye ya capitulo’i.
Ka katajkyaju jama tzi'yajtajupa y ja ‘yakta’nyaja, ma tzyamyaje jutzd ma
akyojyajtaji.

Articulo 182.- Tzyamyajupap jutzd ma ‘yajyojyajtdji ijtusye ya capitulo’ojma, ma
kyene y tzyaki Instituto anhki'mku’i y y&'nistike ma tzyaki o ma mye’tze jutépa

anhkimku’i mujspa kyotzowa wa’ku tzyajkyaja, tzyajkyaja y tyunhtzi'yaja jutzta’p



‘vanhki’'mpasye anhki'mku tyoto’ista’p y eyata'mpa toto’yajeta’p tujkyajupa

tu’mku’ojtya’p ijtyajupa.

Kyoyojyajpapa koja’ajku’inye tzyampapa Intituto anshki'mku’i ma kyenyaje wa
yojyaju anhki'mku’ojmtya’p kyenpapa@’i anhki'mku tyumit ya Estado’ojma, vy
tunhpajkyaja jutza ‘yankimpasye toto jaye anhki’mku’i, y yanhi ma tzyi'se’te
Instituto anhki’'mkutyajk mumu tumit tadjkdyupa kyoyojyaju’ajka koja’kota, ya tumit
ma myesyaje wa tzyapmusyaja y tzyampunhyajd jutza mujspa tzyajkyajd wa
kyenyaja anhki'mku toto jayeta’p, jejtzyetike wa'ku ‘yanhmayajd mumu panta’p y

ka'ojkitayajupa panta’p.

Ka kyokijpyajpa na tzajmayajtajupa wa yojyaju koja’ajyaju’ajka, ma tzajkyajtaji
tu'mku anhki’'mku’ojma juwa kyenyajpapa mumu kojata’p ya Estado’ojma (Poder
Judicial del Estado) juwéa tzya’'manhwaj'kyajema wa janam yojyaja, yanha ‘yantyi

wa’ajkukyota tyunhtzi'yajupap tzajmayajtaju’kap wa kyoyojyaju.
Metzapya capitulo
Tiko ma ‘yakyojyaijtaji

Articulo 183.- Ma ‘yajyojajtdji ja ‘yajta’nyaja’ak yoskutya’p waka’yajtajupa, jutza
ijtusye ya anhki’'mku tyoto jaye’ojma, y mumupa toto jaye'’i kyo’anhkipapd’ista, ka ta

ntzékpa yantya'p:

I. Ka'ntatd anhtzonhpa keokyutya’p wa kenyajtaja anhki'mku tyoto’ta’p
jama’ojmtya’p ijtyajupa jutza ‘yanhki'mpasye ankinki’'mku tyoto jaye'i.

Il. Ka'td tzékpa jana oye, komekpa o untzampa wa’ku jana wapa tyuhnpaka
ke'okyu tyoto’jaye na kye’yajuma anhki'’ku tyotota’p o kantata
tzapmujspa toto anhki'mkutya’p wapa ajkukyota ijtyajupa tzyampasye
anhki’'mku tyoto'’i kyo’anhki’'mpapa’i.

lll. Ka’'ntatéd ntzakpa jama’ojmtya’p tzi'yajtajpapa kyo'anhki'mpasye anhki'mku
toto’yaye'i.

IV. Ka ta mejspa, mpakpa, tzampunhpa, nkawa’npa, nkakpa, ntzitzpa, o yajpa,

myumu o usyanh’ojma, ka ja’' ita tiko ntzaka, nta mij anhki'mku’ojma



ijtupa, toto’jayeta’p ijtyajupa wa'nupa ka’ojkitdyupa pa’ni kyd’oma y
yosyajpapéa anhkikutyajkojmtya’p o juwa musama ntyajkaya o mujsa mij
yojsku’ojmapa.

V. Ka sajpa toto jayeta’p ntata naktyapyapa o usyanh’ojpatipa, tuma kene’ojma
nta mujsumatd nkena, nkd'weja eyata’'mpa ka'wejkuy’'ojma y nta
tzyamusye tzyajkupd’i ke’okyu tyoto na kye’'uma mujsa nyad’ita anhki'mku
tyotyota’p, ka anhtzonhkuy ntzékpa jana itap@’i juwa tzyampama tiko
jejtzye ntzajku y kyo’snhki’'mpsye anhki’'mku tyoto jaye’i.

VI. Ka’nta ntzdkjomye’ajpa ijtyajupa totota’p kame’tzyajtajpapa wapa’ajkukyota
jama’ojmtya’p ntzyipapa toto’jaye’i kyo’anhki'mpapa’i.

VIl. Ka ntza’manwakpa jana oye o ‘yuntzampa y nyampa ja ijtyaja totota’p
jujtzye’ak ka’ojkitdyupa pa’ni ma ijna tzyaki’, yojsku’ijnye tzyakpapa o
‘yanki’mi’ojma ijtupa.

VIIl.  Kamij nyampa ja ita nitipya totota’p y ka ijtu myumu’ojma o usyanh’ojma
wa’nyajupa.

IX. Ka'nta jyatzyakpa jana oye o untzamkiji'’k, yosku ‘yanki'mi tzyakpapa,
myusokyu’, yojsku o ‘yanki’kuy, jutza kyo’anhki’'myajpashe toto’ojmtya’p.

X. Ka ntzékpa eyata’pa tiyata’p wa nhtzaknatza na kye'yajupd’i anhki’'mku
tyotota’p o nhtzajmayaja wa’ku jana tzyajkyaja ke’okyu.

XI. Kamij nhki’psup’ajkd ntzamkawa’'npa totota’p ja ijtyajutipa kenkopinyajupa
wa wa’nyajtaja o jana musipa tzapmusyaijtaja.

XIl.  Kamij nhkenkopinyajpa wa wa’nyajtaja, jana oye o untzameji’k, totota’p y
jana akta’nyaja jutza kanayi'ojmtya’p kyo’anhki'mpasye anki'mku tyoto
jaye’i. Ma iti koja koyojku’ itpa’ak tuma tzamwa’ajku winti mapa tzyaki
Instituto ahmki’'mku’i, wyuyunh tzamyaju’ka’p.

XIll.  Ka’'nta nampujtyajpa totota’p wa’'nyajupa wa nhkayojayaja kyenkopinku
ka ja ijtyajap tiya’i yak tzo’tzyaju o yajyaju’ap jyamata’p wa n@’ijtyajtaja,
ka jujtzye’ak Instituto anhki'mku’i tzyama ka ijtu panista’p mapd’i
myesyaje, 0 jana wyakayaja anhki'mkutya’p tu’'mayajupa kyenyajpapd’i

wapa tzajkuy wa a’'nhuyajtaja jyamata’p.



XIV. Ka'nta kyenyajpa jutzd kanayi'ojmtya’p ntzaka jutza tzyampasye ya
anhki’'mku tyoto’i, tzyajkpujtupa Instituto anhki’'mku’i.
XV. Ka'nta myojoyajpa tzamwa’ajkutya’p tzyajkupap Instituto anhki'mku’i,

yojsku tzakpapasyepa.
Wa kyoyojyaja kyojata’p tuminpi’k, nta ma mujsi yojyaja anhki'mku tyuminji’k.

Articulo 184.- Ka ntzakpa titya’p tzyampapa winapa articulo’i, ma kyojapa’te y
‘vajkyoja Instituto anhkimku’i y ka jutzta’p kyenpasye ma tzyajmaye eyapa
ankimku” mujspap@’i kyenyaja wa tyumtzyamyajd o ‘yajyojyaja jujtzye

kyomayajpasye.

Articulo 185.- Ka ta koja tzamtzi'yajpa tujkpapa tunhpakuy'ojma tzajkyajpapa
anhkimku’ista’p  ja  nhtzajkata’ajkd tzyampapa 183’pa articulo’i ya
kyo’anhki'mpapd@’ista, eya kene’tamte tzajkyajtdjpapa tuma pankota o muja

koja’kota’ta’p tujkyjapapa yakseta’mpa tiyd’ijnye’ta’p.

Koja tzamtzi’ku’ ma tzamyaijtaji, ne’ne wuyunh tzame’ojma, y ma tzajkyaijtdji jutzta’p
mujspasye tzyajkyaja ‘yankimpasye ahnki'mku tyoto’ista’p y koja yojkutya’p
jejtzetike  ma tzajkyajtaji ne’neta’p jutzd tzyamyajpasye anhki'mku’ista’p

kyenyajpapa’i yukseta’mpa tiyata’p.

Instituto anhki'mku’i mujspa nyitzyamaya anhki'mku’ista’p  wyi'nanh’ojma
kyenyajpapa’i kojata’p anheke’tipa tiya ijtpapa ‘yajkoja pa’tpapa’i ya anhki'mku
tyoto’kasipa y tzyama o yajkena tiya ijtyajupa musjpapad’i ‘yaknaktyaya je

koja’ijnyepa tujkupa, jutzta’p kyo’anhki’myajpasye anhki’'mku tyoto’ista’p ijtyajupa.

Articulo 186.- Ka’ we’'nyajupa politico (partico politico) nta ntzyajkyajpa wya’kpapa
wapa tzak’kuy’ijnye y toto kametzkutya'p ijtyajupa, Instituto anhki'mku’i ma kyene,
jutza kyomapyasye, ma tzyajmaye Insituto ahnki’'mku ijtupa ya mejico nasojma
kyenpap@'’i vota’'tzajknama y/o Insituto ahnki’'mku kyenpap@’i wa mumu panta’mi
mujsa zyajkyaja vyoto'ta’p, wa wyatzaka jutzta’p kyenpasye, y jana ita totzyak’ku
koja’ijnyeta’p ijtyajupap we’nyajupa politico’ijnyet’ap (particos politicos) ahnki’ku

tyoto jaye’ta’p’ojma ijtyajupa.



Ka koja pa’tyajpa myesyajpa’ajka tumit nu’ksku’pya o anhki'mku tyuminta’p,
tumayajupa sindicato’ojma o wempe tipya pat, o pat kyowi'najpapd’i tuma
tu'mayajupa panta’p, pyajkyajpapd@’i o myesyajpapd’i ahnki’ku tyuminta’p o
nyd’ijtyaju’ajka anhki'mku’, Instituto anhki’mku’i ma yakK'isi yojskupyanta’p ijtyajupa
kyenyajpapa@’i ya tiyata’p ka’ojkitdyajupa péa’nijnye’'ta’p yanh’ojma ijtyajupa o
kyenpapa'’i nye yoskutya’'p, ka anhki’ku yosyajpapé, wa kyowatzéjkyaju anhki’'mku

tunhpak’kutya’p ijtyajpapa.

Wempe tipya panta’p o pat kyowi'najpapad’i tuma tu'mayajupa panta’p
pyajkyajpapad’i o myesyajpapa’i ahnki’ku tyuminta’p o ny&’ijtyaju’ajka anhki’'mku’,
wati wa syajyaja toto jayeta’p tzyampapa ka’ojkitdyupa pa’nij, kyena ma’tzyaki
anhki'mku wapa’ajkukyota, kyenke’a y ’yanhtzowa keokyu'tya’p toto jaye

anhki’'mku’ijnye’ta’p.

Articulo 187.- Jikd ojmota’p koja pa’tupa pat nyad’itd ahnki'mku yojsku, Instituto
anhki'mku’i ma kya'wejaye yojskupyanta’p ijtyajupad kyenyajpapd’i ya tiyata'p
ahki'mku’ijnyeta’p wa kyenyaja, ni'tzyamakyu’jinta’p ijtyajupa, toto jayeta'’p

ny&’ijtyajupd’i mumu tiyata’p musjpapa ‘yajkena koja anhkimku ijtupa.

Yojskupyanta’p ijtyajupa anhki’mkutyakojmtya’p vyispajkyajpapa’i ya tiyata’p
ahkimku’ijnyeta’lp ma tzyajmayaje Instituto anhki'mku kyo’yajyaju’ka’p

tyuntzi'yajupa tiya jejtzyedike tzajkyajupa wa yak’koyojyaja.

Articulo 188.- Wa' ma’tzyaki tyunhtzi'yaja tiya tzyampapa winapa articulo’i,
Instituto anhki’ku'i ma tzyaki tuma ni'tzamukyu’ Kkya'wejpapa yojskupyanta’p
ijtyajupa anhki’'mkutyakojmtya’p kyenyajpapa’i wa itd wapa anhki'mku’, juwa
tzyampama sunyi tiya tiya tzajkyajtaju o ja tzajkyajtaja, kyenpapa ka tyotzyadkpa wa

mesyajtaja ya anhki’'mku tyoto y mujsa ita tuma koja’ajku’.

Jejtzyetike ma tzéki tuma toto juwa tyu’myajama mumu tiyata’p musapa ‘yajkena
wa mujsa numyaja ka kejpama je koja’ tzaktajupa. Wa mesyajtaja, ma kyenyaje

jutza na tuma kenyajpa totota’p koja’ijnye’ta’p y totota’p ‘yajkenyajpapa.



Ni'tza’makyu y totota’p tyu’myajupa mumu tiyd’ijnye’ta’p mujspapa ‘yajkena ma
kya'wejayaje yojskupyanta’p ijtyajupa anhki'mkutyakojmtya’p kyenyajpapd’i ijtyaja
wapa anhki'mku’ yajta jama’kasi minyajpapa, myuspa’ka’p Instituto anhki'mku’i

tiya tujkupa.

Articulo 189.- Jujtzye’ak kyenyaja ke panta’mte nta mojoyajpapa ka’ojkitayajupa ja
nyd’ijtyajapad’i musokyu’ anhki’'mku yosyajpapasye, Instituto anhki’ku’i musjpa
kyena y mesya ‘yanhkimku wa musyajtdja y wyatzajkyaja tunhtzi’kuy koja
yojku’ijnye jutza ‘yanki'mpasye mumupa anhki'mku tyoto’i y ya anhki'mku tyoto’i, y

mujspa mye’tza jutza ‘yak koja pa’tyaja y tzyamtzi'yaja wa yojyaja.

Articulo 190.- Tunhtzi’ku’y tzyampapa winapa articulo’i ma nyitzaki jyama Instituto

ahhki'mku’i kya’'wejayu’kap toto wa ‘yak mujsa pat nta mojoyajpapa koja’pa’tupa.

Toto’i ma tzyame sa’sa jyaye’ojma tiyd'ista’p ‘yak tzo’tzyaju tunhtzi’ku’y koja’ijnye, y
tzyamke’e jujtzye jama’ojma pat ja mojoyapa koja’pa’tupa wa mojsa jama’kasi,
mayajupd pyaktzyonh’u’kap tyoto, mujsa mye’tzya y ‘yajkena totota’p nye’ka

kyi'pspapa wata’'p y jyaya tiya tzyamtyo’papa wa kyokipa wyit.

Ka'nta tzyajkpa, Instituto anhki'mku’i ma wyatzuki, ja'na, ijtyajupa toto’jinhta’p

nya’ijtupap.

Articulo 191.- Anhtzo’'okyu’'ojma pat ja mojoyapa koja’pa’tupa ma tzyame
tumtumapa tiyata’p na tzamtzitjupa tzame'ojma, mujspa wyuyunhtzama,
tzyamkawa’na, tzyama jana yispaka nta nye’ajka, o tzyama jutza tujkyaju, jutza
kyi'pspasye, y ‘yajkena tototap o tzameta’p muspapaji’k tzamkowatzaka je koja wa

kyokipa wyit ‘yajkenupapji’'nhta’p.

Ka ‘yajkentyo’pa eyata’mpa tzakita’p mujspapa ma ‘yajkena juwa ijtyajuma tityap o
tujkyajuma wuyunhsyeta’mpa, ma tzyamyaje jutzta’'mte y tzyamajke’e nayita’p y
juwa ijtyajuma mapai kyenyaje o kyenyajupa’i tujkupa, ajkenyajtgjd tiya ma
kd’'me’tzyajtaji ya tiyd’lijnye. Ka'nta tzajkyajtdjpa nta ma mujsi namyaja

wyinpayaju’p jutza kyenyajema.



Instituto anhki’'mku’i tzyamwa’ajku’ojma y mojsa jama’kasi, ma tzyame ka pyakpa o

nta pyakpa ‘yajkenyajupap tiyata’p koja kokipkukyota y ma tzyame tiya ma tzyaki.

Ka wapa kyomapya, ma tzyame juwa, jama y ti'ora ma kyenyaje tiyata'p ijtyajupa
koja kokipkukyota ka jejtzye kyenpa wéapda, jama ma tzyajkyaje mojsa jama’kasi
katajkyajpapa pyaktzyonyaju’ka’p tiyata’p koja kokipkukyota. Ma tzyajkyaje tuma

toto tu'mku’ijnye juwa kejpama tu’'myaju’ap y kyenyaju tiyata’p koja kokipku'ijnye.

Articulo 192.- Kyenyaju’'ka'p tiyata’p koja kokipku’ijnye, ma kya’'wejayaje jaye koja
pa’tu’pa y nyd’ijtu mojsa jama mayajupa jyo’pi’kpa jama’ojma pyaktzyonhu’ka’p toto
jaye ka@'wejatyajupa, wa ‘yajkena jyaye mujsapaji’k kyokipa wyit. Yajyaju’ka’p
jamata’p nyd’ijtyajupa ma y Instituto anhki’'mku’i ma tzyaki tuma toto tzamwa’ajku

majka jama’kasi katajkyajupap jama’ojma ‘yankamyaju’ka’p anhki’'mku’.

Ka tu'myajupa panta’p Instituto ahnki'mku’ijnye ijtu tiyd” kyenyajuma mujspa

tumnyaka’ojma ‘ya’nayaja jamata’p jujtzye tzyamyajpasye itpa’anhka kowa’ajku’.

Kowa’ajku ma tzajmatyaji koja pa’'tupa pat mojsa jama’kasi y na minyajup majka
jama’ojma pyaktzyon'u’ka’p toto kowad’ajku, ma tzyapmusyaje ‘yaktujkyaju’ap

kowa&'ajku’.

Articulo 193.- Ka itpa kokipku’ nta wyd’'mapya’ajka tuntzi’kuy koja koyojku’ijnye
mujspa tzyamyajd wa janam Yyojyajd y ma tzydjkyaje anhki'mku’ojma juwa
kyenyajpapa mumu kojata’p ya Estado’ojma (Poder Judicial del Estado), ‘yantyi
kowd’ajku’kyota y koja koyojku'kyota tzyamtzi'yajupa tunhpak’ku’ojma koja

koyojku’ijnye tzyampapa ya capitulo’ojma.

Winapa jaye, jana tyotzyaku tzamwad’ajku’ tzyadjkupap metzku’ijnye instituto
anhki'mkutyajki y eya tzyamupa instituto anhki'mkutyajki ya Mejico nasojmapa
yantya'p tumatzajkyaju’ap, tyumtzamyaju’ap y ni'iya ka'ojkitayupa pa’ni nta ma
mujsi nyak’kokijpaya y ‘yaktanku eya kanayite tuntzi’ku’ijnye’pa tzyampapa ya

capitulo’ojma.



Articulo 194.- Toto jayeta’p tzyamyajpama tujkyajupa tiyata’p y kyowd’ajku’
tzyampapa ya tituloojma, ma kenyajtdji y tzajkyajtaji jama’ojmtya’p jutza

kyo’anhki’'mpasye 156’pa articulo’ojma ya anhki’'mku tyoto’ijnye’pa.

Jamata’p ma mayaijtaji jyo’pi’kpa jama’ojma jama’yojskupya pyaktzyonhu’ka’p toto

jaye k&’'wejayajtajupa.

Articulo 195.- Toto tzamwa’ajkuy tzyakpapa Instituto anhki’'mku’i matzyaki ma

tzyame tiko y jutza tzyajku, yanhi ma nyu’iti usya’nhojma tiyata’p wa’katyajpapa:

I. Jama myusayaju’ak tiya na tujkupa.
II. Kyi’psokyitya'p y tiya tzyamyajpapa mumu tujkup@’ijnye.
lll. Ka tyumtzamyajpa ijtu o ja ita tiyata’p ‘yak koja pa’tpapa’i.

IV. Jutzta’p wa mujsa ‘yak koyojyaja y jutzd mujspa wyatzajkyaja.

Ka mesyajtajpa eya tiko'ta ‘yak isyajpapd’istd panij nydyita’p ma tzajkayajtaji wa
‘vanhki’'myaja tiya sunpapa tzyajkyaja jutza y jutya’p musama, kyo’anhki'mpasye

anhki’'mku tyoto’ista’p ijtyajupa.

Articulo 196.- Musjpa kakajkyaja tzyampapa ya anhki'mku tyoto'i koja
koyojku’ojmapa anhki'mku tyotoj’ik tunhpakuy’ijnye kyo’anhki’'papa’i yosyajpapa

anhki’'mkutyajkojmya’p ijtupé ya Chiapas nasojma.

Articulo 197.- Koyojkutya’p tzyampapa Instituto anhki'mku’i, ma tzajkyajtaji
anhki'mku'ojmtya’p kyenpapd’i anhki'mku tyumit ya& Estado’ojma, jutza
‘yanki'mpasye anhki’'mku tyoto’ista’b, je tumit pyajkyajpapa ma tzyi'se’tyaje Instituto
anhki’'mkutyajk myumu’ojma tajkapyapa koja koyojkutya’p, yanhtya’p ma
myesyajtaji wa tzyapmusyajd y tzyampunhyajd jutza mujspa tzyajkyaja wa
kyenyaja anhki’'mku toto jayeta’p, jejtzyetike wa’ku ‘yanhmayaja mumu panta’p y

ka'ojkitayajupa panta’p.

Articulo 198.- Koja koyojkutya’p tzyampapd ya anhki'mku tyoto’ojma
ka'ojkitayajup@’kota ja nya’ijtyajapa’i musokyu’ anhki'mku yosyajpapasye, ma
akyojyajtaji jejtzye:



I. Ma tzajmatyaji, tumnaka’'ojma, wa’'ku kaojkitdyajupa pa’ni ‘yakta’na ja'na
tzajmatyajupa, jutzta’p tzyampasye ya anhki'ku tyoto jaye’i ka namyajpa
ma kyoyoje kyoja tzyajkupa ijtyujupa jaye’ojma I, Illl, V, VI y X 183’pa
articulo’ojma ya anhki’'mku tyoto jaye’ijnye.

Ka tzajmatyaju’kap nta yakta’npa jand na ‘yojkitdyajupa, jutz’ta’p
‘yanhki’'mpasye ya anhki’'mku tyoto jaye’i, ka koja’pa’tu jutza tzyampasye
ya fraccio’ojmd, ma ‘yakyojyajtdji $ 10,956.00 (Die mil novecientos
cincuenta y seis peso 100/M.N), kanayi'sye’nhojma o mujspa ‘yak
yoja'nhatydja $18,260.00 (Diesciocho mil doscientos sesenta

pesu’anhka).

Il. Koyojku’ $18,260.00 (Diesciocho mil doscientos sesenta pesu’anhka), ka
kojata’p tzyajkyajupa kyojampa jutza tzyampasye Il y IV fraccion’ojma
183’pa articulo’ojma ya anhki’'mku tyoto’ijnye.

lll. Koyojku’ $58,432.00 (Cincuenta y ocho mil cuatrocientos treintay dos
pesu’anhkd) o ki'manhaya $109,560.00 (ciento nueve mil quinientos
sesenta pesu’anhka), ka kojata’p ijtyaju jutza tzyampasye
fraccion’ojmtya’p VII, VIII, IX, XI, XlI, XllI, XIV, y XV ‘ojma 183'pa

articulo’ojma ya anhki’'mku tyoto’ijnye.

Ma a’nh’ayi kyoyojku’ usya’nh’ojma $3,657.00 (tres mil seicientos cincenta y siete
pesu’anhkd) tum tum jama’ojma, ka ijtyaju itya’p ya’'manhayajpa tzyamyajpapa

winata’mpa wenyajupa jaye’ojmtya’p (incisos anteriores).

Jujtzye tzyamyaju wa koyoyajtaja koja’kotata’p, ma tzajkwatzajkyaje ame ame
jutzd’p tzyamwa’tzajkyajpasye tu’'maajyajupad mujkokyu’ y tzyakjomye’ajkutya’p

ijtyajupa.

Articulo 199.- Ka'nta ‘yakta’nyajpa tiya ‘yanki'mupa Instituto anhki'mku’i y kojata’p
kaweyajtajpa emak, Instituto anhki’'mku’i ma nyi'tzyamayi na tujkupa eyata’mpa

anhki’'mku’ojma wa kyenyaju.



Articulo 200.- Wa tzyamyaja jujtzye kyoyojyaja koja’pa’tku’iinye y wyama’yaja
kyoyojkyutya’p mapa tzyajkyaje jutzta’p ijtyajusye jayupa ya capitulo’ojma, Instituto
anhki’'mku tyajki ma kyi’psi.

I. Ka komek maja koja tzyajkupa ka’ojkitayupa pa’'ni, ka ijtyaju tiyd’ista’p
‘vajkojapa’tyaju totzyajkutya’p ‘yak’isupa; ka jyowi tzajkupa, jujtzye yamu
ja ‘yakta’na tzyajmayupa Insituto anhki'mku’i y jujtzye totzydjku nye
‘yanhki’'mi, kyi’'psokyu’, myusokyu’ o yojskutya’p.

[I. Ka ijtu tyumit koja pa’tupa pat.

lll. Ka koja tzajke’tati myenakojma.

IV.Ka ‘yakta’'nu jujtzye’tiya tzajmatydjupa ‘yak tzotzup@’i koja koyojku’
tunhtzi'ku’ y yanhtya’p ma mesyajtdji wa tzyamyajd jujtzye ma

kyoyojyaje.

Instituto anhki'mku’i ma tzyame toto’jik ijtyajupap jayajupa mumu tiya'kotata’p,
jutzye’anhka mujspa tzyajkyajayojspapd’ista’p ijtyajupa anhki'mku tyajkojmtya’p
mapa kyenyaje ka jujtzye maja tzaktaju kojata’p y ma tzajkyaje wa ‘yajyojyajtaja

ijtyajupa o mapa ijtyaje, jutza ‘yanhki'mpasye ya capitulo’i.

Articulo 201.- Ahnke jutz, ya kyipsyaja y nyaktyayaja panista’p koja pa'tyajupa,
‘yanhki’'mku nyaijtupa Instituto’i wa ‘yispaka, mye’tza, kyad'weja totota’p y, ka sunpa
‘yvakyojyaja, ma ko'yaje mojsa ame’kasi, jyopi'tuksye’pa jama’ojma tzajkyajtaju’ak

kojajku o jama’ojma jujtze’ak yajyaju, ka yanha matak kenyajtaja’nhayi.
Majktumapya titulo

Anhki’mku tyotota’p, anhki’mku tyotota’p ijtyajupa tumtumapa
anhki’mku’ojmtyap o mumu tzamwa’ajkyutya’p tujkyajpapa ka’ojkitayajupa

pa’nijnye’ta’p
Tumtipa capitulo

Anhki’mku tyotota’p mumu kyo’anki’mpapa



Articulo 202.- Wa’' kenyajtdja tumtumapa jutza ijtyaja, ka'ojkitdyajupa panta’p,
mujspa’anhkd kyenyaja yojskutya’p tzyajkyajpapa, ma tzyajkyaje anhki’mku
jayeta’p, jayeta’p ijtyajupa anhkimku’ojmtyap o mumu tzamwa’ajkyutya’p
tujkyajpapa, totota’p mujspapa tzyajkyaja wa kye'yaju tiya, anhki'mku tyajki
mujspapad’i kyena, jutzta’p, jujtzye’ta’p y tunhtzi’ku’y mapa tzyajkyaje nene’ojmota’p
wa ‘yajkenyajtdja yoskutya’p tzyajkyajpapa y syajyaja panhji'nhta’p anhki’'mku
tyotota’p tujkyjapapa, wa tzyajkyaju ma kyenyaje jutzta’p anhki’'myajtajpa
tzyajkyaja, nyitzajku, jujtzye jamata’p nd’ijtyaju, y jutzad tunhtzi'yaja tzyampasye

anhki’'mku tyoto’i mumu kyo’anki’papa’ista y ya anhki’'mku tyoto’i.

Articulo 203.- Jutza kyo’anhki’'mpasye anhki’'mku tyoto’i mumu kyo’anki’pap@’ista y
y ya anhki'mku tyoto’i, anhki'mku jayeta’p, jayeta’p ijtyajupa anhki'mku’ojmtyap o
mumu tzamwa’ajkyutya’p tzyajkyajpapa ka'ojkitayajupa pa’ni ma tzyamyaje

ma’tzyaki tyoto’omtya’p tumtumapa tiya.

[.  Anhki’'mku tumayajupa y anhki’'mku tu’'myjapapa tzamwa’ajku’kyota.

[I. Tunhtzikuy tzyakpapa anhkimku’i wa tzyamusyaja y tzyakjome’ajyaja
totota’p ka’ojkitakyu’ijnye tzamwa’ajku’kyota y ma kyenyaje keokyutya’'p
ijtyajupa kyeyajpama mujsa nd’ijtyajtaja anhki'mku tyotota’p, jejtzyetike
jutzd mujspa tajkayaja, watzajku’y, jana tzajkuy, y wa jana tyuntzi'yaja
totota’p juwa ‘yak ispajkyajtajpama panta’p.

lll. Tunhtzi’kuy tzyakpapa anhki'mku’i wa tzyajkyaja kenkopinhkutya’p vy
ny&’ijtyaja totota’p wa’'nyajupa y nda mujspapa ‘yakmusyajtaja.

IV. Tunhtzi’kuy tzyakpapa anhkimku’i wa tzajkyajtdja anhki'mku jayeta’p
tzyampama jutza ma tyunhpaki tzyakpapa anhki'mku tu’'myajupa
kyenpapa’i wapa tzijkuy. Anhkimku jayeta’p tzyajkyajpapa
yanhkota’ta’p, nta ma mujsi jana wyama'’yaja jayeta’p tzyajkupap Insituto
anhki’'mku’i, Insituto anhki’'mku’i mejico nasojmapa y anhki’'mku’i ijtyajupa
ya mejico nasojmota’p, jejtzyetike anhkimku tyoto’ mumu

kyo’anki’papd’ista.

Majkustdjkapya titulo



Anhki’mku tyotota’p musjpapé kakajkyaja
Tumtipa capitulo
Kéakajkuy’ijnye

Articulo 204.- Wa tzajkyajtaja tzyamapa anhki’mku tyoto’i, ijtyaju anki’kutyotota’p
mujspapa  kakajkyaja, mujspa  kakajkyaja anhki’mku tyoto’ mumu
kyo’anki’'pap@’ista, anhki'mku tyoto’ kyo’anki'mpapa mumu mejico najs kyenpapd’i
wapa tzajkuy y kyeyajpama wa'ku mumupd@’i mujsa nd’ijtyajtdja anhki’'mku
tyotota’p, anhki’'mku tyoto kyenpap@’i tuntzi’kutya’p anhki'mku’yosku’ijnye’ta’p
ijtyajupa ya Chiapas nasojma, anhki’mku tyoto tuntzi’kuy’ijnye panhkotata’p ya ya

Chiapas nasojmépa y eyatampa mujspapa mesyaijtaja.
USYANHOJMOTI IJTYAJPAPA

Winapa articulo.- Ya anhki'mku tyoto ma tajkdayi wa mojoyajtdja je jama

tzyampunyajpa’ak totojaye’ojma tzyakputpapa anhki’'mku Estado’ojmapa’i.

Metzapyéa articulo.- Nta’p ma mesyajtaji anhki'mku tyoto wya’kotzampapa@’ijna
wapd’ajkutya’p y anhki'mku tyotota’p anhki'mku yojsku’ijnyeta’p ya Chiapas
nosojmapa, tzyampujtyajupa totojaye’ojma tzyakputpapa anhki'mku 388
mayokyupd, pujtupa majkustadjkapya jama’ojma octubre poya’ojma 2016’pa

ame’ojma.

Tukapya articulo.- Nta’p ma mesyaijtaji anhki'mku tyotota’p mesyaijtajpapa’ijna wa

nyak’kokijpyaja ya anhki’'mku tyoto.

Maksykupya  articulo.- Ka'ntatd’k  tzyajkyajpa anhki'mku tyotota’p
kyo’anhki'mpapa’i ‘yak isyajtaja pa’nij nyayita’p totota’p ijtyajupa ka'ojkitayajupa
pa’nij wa’nyajupa, mata’k mesyajtaji anhki’ku tyotota’p ijtyajupa estado’oja o

kumku’ojmtya’p.

Mojsapya articulo.- Insituto anhki’'mku’i ma tzyaki’ tipya yojskutya’p kyoma’pyapa,
wa ‘yaj mujsa ka'ojkitayajupa panta’p y mumu panta’p tiyad tzyampapa ya

anhki’'mku tyoto'i.



Tujtapya articulo.- K&’ojkitayajupa pa’ni ma ‘yakta’nyaje wa’kayajtajpapa wapa
ajkukyota’ jutzad tzyampasye ya anhki'mku tyoto’i, jama’ojmtya’p tzajmatyajpapa
anhki’'mku tyoto’ojma tzyajkupa mumu kyo’anki’'pap@’istd y ma mesyajtdji ‘yanhtyi
na tzyajkyajupa totota’p wa ‘yakta’nyaja wa’kayajtajpapa wapa ajkukyota’

tzajktajupa tajkayu’ak wa mesyajtaja ya anhki'mku tyoto.

Kuyapya articulo.- Toto kipkutya’p pujtyajpapa ja wyamayaja’ajka anhki'mku
tyotota’p tzajkyajtajupa kawejyajtajupa maja anhki'mku’ojtya’p wa kenyajtaja o ja
tzamwatzajkyajtajatdé’k ma’kap tajkayi wa mesyajtdja ya anhki'mkutyoto, ma
tyuntzi'yaje wa kyenyaja anhki'mku tyajkojma ijtyajupad tome kyenyajpapai koja
tumtum  p@’nijnyeta’lp (sala Regional Colegiada en materia civil),
kyo’ankimyajpap@’i anhki’'mkutyajki kyenpapd@’i mumu kojata’p ya estado’ojma,
ko'yajpa’anhka, anhki'’ku tyoto’jinhta’p ijtyajupa na@ mesyajtajupa jujtzye’ak

kyentzo'tzaju’ak je koja.

Tukutujtapya articulo.- ljtyajupa yati ti’'myajupa panta’p instituto anhki’'mku’ojma
kyenyajpapad’i wa n@’ijtyajtaja toto jaye'tap ijtyajupa anhki’mku’ijnyeta’p ya
Chiapas’nasojma ma tzamtzi'yajtaji wa tzyajkyajati yoskutya’p y nda ma ‘yisyaje
toya ‘yanhki'mku’ojma tzyamtziyajtaju’ajkd maja anhki'mku’i tu’mayajupa wa
‘vanki'myaja ya estado najs (Honorable Congreso del Estado), y ma yamyaje

yojsku’ojma jujtzye ame tzyampasye totojaye tzi'tajupa nya’yakyu’ojma.

Yati'nhojmapa kyo'wijpapd’i tU’'myajupa panta’p, ma tzayi tzamtzi'tdjupa yojsku
ko'wi'na’'ojma y mana nyd’iti anhki'mku’ y kyowi'naja Instituto anhki'mku’, ma

ya’manhayi yojsku’ojma jujtzye tzajmatyajusye nya'yayajupa’i tu'mku’ojma.

Makstujtapya articulo.- Maktajsi's ko-mak jama'ojma (90 dias), yosku’
jama’ojmota’p mayajupa tajkapya’dk wa myesaju ya anhki'mku tyoto,
tzamtzi'tajupa yojsku ko’wi'na’ojma tu’mku’ojma ma tzyapmusi toto jaye tzaktgjupa
tzyampama titya’p ma kyo’anhki'mi y tzyajkyaje ya anhki'mku tyajkojma, y ma

kyene tiya anhki’'mku tzyamtzi'yajupa.

Majkapyéa articulo.- Ka'ojkitayajupa pa'ni ma tzyajkyaje o wyatzgjkyaje tyoto

anhki’'mkutya’p, toto jaye tzyampama titya’p ma kyo’anhki’'mi o mumu tzamwa’ajku



tzyajkyajpapa, wa wyatzajkyaju o tzyamwa’ajkyaja jujtzye’anhka ‘yanhki’kutya’p
jutza ‘yanki'mpasye ya anhki'mku tyoto’i, y ydnh& ma tzdjkyajtaji mojsi'ps ko
maktasis jama’ojma (180 dias), na minyajupa tajkayu'ka’p wa myesaju ya

anhki’'mku tyoto.

Maktumapéa articulo.- Tu’'myajupa panta’p Instituto anhki'mku’ijinye ma
tzya’'manhwajkyaje wa ijtyaja ti’myajupa panta’p mapad’i tzyamyaje tiya wa
tzajkyaju yoskutya’p anhki'mku’ista’p (Consejo consultivo), ‘yankimpasye ya

anhki’'mku tyoto'i.

Anhki'mpap@’i ya Estado’ojma ma tzyame wa tzapmusyajtaja, tzampunhyajtaja y

‘yakta’'nyaja tzyampapa anhki’'mku tyoto’i.

Tujkyajupd anhki'mku tyajkojma juwa tu’myajumad anhki'mpapata’p ya Chiapas
nasojmapa, Kowa tujkmapa kumku’'ojma, tukapya jama kyojampapa mayu
poya’ojma 2016 ame’ojma. D.P.C. Judith Torres Vera. D.S.C. Alejandra Cruz
Toledo Zebadua. Jyi’payajupa.

Manuel Velasco Coello, Anhki'mpapa ya Chiapas nasojmo.- Jyi’payajupa.



